
Liosta giorrúchán
AE An tAontas Eorpach

AE+ Ballstáit an AE (AE-28) agus tíortha comhlacha, an Iorua agus an Eilvéis

AE-28 Iomlán na dtíortha AE trí chéile

AIP An Díorma Idirghabhála Tearmainn

AMIF An Ciste Tearmainn, Imirce agus Lánpháirtíochta

AST(anna) Foireann/Foirne Tacaíochta Tearmainn

CEAS An Comhchóras Eorpach Tearmainn

CF An Fóram Comhairliúcháin

CIR Tuarascálacha Faisnéise Tíre

COI Faisnéis faoin Tír Thionscnaimh

COSI An Buanchoiste maidir le Comhar Oibríochtúil ar Shlándáil Inmheánach

CSO Eagraíochtaí Sochaí Sibhialta

DGMM Ardstiúrthóireacht maidir le Bainistíocht Imirce (aireacht gnóthaí baile na Tuirce)

EAIPS Córas an Díorma um Idirghabháil Tearmainn de chuid EASO

EASO An Oifig Tacaíochta Eorpach do Chúrsaí Tearmainn

EFSA An tÚdarás Eorpach um Shábháilteacht Bia

EITF Tascfhórsa feidhmithe EUAA

EMN Gréasán Imirce na hEorpa

ENPI An Ionstraim Eorpach um Chomharsanacht agus um Chomhpháirtíocht

EPRA An tArdán Eorpach Gníomhaireachtaí Fáiltithe

EPS An Córas Luathrabhaidh agus Ullmhachta

EUAA Gníomhaireacht Tearmainn an Aontais Eorpaigh

EU-FRANK An tionscadal um athlonnú agus ligean isteach dídeanaithe a éascú trí bhíthin eolas nua

Europol An Oifig Eorpach Póilíní

Frontex An Ghníomhaireacht um an nGarda Teorann agus Cósta

GAS Seirbhís tearmainn na Gréige

GPS An grúpa um sholáthar staidrimh

ICOPs Ardáin oibríochtaí tíre IDS

TCF Teicneolaíocht faisnéise agus cumarsáide

IDS Córas faisnéis agus cáipéisíochta

IPA Ionstraim um Chúnamh Réamhaontachais

IPCR Freagairt Chomhtháite Pholaitiúil do Ghéarchéim

IPSN Sainaithint daoine le riachtanais speisialta

ISAA Feasacht agus Anailís Chomhtháite Staide

JHA Ceartas agus Gnóthaí Baile

LAL Liosta de na teangacha a bhfuil fáil orthu

LO Oifig Idirchaidrimh

MARRI Tionscnamh Réigiúnach Imirce, Tearmainn, Teifeach

MedCOI Faisnéis Leighis faoin Tír Thionscnaimh

NCPanna Pointí teagmhála náisiúnta

NGO Eagraíocht neamhrialtasach

OECD An Eagraíocht um Chomhar agus Fhorbairt Eacnamaíochta

OVT Uirlis Fíoraithe Tionscnaimh

PVLMM Meicníocht Faireacháin um Léirscaoileadh Iarvíosa

RDPP An Cláir um Fhorbairt agus um Chosaint Réigiúnach

RIS Seirbhís Fáiltithe agus Aitheantais

SOGI Claonadh Gnéis agus Féiniúlacht Inscne

SOPanna Nósanna Imeachta Oibríochtúla Caighdeánacha

SRSS An tSeirbhís Tacaíochta um Athchóiriú Struchtúrach

SSP Pleananna Tacaíochta Speisialta

THB Gáinneáil ar Dhaoine

UNHCR Oifig Ard-Choimisinéir na Náisiún Aontaithe le haghaidh Dídeanaithe

WB Na Balcáin thiar

Brollach

Shroich an Oifig Eorpach um Thacaíocht Tearmainn 
(EASO) a séú bliain oibríochta in 2017. Maidir le cúrsaí 
oibríochtúla, bhí EASO an-ghníomhach in 2017 chun tacú 
leis na Ballstáit maidir le déileáil le dúshláin imirceacha 
atá ann le fada agus an brú leanúnach ar a gcórais 
tearmainn agus fáiltithe. Lean na huimhreacha an-ard 
ó thaobh iarratais nua ar chosaint idirnáisiúnta, rud 
a chiallaigh go raibh go leor oibre le déanamh go fóill 
ag EASO. In 2017 leanadh ar aghaidh leis an bhfócas 
méadaithe a bhí ag EASO le hoibríochtaí a dhéanamh in 
2016. Go háirithe, chuir oscailt na n-oifigí nua de chuid 
EASO sa Chipir, Lesbos agus Kos in 2017 béim ar ról 
méadaithe EASO i dtaca le tacaíocht oibríochtúil.

Chomh maith leis seo, ba bhliain í 2017 ina raibh sé de 
dhualgas ar EASO a iarrachtaí a dhíriú go suntasach 
i ngach réimse dá shainordú d’fhonn gníomhú go cuí 
i leith na riachtanas agus na ndúshlán atá ag teacht chun 
cinn ar an talamh. Bhí sé seo dúshlánach go háirithe 
nuair a smaoinítear go raibh ar EASO fás go tapa chun 
dul i ngleic leis an méadú ar na hoibríochtaí a iarradh mar 
gheall ar chonclúidí na Comhairle, na cinntí athlonnaithe 
agus an ráiteas AE-an Tuirc. Thairis sin, bhain dúshlán go 
fóill le láithreacht chuí a bheith ag EASO sna baill theo 
san Iodáil agus sa Ghréig mar gheall ar an deacracht atá 
ag na Ballstáit líon leordhóthanach saineolaithe a úsáid 
chun tacú le hoibríochtaí EASO.

Agus an méid sin mar chúlra, in 2017 lean EASO lena 
chuid gníomhaíochtaí lárnacha a chomhdhlúthú, 
d’fhorbair sé a chumas oibríochtúil agus teicniúil 
a thuilleadh, agus d’fhorbair sé gníomhaíochtaí nua de 
réir chlár oibre an AE maidir le himirce agus de réir na 
gconclúidí agus bpleananna oibríochtúla is infheidhme 
de chuid na Comhairle. Mar shampla, san Iodáil, shínigh 
EASO leasú ar a phlean oibríochtúil i mí Iúil chun 
comhoibriú a bhunú le hombudsman na hIodáile do 
mhionaoisigh gan tionlacan. Bhí rath ar EASO chomh 
maith le feachtas nua chun cabhrú le hEiritréaigh san 
Iodáil nach raibh cláraithe le haghaidh athlonnú. I gcás 
na mBallstát túslíne, bhí impleachtaí ollmhór go dtí seo 
ag na treochtaí tearmainn ar na córais tearmainn agus 
fáiltithe sna tíortha sin. Dá bhrí sin, breathnaíodh ar EASO 
mar ghníomhaí ríthábhachtach chun cabhrú leo feabhas 
a chur ar an bhfáiltiú, ar an acmhainn próiseála agus ar 
chumas freagartha méadaithe i nósanna imeachta cur 
chun feidhme.

In 2017 d’éirigh go maith le EASO a chuid spriocanna 
a bhaint amach ina réimsí lárnacha gnó, go 
háirithe faisnéis agus anailís, tacaíocht bhuan agus 
gníomhaíochtaí cothrománacha. Ar an iomlán, lean 
EASO lena ról a fheabhsú, agus a chion féin á dhéanamh 
aige ar son cur ar aghaidh an Chomhchórais Eorpaigh 

Tearmainn (CEAS) ag na Ballstáit. Cuireadh roinnt 
tascanna éagsúla i gcrích chun tacú leis an gcuspóir seo. 
Déantar cur síos orthu go mion san fhoilseachán seo. 
Mar shampla, de bharr éileamh méadaithe, reáchtáladh 
cuid mhór cláir oiliúna náisiúnta agus réigiúnacha. Rinne 
an ról seo EASO a neartú go mór mar sholáthraí clár 
oiliúna do Bhallstáit agus do dhreamanna eile. Sheachaid 
EASO uirlisí tacaíochta iomadúla freisin i gcomhair 
oibríochtaí agus athlonnú.

Ceann de na réimsí is mór ar dhírigh EASO air in 2017 ba 
ea treoir ar bhonn tíre. Rinne EASO anailís dhomhain ar 
an éagsúlacht i rátaí aitheanta, a léirigh (i measc nithe 
eile) gur dhá cheann de na cúiseanna féideartha atá 
taobh thiar de na héagsúlachtaí iad seo a leanas: na 
measúnuithe difriúla a dhéantar sna Ballstáit ar an staid 
i dtír thionscnaimh shonrach; agus léirmhíniú a dhéantar 
ar choincheapa dlí áirithe. Dá bhrí sin, rinne EASO obair 
shubstaintiúil sa réimse seo i rith na bliana agus rinne 
sé dul chun cinn maidir le faisnéis tíre tionscnaimh (COI) 
agus bhunaigh gréasán treorach tíre. Chuidigh an obair 
phíolótach a rinne sé le Nóta treorach tíre maidir leis an 
Afganastáin a dhréachtú le EASO chun an creat agus 
an mhodheolaíocht a leagan síos maidir le treoir sa 
todhchaí.

Rinne EASO monatóireacht dhlúth ar fhorbairtí i staid an 
tearmainn agus thug nuashonruithe rialta agus iontaofa 
maidir le hiarratais tearmainn san AE-28 agus i dtíortha 
comhlachaithe (AE+). Sna tuarascálacha uaidh i rith na 
bliana cuireadh béim níos mó ar an ról fíor-riachtanach 
atá ag EASO maidir le tacú le Ballstáit ag teorainneacha 
seachtracha an AE.

Rinneadh dul chun cinn breise ar bhonn leanúnach 
lenár gcuid oibre ar thacaíocht tríú tíortha. I measc 
nithe eile, tar éis litreacha sínithe a mhalartú ag EASO 
agus ag an Ard-Stiúrthóireacht um Bainistíocht Imirce 
(DGMM) (Aireacht Gnóthaí Baile na Tuirce), chrom EASO 
ar ghníomhaíochtaí sonracha um fhothú acmhainní leis 
an Tuirc.

Bhí gníomhaíochtaí cumarsáide agus caidreamh EASO 
le páirtithe leasmhara ríthábhachtach riamh maidir le 
rath ghníomhaíochtaí EASO. Ar feadh 2017 go léir, bhí 
dlúthchaidreamh againn leis an mbord bainistíochta, 
le Ballstáit an AE, le hinstitiúidí an AE, le heagraíocht 
neamhrialtasach idirnáisiúnta agus náisiúnta (NGOnna) 
agus le heagraíochtaí na sochaí sibhialta (CSOnna). 
Ina theannta sin, thapaigh EASO an deis a thug 
Uachtaránacht Mhálta ar an gComhairle sna chéad 6 mhí 
den bhliain bualadh lena lán toscaireachtaí ardleibhéil 
ina cheanncheathrú.

Ghlac EA SO páir t  ghníomhach i  bhfóraim 
idirghníomhaireachta ar  nós ghréasán na 
ngníomhaireachtaí ceartais agus gnóthaí baile. 
Chomh maith leis sin, mar gheall ar ghníomhaíochtaí 
idirnasctha EASO agus na Gníomhaireachta Eorpaí um 
an nGarda Teorann agus Cósta (Frontex), d’eagraigh 
EASO comhchruinniú i Málta do bhoird bhainistíochta 
an dá ghníomhaireacht. Ba chruinniú faoi leith é seo 
ar bhealaí éagsúla. Ba é an chéad uair a shuigh an dá 
bhord bainistíochta le chéile chun breathnú ar an gcaoi 
a bhféadfaidh na gníomhaireachtaí a gcomhoibriú 
oibríochtúil a fheabhsú agus an malartú faisnéise 
eatarthu a mhéadú chun leasa an dá chomhpháirtí. 
Shínigh siad comhaontú comhair 2 bhliain chun cur 
chuige níos comhtháite a áirithiú, an chéad cheann de 
roinnt tionscnaimh nithiúla.

Gníomhaíocht nua eile in 2017 ba ea an tionscadal um 
fhaireachán ar na meáin shóisialta, a ghlacamar ó Oifig 
Ard-Choimisinéir na Náisiún Aontaithe um Dhídeanaithe 
(UNHCR). Bhí na sonraí a bailíodh fíorthábhachtach 
chun tuiscint a fháil ar threochtaí ginearálta agus ar 
dhíospóireachtaí na ngréasán sóisialta a bhaineann 
le teitheadh agus imirce, gréasáin smuigleála, calaois 
doiciméad agus saincheisteanna faoin imeascadh. Ina 
dhiaidh sin, tar éis an ratha seo, d’iarr roinnt Ballstát 
ar EASO scrúdú a dhéanamh ar an bhféidearthacht 
feachtais faisnéise spriocdhírithe a dhéanamh i dtríú 
tíortha. Mar fhreagairt, d’fhorbair EASO feachtas 
meán sóisialta as an nua a bhí dírithe ar an Nigéir. Tá 
an tionscadal píolótach seo, fiú le buiséad íseal, ag 
teacht ar fhaisnéis agus teachtaireachtaí míchearta 
agus neamhréadúla maidir le tearmann agus imirce atá 
á scaipeadh ar na meáin shóisialta ag smuigléirí agus ag 
daoine eile.

Gabhann dúshláin nua leis na freagrachtaí leathnaithe 
nua atá orainn, áfach. Go háirithe, b’éigean an tábhacht 
a bhain le hobair oibríochtúil EASO a mheaitseáil leis na 
hacmhainní cuí. D’fhonn scála mór a chuid oibríochtaí 
a bhainistiú, bhí ar EASO a chuid acmhainní daonna 
agus lóistíochta a mhéadú. Mar thoradh air sin, b’éigean 
dó acmhainní airgeadais leordhóthanacha a aimsiú le 
haghaidh oibríochtaí. Agus é sin á dhéanamh aige, bhí 
ar EASO cinntí deacra a dhéanamh i dtaobh atosaíochtú 
agus díthosaíochtú buiséid agus aistrithe buiséid 
i gcaitheamh na bliana. Chomh maith leis sin, sháraigh 
EASO an dúshlán a bhain le dóthain foirne a aimsiú chun 
a chuid oibre oibríochtúla a chur i gcrích san Iodáil agus 
sa Ghréig. De bharr gurbh iad saineolaithe na mBallstát 
arís eile an chuid lárnach de chumas EASO chun freagairt 
a thabhairt ar na dúshláin atá i mBallstáit túslíne an AE, 
thosaigh EASO ag earcú comhaltaí foirne eatramhacha 
agus saineolaithe aonair chun na bearnaí a líonadh i gcás 
nach raibh saineolaithe náisiúnta ó na Ballstáit le fáil 
a thuilleadh.

Ar shlí áirithe, is féidir breathnú ar 2017 mar bhliain 
idirthréimhseach, ós rud é gur thosaigh EASO ag 
laghdú a chuid oibríochtaí i dtreo an dara leath den 
bhliain mar gheall ar dheireadh a bheith tagtha le 
clár athlonnaithe an AE agus an laghdú ar líon na 
n-imirceach nua i ndiaidh an ráitis AE-an Tuirc. Ag an am 
céanna, thosaíomar ag déanamh athruithe ar leibhéal 
eagraíocht EASO, chun EASO a ullmhú chun freagrachtaí 
nua a ghlacadh i gcomhréir le togra an Choimisiúin le 
haghaidh Gníomhaireacht de chuid an Aontais Eorpaigh 
um Thearmann (EUAA), rud a athróidh EASO ó bhonn 
ionas go mbeidh sé ina ghníomhaireacht lánfheidhme 
agus inniúlachtaí breise aige. De réir mar a forbraíodh 
téacs an rialacháin nua agus cruth soiléir ag teacht ar ár 
róil nua agus comhaontuithe polaitíochta á ndéanamh 
idir na comhreachtóirí, ceann de na príomhchuspóirí in 
2017 ba ea a bheith ní b’ullmhaithe chun an sainordú nua 
a chur chun feidhme. Díol suntais sa chomhthéacs sin an 
obair a rinne ár dtascfhórsa inmheánach agus ár mbord 
bainistíochta ó thaobh na próisis reachtaíochta a leanúint 
go dlúth acu agus na bunchlocha riachtanacha á gcur 
i bhfeidhm acu ionas gur féidir leis an ngníomhaireacht 
nua tús réidh a dhéanamh ach a mbunófar í. Á dhéanamh 
sin dó, tá cur chuige solúbtha ag an tascfhórsa ionas gur 
féidir gníomhaíochtaí a oiriúnú go héasca ag brath ar 
an toradh deiridh a bheidh ar an gcinneadh maidir le 
rialachán EUAA.

Mar fhocal scoir, is léir gur tacaíocht fhíor-riachtanach 
é an tacaíocht oibríochtúil agus bhuan a thugann EASO 
do na tíortha atá faoi bhrú ag cúrsaí imirce. Na figiúirí atá 
san fhoilseachán, is fianaise iad ar an obair shuntasach 
atá déanta ag EASO ar an talamh. Tá dúshláin mhóra 
romhainn, áfach, agus in 2018 beidh EASO ag obair chun 
a ghníomhaíochtaí i ngach réimse a bheachtú tuilleadh 
chun riachtanais na mBallstát agus na n-iarrthóirí 
tearmainn a chomhlíonadh (agus i gcomhthéacs EUAA 
atá ar na bacáin). Ceist a fhaighimid go minic ná an 
bhfágann rannpháirtíocht EASO san Eoraip go bhfuil na 
córais náisiúnta tearmainn ar chaighdeán níos airde? Cé 
go bhfuil an méid rannpháirtíochta atá againn maidir le 
hoiliúint agus tacaíocht i bpróisis tearmainn an-soiléir, 
beidh ról faireacháin de dhíth ar EASO go bhfaighidh 
sé amach an bhfuil CEAS á chur chun feidhme. Tá 
an-éagsúlacht go fóill sna torthaí a bhíonn ar an gcaoi 
a gcaitear le hiarratais sna tíortha éagsúla agus is mór 
an méid atá le déanamh fós ag EASO chun cuidiú leis an 
gcóineasú atá de dhíth a chothú agus caighdeán arda 
a thabhairt i gcrích san AE. Tá súil againn gur féidir le 
EASO tuilleadh breisluach inbhraite a thabhairt i gcrích 
de thoradh a shainordaithe nua.

Ar deireadh, is iad baill foirne EASO atá i gcroílár na 
heagraíochta; chuir mé fáilte roimh 82 bhall foirne nua 
díobh in 2017, agus gabhaim buíochas le gach duine acu 
as bliain rathúil a dhéanamh de 2017. Táim ag tnúth le 
leanúint ar aghaidh le foireann oibre láidir, sheasmhach 
a thógáil.

1. Réamhrá

Ráiteas misin EASO

Is é an misean atá ag EASO, mar lárionad 
saineolais neamhspleách ar chúrsaí tearmainn, 
cuidiú leis an gComhchóras Eorpach Tearmainn 

(CEAS) a chur chun feidhme agus a fhorbairt 
trí thacaíocht a chur ar fáil agus trí chomhar 

praiticiúil a éascú, a chomhordú agus a neartú 
i measc thíortha AE+�

Prionsabail EASO

Agus é ag comhlíonadh a mhisin, déanann EASO iarracht 
an méid seo a leanas a dhéanamh i gcónaí.

• Tacaíocht chuimsitheach thráthúil a chur ar fáil do na 
Ballstáit nuair a iarrtar í.

• Gnóthachain cháilíochta agus éifeachtúlachta 
i gcórais tearmainn agus ghlactha na mBallstát 
a chothú.

• Gníomhú mar lárionad saineolais atá neamhspleách 
agus neamhchlaon.

• Sonraí, anailís agus measúnachtaí atá cruinn agus 
cothrom le dáta a chur ar fáil ar chúrsaí tearmainn.

• Tacú leis na Ballstáit a gcuid freagrachtaí i réimse 
an tearmainn a ghlacadh agus dlúthpháirtíocht 
a thaispeáint le Ballstáit a bhfuil a gcórais tearmainn 
faoi bhrú.

• Bearta comhpháirteacha agus comhchoiteanna 
praiticiúla i gcúrsaí tearmainn a éascú agus 
a spreagadh agus, mar thoradh air sin, iontaobhas 
frithpháirteach a chothú i measc na mBallstát.

• Ionchur fianaisebhunaithe a thabhairt do lucht 
déanta beartas AE maidir le cúrsaí tearmainn.

• Obair i gcomhar le hinstitiúidí AE, gníomhaireachtaí 
agus comhlachtaí AE, tríú tíortha, eagraíochtaí 
idirnáisiúnta agus an tsochaí shibhialta.

Tuarascáil ghinearálta bhliantúil EASO

Cuirtear síos sa tuarascáil ghinearálta bhliantúil ar 
na héachtaí a bhain EASO amach sa bhliain 2017. 
Ullmhaíodh í i gcomhréir le hAirteagal 29(1)(c) de 
Rialachán EASO(1). Is é bord bainistíochta EASO a ghlac 
an tuarascáil. Seoladh í chuig Parlaimint na hEorpa, an 
Chomhairle, an Coimisiún, lena n-áirítear an tSeirbhís 
um Iniúchóireacht Inmheánach, agus an Chúirt Iniúchóirí 
tráth nach déanaí ná an 15 Meitheamh 2018. Cáipéis 
phoiblí is ea an tuarascáil ghinearálta bhliantúil, agus 
aistrítear í go gach teanga oifigiúil de chuid an Aontais 
Eorpaigh.

(1) Rialachán (AE) Uimh. 439/2010 ó Pharlaimint na hEorpa agus ón gComhairle 
an 19 Bealtaine 2010 lena mbunaítear Oifig Tacaíochta Eorpach do Chúrsaí 
Tearmainn, IO L 132, 29.5.2010, lch. 11.

Táirgeann EASO tuarascáil bhliantúil ar leithligh ar 
staid an tearmainn san Aontas Eorpach i gcomhréir le 
hAirteagal 12(1) agus Airteagal 29(1)(d). Cuirtear an 
tuarascáil sin ar fáil don phobal freisin.

2. Forbhreathnú ar an mbliain: forbairtí 
sa bhliain 2017

Ag tabhairt aghaidh ar an mbrú imirce leanúnach

Níor tugadh aon athrú beartais ar leith isteach in 2017 
a rinne difríocht mhór d’obair EASO. Go deimhin, 
an obair a rinneadh in 2017, tógadh í go príomha ar 
na hiarrachtaí, na struchtúir agus na creata beartais 
a cuireadh i bhfeidhm sa dá bhliain roimhe sin, amhail 
glacadh an chláir oibre Eorpaigh maidir le himirce, inar 
leagadh amach cur chuige cuimsitheach chun feabhas 
a chur ar bhainistíocht imirce in 2015, agus tabhairt 
isteach an ráitis AE-an Tuirc in 2016. Ach, bhí pleananna 
oibríochtúla nua i bhfeidhm ag EASO le Ballstáit túslíne — 
pleananna a leagadh amach chun riachtanais shonracha 
na stát seo a chur san áireamh in 2017, agus iad á n-ailíniú 
freisin le beartas an AE a glacadh sna blianta roimhe seo.

Le linn 2017, lean an líon ard iarratasóirí ar chosaint 
idirnáisiúnta san AE+, cé nach raibh sé chomh hard 
le leibhéil 2015 agus 2016. Bhí tionchar ar leith ag an 
staid mar a bhí ar na Ballstáit túslíne den AE, a raibh 
brú suntasach ar a gcórais tearmainn agus fáiltithe. 
Ciallaíonn sé seo go raibh éileamh go fóill ar obair 
oibríochtúil EASO. Ina theannta sin, de bharr an bhrú 
leanúnaigh imirce, bhí ar EASO a chuid oibríochtaí 
a leathnú in 2017 agus tuilleadh acmhainní a chur ar 
fáil dá ghníomhaíochtaí oibríochtúla sa Ghréig agus san 
Iodáil go háirithe.

Machnamh ar an méid a thit amach sa Ghréig

Chomh maith leis an ráiteas AE-Tuirc ó 2016, tháinig 
laghdú suntasach ar líon laethúil na n-imirceach nua 
a tháinig go dtí an Ghréig. Mar sin féin, tháinig méadú 
suntasach ar líon na n-iarratas tearmainn a cláraíodh 
in 2017. Lean EASO ar aghaidh ag tacú leis an nGréig, 
i gcomhréir lena phlean oibríochtúil, i gcur i bhfeidhm 
chlár athlonnaithe an AE, cur chun feidhme ráiteas AE-an 
Tuirc agus cur chun feidhme CEAS, agus fócas ar leith ar 
thacaíocht don tseirbhís fáiltithe agus aitheantais (RIS) 
agus do sheirbhís tearmainn na Gréige (GAS). Chuir 
saineolaithe tacaíocht ar fáil fosta do chásoibrithe aonad 
Bhaile Átha Cliath.

D’iarr an tSeirbhís Tacaíochta um Athchóiriú 
Struchtúrach (SRSS) de chuid an Choimisiúin Eorpaigh 
ar ghnólacht sainchomhairleoireachta McKinsey anailís 
a dhéanamh ar an staid ar oileáin na Gréige agus i mí 
na Nollag 2016, d’fhormheas an Chomhairle Eorpach 
an plean gníomhaíochta sainchomhairleoireachta 
chun an riaráiste a ghlanadh faoi Aibreán 2017. D’iarr 
údaráis na Gréige agus SRSS ar EASO bheith ina 
thiománaí lárnach de na gníomhaíochtaí a sonraíodh sa 
phlean, in éineacht le GAS. Cuireadh sraith moltaí agus 
eochairghníomhaíochtaí a bhaineann le héifeachtúlacht, 
luas agus cáilíocht mhéadaithe sa chéad ásc den nós 
imeachta tearmainn i bhfeidhm sa chéad leath den 
bhliain, rud a chiallaigh go raibh gá le méadú ar líon na 
saineolaithe agus na n-ateangairí a bhí de dhíth ar EASO.

Láithreacht mhéadaithe san Iodáil

Tháinig ardú mór ar líon na n-imirceach nua a tháinig go 
dtí an Iodáil ar chonair na Meánmhara Láir, agus méadú 
ar líon na mionúr a tháinig chun na tíre, lena n-áirítear 
mionaoisigh gan tionlacan; tháinig brú breise ar a gcóras 
fáiltithe dá bharr seo.

In 2017 sholáthair EASO tacaíocht trí ghníomhaíochtaí 
a bhaineann le: athlonnú, nós imeachta Bhaile Átha 
Cliath um athaontú teaghlach, clárú iarratas ar chosaint 
idirnáisiúnta, fáiltiú (agus fócas ar leith ar mhionaoisigh 
gan tionlacan), forbairt acmhainne i gcomhair údaráis 
áitiúla agus údaráis a bhainistíonn ionaid chóiríochta 
do mhionaoisigh gan tionlacan, agus forbairt ghairmiúil 
d’fhoireann aireachta gnóthaí baile na hIodáile atá ag 
déileáil le tearmann agus fáiltiú, lena n-áirítear tacaíocht 
COI.

Chomh maith leis seo, scríobh ombudsman na hIodáile 
do leanaí agus d’ógánaigh chuig EASO ag deireadh mhí 
na Bealtaine 2017 ag iarraidh tuilleadh tacaíochta. Mar 
thoradh air sin síníodh leasú ar an bplean oibríochtúil 
chun beart nua a chur san áireamh chun tacú le córas 
nua na gcaomhnóirí deonacha. Tá an beart, ar tosaíodh 
á chur chun feidhme i mí Lúnasa, nasctha go dlúth leis 
an líon ard mionaoisigh gan tionlacan a tháinig isteach 
san Iodáil i rith na bliana chomh maith leis an rochtain 
atá acu ar an nós imeachta um chosaint idirnáisiúnta.

I mí Iúil, thug EASO freagra dearfach ar iarratas 
ó cheannasaí oibríochtúil Fhórsa Cabhlaigh an Aontais 
Eorpaigh sa Mheánmhuir (EUNAVFOR MED) tacú le 
hOibríocht Sophia i dtaca le hoiliúint pearsanra de chuid 
gharda cósta agus chabhlach na Libia, chomh maith le 
léachtaí a thabhairt do phearsanra de chuid Oibríocht 
Sophia EUNAVFOR MED.

D’iarr an Coimisiún Eorpach, ina phlean gníomhaíochta 
ó mhí Iúil 2017 chun tacú leis an Iodáil, go dtabharfadh 
EASO tacaíocht do ghníomhaíocht bhreise san Iodáil. Ba 
iad na haidhmeanna a bhí leis seo ná iarratais a phróiseáil 
agus gach iarratasóir féideartha le haghaidh athlonnú 
a shainaithint agus a chlárú, go háirithe iad siúd ó Eiritré. 
Mar fhreagairt, sheol EASO feachtas teagmhála agus 
cuireadh foirne tacaíochta breise i mbun oibre.

Ar an iomlán, mhéadaigh EASO a láithreacht san Iodáil 
in 2017, go páirteach le foirne soghluaiste, a chlúdaigh 
iliomad suímh nua, limistéir dhíbhordála, teophointí 
nua agus ionaid chóiríochta. Ó thús mhí Aibreáin 2017, 
imlonnaíodh saineolaithe de chuid na mBallstát in oifig 
oibríochtúil EASO sa Róimh chun deasc chabhrach a chur 
ar bun.

Ról i bhfad níos mó sa Chipir

Ag teacht leis an leasú ar an bplean tacaíochta speisialta 
(SPP) don Chipir, thacaigh EASO in 2017 leis an tseirbhís 
tearmainn ó thaobh bainistiú riaráistí, agus feabhas 
a chur ar an gcóras fáiltithe náisiúnta, chomh maith le 
ceardlanna, oiliúint agus cuairteanna staidéir a eagrú 
d’fhoireann sheirbhísí tearmainn agus fáiltithe na 
Cipire. I mí Aibreáin, d’oscail EASO a oifig oibríochtúil sa 
Niocóis, laistigh d’áitreabh na seirbhíse tearmainn, agus 
tá comhordaitheoir allamuigh de chuid EASO lonnaithe 
go buan sa Niocóis ó Mheán Fómhair 2017.

EASO ag iarraidh teacht ar shaineolaithe

Tríd is tríd, de bharr a fhairsinge a bhí oibríochtaí EASO 
ar an talamh in 2017 bhí gá breise le saineolaithe, agus 
níorbh fhéidir leis na Ballstáit dóthain de na saineolaithe 
sin a chur ar fáil, ar chúiseanna éagsúla. Mar fhreagra, 
sheol EASO gairmeacha oscailte ar shaineolaithe, maille 
le próifílí níos soiléire agus cur síos níos soiléire ar 
thascanna, réitigh sé tuair fhadtéarmacha ar riachtanais 
imlonnaithe agus thosaigh sé ag forbairt pictiúir 
sheachtainiúla ar an staid slándála. Thosaigh EASO ag 
obair freisin ar fheabhas a chur ar a chumas pleanála, 
le forbairt chóras an díorma um idirghabháil tearmainn 
de chuid EASO (EAIPS) chun a chinntiú go mbeidh na 
hacmhainní riachtanacha ar fáil i gcónaí.

Arna iarraidh sin ag roinnt Ballstát agus d’fhonn na 
dearbhuithe riachtanacha a sholáthar don AE-28 ionas go 
bhféadfadh siad a dtiomantas agus líon na n-imlonnuithe 
saineolaithe chuig na teophointí a mhéadú, d’eagraigh 
EASO cuairt faisnéise (“misean”) chun measúnú 
a dhéanamh ar an staid slándála agus sláinte sna 
teophointí in Lesbos agus Kos i mí Iúil. Tionóladh an 
chuairt seo i ndlúthchomhar le húdaráis na Gréige; bhí 
toscaireacht bheag ann a bhí comhdhéanta d’ionadaithe 
ó bhord bainistíochta EASO agus ón gCoimisiún Eorpach, 
le tacaíocht ó fhoireann EASO agus ó shaineolaí sláinte 
agus sábháilteachta/slándála. Sa tuarascáil a eisíodh 
ina dhiaidh sin liostaítear na heasnaimh shlándála agus 
shláinte a sainaithníodh agus rinneadh roinnt moltaí le 
haghaidh údaráis ábhartha na Gréige.

In 2017, bhí EASO ag brath go mór go fóill ar na Ballstáit 
lena gcuid saineolaithe náisiúnta a chur ar fáil. Mar sin 
féin, in éagmais saineolaithe ó na Ballstáit, d’athraigh 
EASO rialacha ábhartha chun go bhféadfaí oibrithe 
eatramhacha a earcú agus saineolaithe aonair a imlonnú 
chuig EASO nuair a bhíonn an díorma náisiúnta 
ídithe. Thosaigh EASO freisin ag fáiltiú roimh phróifílí 
sóisearacha ó na Ballstáit. Chuaigh obair mhór isteach 
ina gcuid oiliúna faoi chlár oiliúna speisialta nua a tugadh 
isteach do shaineolaithe sóisearacha.

Laghdú ar mhéid na n-oibríochtaí

Sa dara leath den bhliain, d’athraigh tacaíocht EASO. 
Ag cur san áireamh chlár athlonnaithe an AE agus na 
dtosaíochtaí tar éis chur chun feidhme an chomhphlean 
gníomhaíochta ar an ráiteas AE-an Tuirc a cuireadh 
i gcrích, thosaigh EASO ag laghdú ar mhéid a thacaíochta 
sna réimsí seo, ag laghdú a fhoirne de réir a chéile (cé 
gur leanadh den tacaíocht a thugann sé do RIS agus do 
GAS le haghaidh chur chun feidhme an nós imeachta 
rialta tearmainn agus gur leanadh de na hiarrataí 
a chuaigh amach as Baile Átha Cliath). Ar deireadh, le 
tagairt don ráiteas AE-an Tuirc, díríodh sna gníomhartha 
le linn na ráithe deiridh den bhliain ar: an chonair 
leochaileachta, aitheantais agus atreoraithe a fheabhsú, 
cáilíocht an nós imeachta a fheabhsú, cumarsáid chuí 
ar chearta agus oibleagáidí a chinntiú d’iarrthóirí, ag 
ráthú shábháilteacht agus shlándáil na foirne agus na 
suíomhanna oibríochtúla. D’aontaigh EASO tacaíocht 
a thabhairt don Ghréig sa nós imeachta rialta tearmainn.

EASO sa réimse idirnáisiúnta

Ar an leibhéal idirnáisiúnta, rinne EASO a chion féin 
le feabhas a chur ar an acmhainn tearmainn agus 
fáiltithe i dtríú tíortha in 2017 i gcomhréir le beartais 
agus tosaíochtaí foriomlána an AE maidir le caidreamh 
seachtrach, go háirithe, an teachtaireacht ón gCoimisiún 
maidir le creat comhpháirtíochta nua a bhunú le tríú 
tíortha faoin gclár oibre Eorpach um imirce.

Ghlac EASO páirt i ngníomhaíochtaí faoi Thionscadal 
Ionstraim réigiúnach um Chúnamh Réamhaontachais 
(IPA) II maidir le bainistiú imirce atá íogair ó thaobh 
cosanta (2016-2018) sna Balcáin Thiar. San Afraic 
Thuaidh, d’áirithigh EASO cuid de na gníomhartha 
iardain a ghabh leis an bplean ENPI, a dúnadh in 2016, go 
háirithe leis an Iordáin agus leis an Túinéis. Ina theannta 
sin, rinne sé roinnt gníomhaíochtaí a bhaineann le RDPP 
na hAfraice Thuaidh.

Bhí ról ag EASO freisin in athlonnú, i gcomhréir leis an 
Togra ón gCoimisiún le haghaidh Rialachán ó Pharlaimint 
na hEorpa agus ón gComhairle lena mbunaítear Creat 
Athlonnaithe de chuid an Aontais agus lena leasaítear 
Rialachán (AE) Uimh. 516/2014 ó Pharlaimint na hEorpa 
agus ón gComhairle — COM(2016) 468. Thosaigh EASO 
ag forbairt uirlisí agus oiliúna i ndlúthchomhar leis an 
athlonnú éascaithe agus ligean isteach dídeanaithe trí 
thionscadal nua eolais (EU-FRANK), agus tá sé ag bailiú 
sonraí maidir le hathlonnú chuig AE+. Chomh maith leis 
sin, tháinig saineolaí athlonnaithe de chuid EASO isteach 
i dtoscaireacht an AE in Ankara agus síníodh comhaontú 
comhair le haireacht gnóthaí baile na Tuirce (cuireadh 
tús leis an gcur chun feidhme in 2017).

Cúraimí nua: faireachán ar na meáin shóisialta

Den chéad uair, in 2017, rinne EASO faireachán ar na 
meáin shóisialta in Araibis, Paistis, Dairis agus Fairsis, mar 
chuid de thionscadal faireacháin ar na meáin shóisialta 
a glacadh ó UNHCR. Cuireadh tús leis an tionscadal mar 
thionscadal comhpháirteach UNHCR-EASO sna chéad 
3 mhí den bhliain agus tháinig sé in inmhe ina dhiaidh 
sin mar thionscadal de chuid EASO amháin agus triúr ag 
obair air ar bhonn lánaimseartha faoi dheireadh 2017. 
Comhoibrigh EASO le roinnt oifigí agus gníomhaireachtaí 
náisiúnta agus idirnáisiúnta le deimhin a dhéanamh de 
go ndéanfaí fionnachtana an tionscadail a chur i gcrích 
agus go gcuirfí bearta iardain ina leith i gcrích chomh 
maith.

Bliain a raibh cinntí deacra buiséid le déanamh

D’éiligh an méadú suntasach ar ghníomhaíochtaí 
oibríochtúla EASO in 2017 acmhainní airgeadais cuí. 
Thosaigh EASO an bhliain agus buiséad EUR 69.2 milliún 
aige. Leis an gcéad leasú ar an mbuiséad cuireadh 
EUR 3.8 milliún breise ar fáil, a leithdháileadh go príomha 
chun costais a tabhaíodh de thoradh na tacaíochta 
oibríochtúla don Ghréig agus don Iodáil agus i réimse 
na hoiliúna a chistiú.

Timpeall lár na bliana, ba léir go mbeadh an caiteachas 
oibríochtúil níos mó ná na meastacháin roimhe sin. 
Dá bharr sin, rinneadh an dara leasú buiséadach, 
ag cur méadú EUR 13.78 milliún ar an mbuiséad 
i leithreasuithe faoi chomhair oibleagáidí agus EUR 6.17 
milliún i leithreasuithe faoi chomhair íocaíochtaí. Bhí gá 
leis an mórmhéadú buiséid seo (Meán Fómhair 2017) 
chun aistriúchán a dhéanamh ar líon méadaithe de 
mhodúil lárnacha oiliúna de chuid EASO agus chun na 
hoibríochtaí sa Ghréig agus san Iodáil a mhaoiniú, lenar 
bhain ualach oibre méadaithe, agus líon níos airde 

saineolaithe agus ateangairí le himlonnú iontu. Maidir 
leis an Iodáil, bhí costas níos airde ar na hoibríochtaí mar 
thoradh díreach ar an leasú ar an bplean oibríochtúil le 
haghaidh tacaíocht leathnaithe i ndáil le mionaoisigh gan 
tionlacan i gcomhar leis an ombudsman do leanaí agus 
d’ógánaigh. Ag an am céanna, rinne an ghníomhaireacht 
dhá phróiseas díthosaíochtaithe a chur i gcrích, agus bhí 
de thoradh orthu sin gur atreoraíodh airgead chuig cur 
chun feidhme gníomhaíochtaí tacaíochta sa Ghréig agus 
forbairt uirlisí tacaíochta i gcomhair oibríochtaí.

Ag ullmhú do shainordú nua

Cé go bhfuil na hidirbheartaíochtaí ar na hionstraimí 
dlíthiúla atá beartaithe i gcomhair CEAS athchóirithe ar 
siúl go fóill, bhí ullmhúcháin EASO d’fhorbairtí amach 
anseo faoi lán seoil ó thús 2017. Tá súil á coinneáil ag EASO 
ar staid an dréachtphacáiste reachtaíochta le haghaidh 
CEAS agus tá bord bainistíochta EASO agus EASO féin 
ag ullmhú dá ról méadaithe agus do na cúraimí sainiúla 
nua a bheidh air. Faoi ullmhúcháin EASO chun rialachán 
nua EUAA a chur chun feidhme, bunaíodh tascfhórsa 
inmheánach cur chun feidhme de chuid EUAA (EITF) an 
24 Aibreán 2017. Is é an sainchúram atá air ná treoir 
agus maoirseacht a dhéanamh ar phleanáil le haghaidh 
rialachán EUAA. In 2017, thosaigh an ghníomhaireacht 
ag lorg treoir ón mbord bainistíochta mar ullmhúchán 
dá tascanna nua agus do réimsí tosaíochta.

Maidir leis na hullmhúcháin ón taobh riaracháin, 
leanann EASO lena struchtúr inmheánach a fhorbairt 
agus tá an earcaíocht ag dul chun cinn agus na poist 
thábhachtacha á líonadh. Tá infheistíocht shuntasach 
déanta ag EASO freisin i mbonneagar teicneolaíochta 
faisnéise agus cumarsáide (TFC) agus tá idirbheartaíocht 
ar bun ar chonarthaí chun spás a sholáthar chun freastal 
ar phearsanra breise.

3. Tosaíochtaí EASO sa bhliain 2017

Shainigh EASO a thosaíochtaí don bhliain 2017 sa Chlár 
Oibre 2017, rud a ghlac an Bord Bainistíochta an 18 
Samhain 2016. Coigeartaíodh an clár oibre ina dhiaidh 
sin i gcomhréir le buiséad glactha AE. Leasaíodh an clár 
oibre agus an buiséad faoi dhó chun aird a thabhairt ar 
na hathruithe suntasacha a tháinig chun cinn le linn na 
bliana 2017.

Ba iad seo a leanas tosaíochtaí EASO in 2017.

• Feabhas a chur ar thacaíocht oibríochtúil

— Tacaíocht oibríochtúil a mhéadú bunaithe ar 
riachtanais atá ag teacht chun cinn sna Ballstát chun 
dlíthe tearmainn an AE (“acquis tearmainn an AE”) 
a chur chun feidhme go hiomlán, go háirithe do na 
Ballstáit sin a bhfuil brú ar a gcórais tearmainn agus 

fáiltithe mar gheall ar mhéaduithe urghnácha ar líon 
na n-iarratas ar chosaint idirnáisiúnta.

— I gcomhthreo agus in éineacht leis na hoibríochtaí 
leanúnacha, EASO a bheith réidh chun baill foirne 
agus saineolaithe a imlonnú agus an tacaíocht 
riachtanach bhonneagair/seirbhísí a sholáthar de réir 
na riachtanas ar an talamh agus iarrataí na mBallstát.

— Athlonnú 160 000 iarrthóir tearmainn ón nGréig agus 
ón Iodáil go dtí tíortha eile de chuid AE+.

— Uirlisí tacaíochta a fhorbairt le haghaidh oibríochtaí 
agus le haghaidh athlonnú.

— Feabhas a chur ar bhailiú agus ar anailís sonraí 
oibríochtúla.

• Faisnéis, anailís agus forbairt eolais

— Ról EASO a chomhdhlúthú mar theach imréitigh 
do COI náisiúnta trí: táirgeadh COI náisiúnta 
a chomhordú, COI níos coitianta a fhorbairt trí an 
gcur chuige gréasáin agus úsáid éifeachtach a chur 
chun cinn trí thairseach COI.

— Cur le cumas táirgthe inmheánach fhoireann COI faoi 
chonclúidí na Comhairle an 21 Aibreán 2016.

— Gníomhaíochtaí a bhaineann le faisnéis leighis tíre 
tionscnaimh (MedCOI) a aistriú de réir a chéile, de 
réirmar is cuí, i gcomhréir le plean gníomhaíochta 
arna bhunú i gcomhairle leis an gCoimisiún agus leis 
na Ballstáit.

— Leanúint d’fhaisnéis a chur ar fáil a d’fhéadfaí a úsáid 
chun tíortha a ainmniú mar thíortha tionscnaimh 
sábháilte.

— Tuilleadh forbartha a dhéanamh ar chóras faisnéise 
agus doiciméadúcháin (IDS) EASO mar uirlis 
faireacháin chórasaigh nua ar CEAS, le hionchur 
ó fhoinsí éagsúla lena n-áirítear an mhapáil maitríse 
cáilíochta, an cásdlí náisiúnta agus Eorpach, agus an 
reachtaíocht náisiúnta.

— Tuilleadh forbartha a dhéanamh ar chóras 
luathrabhaidh agus ullmhachta EASO chun léargas 
éifeachtach ar an imirce a chothú, ar féidir é a úsáid 
le haghaidh ullmhú beartais, ullmhú freagartha, agus 
faireachán sa todhchaí.

— Leanúint ar aghaidh le hiarrachtaí chun múnla arna 
bhailíochtú go heimpíreach a chruthú i dtaobh 
fheidhmiú na himirce tearmainn trí chlár taighde 
EASO maidir le tosca brú agus tarraingthe.

• Feabhas a chur ar cháilíocht na bpróiseas agus na 
n-imthosca fáiltithe do lucht iarrtha tearmainn;

— Leanúint ar aghaidh le beartais agus cleachtais 
a mhapáil i ndáil le CEAS agus uirlisí agus treoirlínte 
a fhorbairt arb é is aidhm dóibh cáilíocht na bpróiseas 
agus na gcinntí tearmainn a fheabhsú, bunaithe ar 
riachtanais agus dea-chleachtais aitheanta.

— Caighdeáin agus táscairí oibríochtúla a fhorbairt agus 
na creata measúnaithe comhfhreagracha maidir le 
feidhm faireacháin EASO amach anseo.

— Feabhas a chur ar an tacaíocht do mheicníochtaí 
bainistíochta cáilíochta ag leibhéil an AE agus 
náisiúnta.

— Tacú le daoine leochaileacha a shainaithint ar bhealach 
níos fearr, lena n-áirítear daoine sna teophointí, agus 
athlonnú a chur chun feidhme ag an am céanna.

— An líonra d’aonaid náisiúnta Bhaile Átha Cliath 
a chomhdhlúthú, a bhfuil sé mar aidhm leis comhar 
frithpháirteach a chothú agus córas Bhaile Átha Cliath 
a chur chun feidhme go comhsheasmhach, lena 
n-áirítear chun críocha athlonnú.

— Obair ghréasán na n-údaráis fáiltithe náisiúnta 
a neartú chun malartú faisnéise agus dea-chleachtais 
a chothú, chomh maith le caighdeáin agus táscairí 
oibríochtúla a fhorbairt ar imthosca fáiltithe.

• Oiliúint agus forbairt ghairmiúil

— Ról na comhoiliúna agus na forbartha gairmiúla 
a neartú tuilleadh i réimse an tearmainn.

— Nuashonrú agus uasghrádú breise a dhéanamh ar 
churaclam oiliúna EASO de réir phrionsabal na saolré 
modúil de chuid EASO.

— Ardán nua ríomhfhoghlama a chur i láthair chun na 
féidearthachtaí ríomhfhoghlama atá ann faoi láthair 
a fheabhsú.

— Cáilíocht earnála idirnáisiúnta a bhunú, ag cinntiú go 
mbíonn an leibhéal riachtanach eolais, scileanna agus 
inniúlachtaí ag oifigigh thearmainn theistithe.

— Seisiúin oiliúna théamacha a sholáthar do ghrúpaí 
sonracha.

— Ag tabhairt an athuair faoi ullmhú comhpháirteach 
ábhar forbartha gairmiúla do chomhaltaí cúirteanna 
agus binsí náisiúnta, agus prionsabal neamhspleáchas 
na mbreithiúna á urramú go hiomlán.

• An ghné sheachtrach

— I gcomhréir leis an Teachtaireacht ón gCoimisiún, 
2016 agus i gcomhordú leis an gCoimisiún agus leis an 
tSeirbhís Eorpach Gníomhaíochta Seachtraí (EEAS), ag 
tacú leis an gcur chuige maidir le comhpháirtíochtaí 
athnuaite le tríú tíortha, trí “chomhshocruithe” 
sainoiriúnaithe, le forbairt de réir staid agus 
riachtanas gach aon tríú tír chomhpháirtíochta.

— Ag díriú go geografach ar ghníomhaíochtaí EASO de 
réir straitéis gníomhaíochta seachtraí EASO, agus 
fócas leanúnach ar na Balcáin Thiar, an Tuirc agus an 
Afraic Thuaidh.

— Gníomhaíochtaí EASO a chur i gcrích sna Balcáin 
Thiar trí chomhar feabhsaithe le gníomhaireachtaí 
an AE agus le heagraíochtaí idirnáisiúnta (e.g. an 

Ghníomhaireacht um an nGarda Teorann agus Cósta 
(Frontex), UNHCR agus an Eagraíocht Idirnáisiúnta 
um Imirce (IOM)) chun freagairt do na riachtanais sa 
réigiún trí acmhainn an réigiúin a fhorbairt, chomh 
maith le tacaíocht oibríochtúil (nuair is cuí), agus 
socruithe réigiúnacha atá ann cheana féin á gcur san 
áireamh.

— Obair iardain a dhéanamh ar an bplean gníomhaíochta 
a d’éirigh as cruinniú mullaigh Vaileite i mí na Samhna 
2015 trí oiliúint a sholáthar agus cáilíocht na bpróiseas 
tearmainn a fheabhsú, de réir mar is cuí, sna tríú 
tíortha ábhartha.

— Tacú le cur chun feidhme scéim athlonnaithe na 
hEorpa agus gníomhartha athlonnaithe eile de chuid 

tíortha AE+ trí bhearta chun acmhainn a fhorbairt 
sna Ballstáit nach bhfuil mórán taithí nó taithí ar bith 
acu ar athlonnú, trí thionscadal píolótach i dtríú tír 
straitéiseach.

• Gníomhaíochtaí cothrománacha

— Éifeachtúlacht a neartú go cothrománach i measc na 
ngeallsealbhóirí ábhartha uile ar ghréasán comhair 
EASO, lena n-áirítear UNHCR agus gníomhaireachtaí 
an AE, go háirithe na gníomhaireachtaí ceartais 
agus gnóthaí baile (JHA). Caidreamh dearfach EASO 
leis an tsochaí shibhialta a fhorbairt tuilleadh trí 
chomhairliúcháin, trédhearcacht agus gníomhaíochtaí 
for-rochtana níos spriocdhírithe.

4. Na héachtaí a bhain EASO amach in 2017

Tá cur síos mionsonraithe ar thorthaí EASO don bhliain 
2017 leagtha amach thíos faoi na ceannteidil faoi seach 
dá chroíghníomhaíochtaí gnó.

4.1. Tacaíocht oibríochtúil
Tugann EASO faoi ghníomhaíochtaí tacaíochta 
oibríochta a bhfuil sé mar aidhm leo aghaidh a thabhairt 
ar na riachtanais atá ag teacht chun cinn sna Ballstáit 
maidir le acquis tearmainn AE a chur chun feidhme ina 
iomláine agus maidir le freagairt don bhrú ar leith atá 
ar a gcórais tearmainn agus fáiltithe. Cuireann EASO 
a thacaíocht oibríochta in oiriúint do na riachtanais 
shonracha atá ag Ballstáit aonair agus do na hiarrataí 
sonracha a fhaightear uathu.

Cuirtear tacaíocht oibríochtúil ar fáil trí shaineolaithe 
thíortha AE+ a imscaradh i bhfoirne tacaíochta tearmainn 
nó trí thacaíocht eile a thabhairt de réir mar is gá, lena 
n-áirítear trí chomhphróiseáil agus trí bhaill foirne 
eatramhacha a chur ar fáil. Oibríonn EASO i gcomhar le 
comhlachtaí ábhartha maidir le tacaíocht den sórt sin 
a chur ar fáil, agus aird ar leith á tabhairt aici ar chomhar 
oibríochta le Frontex agus geallsealbhóirí eile.

Ar mhaithe le cur chun feidhme éifeachtúil na 
ngníomhaíochtaí ar an láthair a chinntiú, cuireann EASO 
an lóistíocht, an trealamh, an troscán ar fáil. Cuireann sé 
seirbhísí riachtanacha amhail seirbhísí ateangaireachta 
agus idirghabhála cultúrtha, seirbhísí iompair agus 
tacaíocht riaracháin ar fáil ina leith sin chomh maith.

4.1.1. An Iodáil

Príomhthorthaí	EASO	sa	bhliain	2017
Leasaíodh agus cuireadh chun feidhme 1 Phlean 
Oibríochtúil amháin agus síníodh 1 Phlean 
Oibríochtúil nua amháin
Imscaradh	371	saineolaí:
–  34 le haghaidh oiliúint agus acmhainn aonad COI 

na hIodáile a fhorbairt
–		327	saineolaí	atá	páirteach	i	nósanna	imeachta	

agus le huirlisí chun tacú le hathlonnú
–  10 saineolaí eatramhacha chun tacú 

le hOmbudsman na hIodáile
78	n-eadránaí	cultúir	agus	30	ball	foirne	
eatramhach de chuid EASO fostaithe ar conradh
540 rannpháirtí ó údaráis náisiúnta agus áitiúla, agus 
ón tsochaí shibhialta i mbearta tacaíochta (forbairt 
acmhainne fáiltithe, oiliúint, forbairt ghairmiúil)
Cuireadh beagnach 44 000 imirceach san Iodáil ar 
an eolas faoi athlonnú agus Baile Átha Cliath tar éis 
tacaíocht a fháil ó EASO

Príomhthorthaí	EASO	sa	bhliain	2017
Cláraíodh	10	726	iarratas	ar	chosaint	idirnáisiúnta	
le tacaíocht ó EASO
Athlonnaíodh 11 464 dhuine le tacaíocht ó EASO; 
8	808	díobh	sin	a	athlonnaíodh	in	2017

Cúnamh teicniúil agus oibríochtúil

Tar éis iarraidh ar thacaíocht a fháil ó údaráis na hIodáile, 
shínigh EASO plean oibríochtúil leis an Iodáil i mí na 
Nollag 2016, lena n-áirítear gach cúnamh teicniúil agus 
oibríochtúil, lena n-áirítear tacaíocht don nós imeachta 
athlonnaithe. Cuireadh an plean seo chun feidhme in 
imeacht 12 mhí (Eanáir-Nollaig 2017). Ag deireadh 2017, 
shainaithin EASO, i gcomhar le húdaráis na hIodáile, na 
riachtanais oibríochtúla do 2018, agus shínigh sé plean 
oibríochtúil nua.

Faoin bplean bunaidh le haghaidh 2017, d’fhorbair 
EASO a thacaíocht oibríochtúil don Iodáil trí fhreagra 
a thabhairt ar an mbrú ar leith ar chórais tearmainn agus 
fáiltithe na hIodáile agus trí thacaíocht a thabhairt do 
chur chun feidhme iomlán acquis tearmainn an AE. Tá 
EASO freagrach as an méid seo a leanas a sholáthar.

• Tacaíocht le hiarratasóirí ar chosaint idirnáisiúnta 
a chur ar an eolas agus a chlárú.

• Tacaíocht le hiarrataí ar ghlacadh cúraim de réir Baile 
Átha Cliath a láimhseáil.

• Acmhainn fáiltithe neartaithe, go háirithe maidir le 
mionaoisigh gan tionlacan.

• Tacaíocht d ’fhorbair t ghairmiúil  agus do 
ghníomhaíochtaí COI de chuid fhoireann na roinne 
saoirsí shibhialta agus inimirce laistigh d’aireacht 
gnóthaí baile na hIodáile.

D’éascaigh EASO malartú faisnéise idir na pointí 
teagmhála náisiúnta (NCPanna) agus na húdaráis inniúla 
san Iodáil.

Tacaíocht oiliúna

Tacaíocht EASO chun feabhas a chur ar acmhainn fáiltithe: 
reáchtáil EASO ocht seisiún oiliúna 2 lá in 2017 d’údaráis 
a bhainistíonn ionaid chóiríochta do mhionaoisigh gan 
tionlacan. Le tuilleadh eolas a fháil ar oiliúint oibríochtúil, 
féach na codanna “forbairt tacaíochta d’oibríochtaí, na 
teophointí agus athlonnú” agus “oiliúint”.

Chomh maith leis an méid thuasluaite (agus ar iarratas 
ó údaráis na hIodáile), chuir EASO coimeádáin ar fáil 
le húsáid mar aonaid fáiltithe, foirgnimh leighis, oifigí 
stórála agus soghluaiste le haghaidh theophointí Taranto.



Tuarascáil Ghinearálta Bhliantúil EASO, 2017 — 21

Mar thacaíocht d’fhorbairt ghairmiúil a bhí dírithe 
ar scileanna, eolas, uirlisí agus nósanna imeachta 
fhoireann náisiúnta na hIodáile a fheabhsú, d’eagraigh 
EASO cuairt staidéir amháin ag foireann choimisiún 
tearmainn na hIodáile ar údaráis tearmainn na hEilvéise, 
dhá chomhdháil idirnáisiúnta COI ar an Nigéir agus sa 
Phacastáin, dhá bhileog fíricí COI ar an mBanglaidéis 
agus ar an Nigéir, agus chuir sé oiliúint ar bhaill foirne 
de chuid na hIodáile i réimsí éagsúla.

Ról le hacmhainn a fhorbairt

In 2017 lean EASO freisin ag tacú le húdaráis na hIodáile 
trí ghníomhaíochtaí forbartha acmhainne a chur i gcrích 
chun go mbeadh ar a gcumas dul i ngleic leis an líon mór 
imirceach chun na tíre.

Chuir ASTanna de chuid EASO beagnach 44 000 
imirceach (ag teacht chun na hIodáile tríd an gconair 
Mheánmhara láir) ar an eolas faoi chlár athlonnaithe 
an AE agus nós imeachta Bhaile Átha Cliath. Thug EASO 
tacaíocht freisin do shainaithint, do tharchur agus do 
chlárú 10 726 iarratas ar chosaint idirnáisiúnta faoi 
chlár athlonnaithe an AE, critéir aontachta teaghlaigh 
(rialachán Bhaile Átha Cliath III), agus nós imeachta 
tearmainn náisiúnta na hIodáile.

Go sonrach, thacaigh EASO le húdaráis na hIodáile 
le 7 999 n-iarratas athlonnaithe a ullmhú agus 9 203 
cinneadh athlonnaithe a dhéanamh, agus le 1 320 
iarratas ar ghlacadh cúraim de réir nós imeachta Bhaile 
Átha Cliath a láimhseáil. Mar thoradh ar an tacaíocht seo, 

athlonnaíodh 11 464 iarrthóir ón Iodáil faoi dheireadh 
2017.

Sa dara ráithe de 2017, chuir EASO tacaíocht ar fáil freisin 
chun na teimpléid a úsáideadh chun teacht ar chásanna 
eisiaimh féideartha, seiceálacha leochaileachta agus do 
bhaill teaghlaigh a chlárú sa chomhthéacs athlonnaithe.

Ról leathnaithe san Iodáil

Agus é oiriúnú féin don staid san Iodáil a bhí ag athrú 
go mear, agus arna iarraidh sin ag údaráis na hIodáile, 
d’athraigh EASO a chuid gníomhaíochtaí chun tacaíocht 
chuí a chur ar fáil chun aghaidh a thabhairt ar na 
riachtanais nua a bhí ag teacht chun cinn.

I mí Iúil 2017, leasaíodh an plean oibríochtúil dá bhrí 
sin, ag leathnú ról EASO san Iodáil le beart a bhí dírithe 
ar chumas ombudsman na hIodáile do leanaí agus 
d’ógánaigh a neartú agus bearta cosanta a chur chun 
feidhme do mhionaoisigh gan tionlacan.

Sa chomhthéacs seo, d’ullmhaigh EASO liosta de 
chaomhnóirí deonacha, iad uile oilte ag EASO (cúig 
sheisiún oiliúna 4 lá). Cuimsíodh sa bheart tacaíochta 
freisin feachtas fairsing feasachta (féach 4.5.2 
Teachtaireacht EASO agus caidreamh le geallsealbhóirí, le 
tuilleadh sonraí a fháil). Cuireadh deichniúr saineolaithe 
i mbun oibre chun an tasc seo a chur chun feidhme; 
bhí seisear acu sin lonnaithe in oifig an ombudsman 
sa Róimh agus imlonnaíodh ceathrar eile i réigiúin na 
Toscáine, na Sairdíne agus Abruzzo faoi fhreagracht 

dhíreach an ombudman. Leanfar de na gníomhaíochtaí 
sin agus déanfar iad a mheas in 2018.

Is fiú a lua freisin gur leathnaigh EASO an spás ina oifig 
oibríochtúil sa Róimh in 2017 chun spás breise a sholáthar 
d’áiseanna tacaíochta, ar nós seomraí oiliúna.

4.1.2. An Ghréig

Príomhthorthaí	EASO	sa	bhliain	2017
Cuireadh 1 Phlean Oibríochtúil chun feidhme agus 
síníodh 1 Phlean Oibríochtúil nua
Freagraíodh	7	500	glao	sa	tseachtain	ag	2	Bheolíne	
de chuid EASO
2 “Dheasc Formhéadaithe” 
Cuireadh 13 choimeádán ar fáil le troscán agus 
trealamh TFC
Imlonnaíodh 51 saineolaí le haghaidh tacaíocht 
i gClár Athlonnaithe an AE
Tógadh 19 mball foirne eatramhacha ar iasacht le 
haghaidh tacaíocht i gClár Athlonnaithe an AE agus 
sa nós imeachta tearmainn rialta
Chuir complacht 124 ateangaire ateangaireacht ar 
fáil le haghaidh athlonnú agus tacaíochta ar mhaithe 
leis an Ráiteas AE-an Tuirc a chur chun feidhme
Tacaíodh	le	clárú	27	000	iarratas	ar	athlonnú	
Tacaíodh le 24 904 iarratas ar athlonnú a sheoladh
Rinneadh os cionn 50 cuairt ar shuíomhanna chun 
faisnéis a sholáthar
Úsáideadh agus tógadh ar iasacht 9 saineolaí agus 
6 shaineolaí eatramhacha chuig aonad na Gréige 
faoi nós imeachta Bhaile Átha Cliath 
Ghlac 139 nduine ó údarás náisiúnta na Gréige páirt 
i mbearta tacaíochta chun acmhainn a fhorbairt;
Cuireadh 308 saineolaí agus ateangaire i mbun 
oibre chun an Ráiteas AE-an Tuirc a chur chun 
feidhme
Fostaíodh 124 ateangaire agus 148 mball foirne 
eatramhach de chuid EASO ar conradh
Cuireadh 58 gcásoibrí eatramhach i mbun oibre 
chun an Ráiteas AE-an Tuirc a chur chun feidhme 
mar aon le 25 chúntóir clárúcháin eatramhach, 
agus 3 chúntóir oibríochtúla eatramhacha
Tugadh 11 rapóirtéir cúnta dlí ar iasacht do na 
Coistí Achomhairc Neamhspleácha
Rinneadh 9 134 agallamh maidir le cur chun 
feidhme an Ráitis AE-an Tuirc le tacaíocht 
ó EASO, i�e� thart ar 68 % de na hagallaimh ar fad 
a	rinneadh	sna	5	theophointe	in	2017
Rinneadh	2	274	mheasúnú	leochaileachta	faoi	
chuimsiú na nósanna imeachta inghlacthachta 
agus incháilitheachta agus an tsreabhaidh oibre 
chumaiscthe

Príomhthorthaí	EASO	sa	bhliain	2017
Rinneadh 645 agallamh leochaileachta mar chuid 
de chur chun feidhme an Ráitis AE-an Tuirc
Athlonnaíodh 14 430 duine le tacaíocht ó EASO

I mí na Nollag 2016, shínigh EASO plean oibríochtúil 
leis an nGréig, lenar áiríodh gach cúnamh teicniúil agus 
oibríochtúil a bhí le cur ar fáil (Eanáir 2017-Nollaig 2017).

Cosúil lena thacaíocht don Iodáil, sa Ghréig rinne EASO 
a chion féin le cumas agus acmhainní údaráis na Gréige 
a fhorbairt chun CEAS agus an clár athlonnaithe an AE 
a chur chun feidhme. Sa Ghréig, cuimsíonn tacaíocht 
EASO tacaíocht freisin chun go dtiocfaidh an Ráiteas 
AE-an Tuirc i bhfeidhm, i gcomhréir le comhphlean 
gníomhaíochta an Choimisiúin Eorpaigh. Thug EASO 
tacaíocht don Ghréig freisin sa nós imeachta tearmainn 
rialta.

Ag an am céanna le saineolaithe a imlonnú (agus ag 
brath ar iarrataí a fháil), chabhraigh EASO le húdaráis 
na Gréige in 2017 le lóistíocht, trealamh agus seirbhísí 
eile. Áiríodh orthu seo coimeádáin (i.e. stáisiúin oibre 
shoghluaiste) le troscáin agus trealamh TFC, tacaíocht 
phróiseála ag baill foirne eatramhacha, agus seirbhísí 
ateangaireachta.

Athlonnú ón nGréig

Bhí freagrachtaí EASO faoin gclár athlonnú AE sa Ghréig 
in 2017 cosúil leo siúd san Iodáil. Bhí baint acu le faisnéis 
a thabhairt d’iarrthóirí féideartha ar athlonnú, iad 
a atreorú chuig GAS, ag tacú le clárú iomlán a n-iarratas, 
agus (i gcomhar le GAS, na Ballstáit agus UNHCR) 
teagmháil a dhéanamh le hiarrthóirí agus tacú leo maidir 
lena n-agallaimh (e.g. Córas iompair a sholáthar dóibh). 
Chuir EASO tacaíocht ar fáil freisin maidir le calaois 
doiciméad a aimsiú san áitreabh athlonnaithe seirbhíse 
tearmainn.

Chun éifeachtacht an chláir a fheabhsú, rinne EASO na 
nithe seo a leanas:

• chuir sé foireann ar fáil le haghaidh dhá bheolíne 
theagmhála thiomnaithe;

• chuir sé foireann ar fáil le haghaidh dhá “dheasc 
formhéadaithe” le haghaidh athbhreithniú cáilíochta 
agus comhairle araon (aonad athlonnaithe na Gréige 
san Aithin agus in Thessaloniki);

• d’fhorbair sé “uirlis mheaitseála” (féach Roinn 4.1.4 
“Forbairt uirlisí tacaíochta”) chun tacú leis an “aonad 
meaitseála” don phróiseas athlonnaithe.

Ag cabhrú leis an nGréig déileáil le himircigh a bhí ag 
teacht ón Tuirc

Ó mhí an Mhárta 2016, thug EASO tacaíocht d’údaráis na 
Gréige maidir le cur chun feidhme an Ráitis AE-an Tuirc ar 
oileáin na Gréige. In 2017, méadaíodh an tacaíocht seo le 
cásoibrithe eatramhacha chun tacú leis an nós imeachta 
agallaimh ar na hoileáin, cúntóirí cláraithe eatramhacha 
a chur ar iasacht chuig GAS agus rapóirtéirí dlíthiúla 
cúnta eatramhacha a chur ar iasacht chuig na coistí 
achomhairc neamhspleácha chun comhaid a ullmhú 
chun tacú le próiseáil éileamh tearmainn sa dara hásc 
den nós imeachta tearmainn.

Thug cásoibrithe agus ateangairí de chuid EASO tacaíocht 
chun 9 134 agallamh tearmainn a chur i gcrích agus ráitis 
chonclúidiúla faoin nós imeachta teorann a dhréachtú. 
Chomh maith leis seo, d’fhonn cáilíocht a chinntiú sa 
nós imeachta, thug EASO faoi roinnt tionscnamh chun 
baill foirne a thraenáil agus a ullmhú (féach Codanna 
4.1.4 agus 4.3.1 le tuilleadh sonraí a fháil) maidir lena 
bpríomhchúraimí sonraithe ar oileáin na Gréige.

I mí Feabhra 2017, chuir EASO deasc chabhrach ar 
bun san Aithin ina bhfuil saineolaithe sinsearacha ag 
tabhairt comhairle maidir le cúrsaí COI agus cásanna 
casta ar leith. Ina theannta sin, ar bhonn débhliantúil, 
tá athbhreithnithe cáilíochta ar athscríbhinní agallaimh, 
measúnuithe leochaileachta agus tuairimí saineolaithe 
déanta ag EASO i gcásanna a ndearna na saineolaithe 
imlonnaithe iad a scrúdú.

Maidir le háiseanna oifige, bhí ar EASO oibreacha 
athchóirithe a dhéanamh in 2017 ina chuid oifigí in 
Lesbos agus Chios chun na háiseanna EASO a chur i riocht 
infheidhme, agus d’fhostaigh sé beirt chúntóirí slándála 
eatramhacha ar conradh le haghaidh na n-ionad sin. Leis 
seo, tá seirbhísí slándála i bhfeidhm ag EASO i ngach 
limistéar oibríochta ar oileáin na Gréige. (Le tuilleadh 

eolas a fháil faoi oiliúint oibríochtúil, féach na codanna 
“forbairt tacaíochta d’oibríochtaí, na teophointí agus 
athlonnú” agus “oiliúint”).

Freagairt níos fearr ar riachtanais na n-iarratasóirí 
leochaileacha

Maidir le gníomhaíochtaí forbartha acmhainne EASO 
i réimse an fháiltithe, is éard a bhí iontu cruinnithe 
téamacha, aon seisiún oiliúna amháin a bhí dírithe 
ar na hoiliúnóirí féin i modúl fáiltithe EASO, agus dhá 
cheardlann ar fháiltiú. Imlonnaíodh cúigear saineolaí 
ó thíortha de chuid AE+ i gcomhthéacs an acmhainn 
fáiltithe a fhorbairt, agus cuireadh seisear ball foirne 
tacaíochta eatramhacha ar iasacht chuig RIS na Gréige 
chun tacú le riachtanais oibríochtúla.

Ba iad a bpríomhréimsí fócais ná feabhas a chur ar 
shainaithint agus ar chatagóiriú leochaileachtaí agus 
atreorú daoine leochaileacha. Reáchtáladh seisiúin 
oiliúna ar: measúnú ar leochaileachtaí; teimpléid nua 
leighis/leochaileachta agus trealamh TFC do RIS (féach 
Roinn 4.1.4 “Forbairt uirlisí tacaíochta”). Reáchtáladh 
ceardlann freisin ar an uirlis IPSN, chomh maith le seisiún 
faisnéise d’oifigigh cosanta leanaí RIS.

Ag tacú leis na cinntí maidir le cén tír atá leis an 
iarratas ar tearmann a phróiseáil

Ina theannta sin, bhí ról suntasach ag ASTanna EASO 
freisin ó thaobh tacú leis na cásoibrithe in aonad Bhaile 
Átha Cliath san Aithin ó thaobh próiseáil iarrataí agus 
aistrithe amach, oiliúint agus comhairle ar an láthair, 
oiliúint, forbairt acmhainne agus tacaíocht oibríochtúil. 
I rith na bliana, chuir EASO naonúr saineolaithe chuig 
Aonad Bhaile Átha Cliath chun comhairle, uirlisí agus 
láithreoireachtaí a sholáthar agus ghlac sé seisear ball 
foirne tacaíochta eatramhach ar iasacht.

Tacaíocht i gcomhair ionsú cistí

Chuidigh EASO le RIS maidir le cistí AE agus acmhainní 
airgeadais eile a bhainistiú agus a ionsú go héifeachtach, 
trí shaineolaithe Ballstáit agus baill foirne eatramhacha 
a úsáid chun tacú le dréachtú agus bainistiú tograí 
tionscadail agus pleanáil straitéiseach.

Tacaíocht le huirlisí TFC

Ar deireadh, chuir EASO tacaíocht tosaigh ar fáil do 
dhearadh córais rochtana chun dul isteach agus amach 
as na teophointí. Chuige sin, d’éascaigh EASO cuairt 
staidéir ar an mBeilg i gcomhair ceathrar oifigeach de 
chuid RIS.

4.1.3. An Bhulgáir agus an Chipir

Príomhthorthaí	EASO	sa	bhliain	2017
An tríú leasú ar an bPlean Tacaíochta Speisialta don 
Bhulgáir
Eagraíodh 6 sheisiún oiliúna 2 lá sa Bhulgáir ar 
3 mhodúl de chuid EASO 
Imlonnaíodh	4	shaineolaí	agus	17	n-ateangaire	sa	
Bhulgáir
Aistríodh 4 anailís bhreithiúnacha go Bulgáiris nó tá 
an obair sin ar siúl
Cuireadh 2 sheisiún oiliúna ar siúl d’ateangairí sa 
Bhulgáir
Eagraíodh 2 chuairt staidéir d’oifigigh de chuid na 
Bulgáire
An tríú agus an ceathrú leasú ar an bPlean 
Tacaíochta Speisialta don Chipir 
Imlonnaíodh 26 shaineolaí, 12 ateangaire agus 
14 bhall foirne eatramhacha sa Chipir
Rinneadh	372	agallamh	agus	dréachtaíodh	
304 ráiteas deiridh ar iarratais ar chosaint 
idirnáisiúnta
Reáchtáladh 4 sheisiún oiliúna sa Chipir
Eagraíodh 3 chuairt staidéir d’oifigigh ón gCipir

Tacaíocht don Bhulgáir agus don Chipir

Sa bhliain 2017, lean EASO de thacaíocht speisialta 
a chur ar fáil don Bhulgáir agus don Chipir faoi chuimsiú 
na bPleananna Tacaíochta Speisialta a síníodh leis an dá 
Bhallstát sin.

Ó thús deireadh 2017 lean EASO ag déileáil le heaspa 
ainmniúcháin le haghaidh saineolaithe de chuid na 
mBallstát chuig an gCipir; dá dheasca sin cuireadh moill 
ar chur chun feidhme na ngníomhaíochtaí tacaíochta, 
dúshlán a páirtréitíodh nuair a imlonnaíodh foireann 
eatramhach sa tír sin.

Tacaíocht leasaithe agus leathnaithe

Shínigh gníomhaireacht stáit na Bulgáire do dhídeanaithe 
an SSP don Bhulgáir in 2014. Nuair a chuaigh an chéad 
síneadh SSP in éag an 30 Meitheamh 2017, leasaíodh an 
SSP don dara huair le tréimhse nua go dtí deireadh mhí 
Dheireadh Fómhair 2017. Le linn na tréimhse sínte seo, 
rinneadh athbhreithniú iomlán ar na bearta tacaíochta, 
agus bhí de thoradh air sin go ndearnadh ar an tríú 
leasú ar an SSP, ag díriú ar mhéadú a chur ar acmhainn 
údaráis na Bulgáire déileáil le hardleibhéil sreafaí imirce 
measctha. Is é an tréimhse ón 27 Deireadh Fómhair 2017 
go dtí an 31 Deireadh Fómhair 2018 saolré an SSP reatha.

Cuireadh síneadh leis an SSP don Chipir, a síníodh 
i dtosach in 2014 agus a leasaíodh in 2015 agus 2016, 
den tríú huair an 28 Feabhra 2017, arna iarraidh sin 
ag údaráis na Cipire. Chuir sé seo de chúram ar EASO 
leanúint de chur chun feidhme na mbeart tacaíochta 
a comhaontaíodh roimhe seo agus a ról sa Chipir 
a fheabhsú le bearta nua a bhain le bainistíocht riaráiste 
agus pleanáil theagmhasach. Síníodh ceathrú leasú ar an 
bplean i mí na Nollag, rud a d’fhág go bhféadfaí síneadh 
a chur le tacaíocht EASO sa Chipir go dtí an 31 Eanáir 
2019, ag díriú go hiomlán ar thrí bheart: bainistíocht 
riaráiste, tacaíocht i bhfáiltiú agus cóiríocht oscailte, agus 
beart tacaíochta teagmhasach don ionad éigeandála, 
arna iarraidh sin ag seirbhís tearmainn na Cipire.

Feabhas a chur ar cháilíocht trí uirlisí agus oiliúint

In 2017 ba bhearta chun acmhainn a fhorbairt is mó a bhí 
i gceist sa tacaíocht a chuir EASO ar fáil don Bhulgáir. Sa 
Bhulgáir, thug EASO tacaíocht do na húdaráis inniúla le 
huirlisí cáilíochta a chur chun feidhme sa nós imeachta 
tearmainn agus le comhlíonadh acquis tearmainn an 
AE. Chuige sin, d’aistrigh EASO uirlisí cáilíochta agus 
treoracha praiticiúla éagsúla go Bulgáiris. Chomh maith 
leis seo, d’eagraigh EAS sé sheisiún oiliúna 2 lá a bhí 
bunaithe ar thrí mhodúl curaclaim oiliúna de chuid 
EASO (“cuimsiú”, “teicnící agallaimh”, agus “agallaimh 
le daoine leochaileacha”) in dhá shuíomh éagsúla sa 
Bhulgáir.

Tacaíocht a bhain le fáiltiú

Tá an acmhainn agus na himthosca fáiltithe sa Bhulgáir 
faoi athbhreithniú leanúnach ó 2013 i leith, agus iarradh ar 
EASO freagairt a thabhairt ar ghá an Bhulgáir chun bearta 
teagmhasacha a fhorbairt chun caighdeáin cháilíochta 
a chothabháil agus a fheabhsú. Agus an méid sin mar 
chúlra, d’eagraigh EASO ceardlann agus cuairt staidéir 
amháin (an Pholainn) d’fhoireann fáiltithe na Bulgáire 
maidir le topaic na coinneála. Mar chomhlánú air sin, 
cuimsíodh sa bheart tacaíochta saineolaithe a imlonnú 
chun cuidiú le dréachtú nósanna imeachta oibríochtúla 
caighdeánacha (SOPanna) i ndáil le coinneáil.

Ón tús, is cuid lárnach de rannpháirtíocht EASO sa Bhulgáir 
ná a chinntiú go sainaithnítear riachtanais speisialta go 
héifeachtach agus go ndéantar iarratasóirí tearmainn 
leochaileacha (lena n-áirítear mionaoisigh gan tionlacan) 
a atreorú go luath chuig na seirbhísí ábhartha. In 2017 
lean údaráis inniúla na Bulgáire de threoir agus comhairle 
straitéiseach a iarraidh ar EASO maidir le scagadh daoine le 
riachtanais speisialta in ionaid fáiltithe oscailte (go háirithe 
mionaoisigh gan tionlacan) agus maidir le measúnú ar 
leochaileachtaí. Chomh maith leis sin sa chomhthéacs 
seo, sholáthair EASO comhairle maidir le caomhnóireacht, 
rinne sé mapáil ar chóras cúraim leanaí na Bulgáire agus 
d’eagraigh sé ceardlann ar mheasúnú aoise.

Sa Chipir, reáchtáil EASO ceithre cheardlann in 2017 ar 
ghnéithe leighis agus dlíthiúla den chéastóireacht do 
ghairmithe leighis agus do chásoibrithe tearmainn. Ina 
theannta sin, d’eagraigh EASO dhá chuairt staidéir d’oifigigh 
de chuid na Cipire (an Ghearmáin agus an tSualainn) maidir 
le rochtain ar oideachas, agus cuairt staidéir amháin (an 
Ísiltír) maidir le scagadh iarrthóirí tearmainn.

D’imlonnaigh EASO síceolaí amháin chun tacaíocht 
shíceolaíoch a thabhairt do leanaí a bhfuil imirce 

thrámach ag gabháil dóibh, chomh maith le ceardlanna 
agus treoir a thabhairt maidir le hiarratasóirí a bhfuil 
neamhoird shíceolaíocha ag gabháil dóibh a shainaithint 
agus a chur faoi agallamh.

Ag an am céanna, d’imlonnaigh EASO 13 shaineolaí agus 
ocht gcinn de chúntóirí fáiltithe eatramhacha chun tacú 
le gníomhaíochtaí fáiltithe in ionad fáiltithe Kofinou sa 
Chipir agus d’eagraigh sé seisiún oiliúna oibríochtúla 
amháin maidir le fáiltiú dóibh.

Ina theannta sin, d’eagraigh EASO ceardlann maidir 
le fáiltiú daoine leispiacha, aeracha, déghnéasacha, 
trasinscneacha, agus idirghnéasacha (LGBTI) i gcóiríocht 
chomhchoiteann.

Tacaíocht ateangaireachta

Bhí EASO gníomhach freisin ag tabhairt tacaíochta 
chun feabhas a chur ar rochtain na mBallstát ar 
ateangaireacht; i measc bealaí eile, rinneadh é sin trí 
Liosta na dteangacha atá ar fáil (LAL) (féach Roinn 4.3.9. 
le tuilleadh sonraí a fháil).

Chuir EASO 17 n-ateangaire chun na Bulgáire agus 
12 ateangairí go dtí an Chipir in 2017, agus d’áirithigh sé 
go n-aistreofaí (nó go gcuirfí tús le haistriúchán) ceithre 
anailís bhreithiúnacha go Bulgáiris.

D’eagraigh EASO freisin dhá chúrsa oibríochtúla 
d’ateangairí a bhí ag obair d’údarás náisiúnta 
tearmainn na Bulgáire mar aon le hoiliúint d’ateangairí 
a reáchtáladh sa Niocóis sa Chipir. Thug sé seo deis do 
na hateangairí a gcuid eolais agus scileanna léirmhínithe 
a chomhdhlúthú sa chomhthéacs tearmainn agus dea-
chleachtais a mhalartú maidir le ról an ateangaire sna 
próisis tearmainn.

An riaráiste sa Chipir a ghlanadh

D’imlonnaigh EASO 11 saineolaí agus sé chásoibrí 
eatramhacha sa Niocóis le haghaidh bainistíocht riaráiste, 
agus reáchtáil sé dhá sheisiún oiliúna oibríochtúla ar an 

ábhar céanna seo, agus é ag dréachtú SOP chun na críche 
sin.

Uirlisí TFC agus bainistíocht cistí

Mar chuid de thacaíocht EASO maidir le huirlisí TFC 
a fhorbairt don dá Bhallstát, d’eagraigh sé cuairt staidéir 
amháin (an Iodáil) don chóras leictreonach bainistíochta 
cásanna le haghaidh nós imeachta Bhaile Átha Cliath 
i gcomhair oifigigh de chuid na Bulgáire.

Mar bheart tacaíochta don Chipir, sholáthair beirt 
saineolaithe Ballstáit ón Ungáir córas barrachóid tástála 
iontrála-fágála i gcomhair ionaid fáiltithe.

Ar deireadh, chuir EASO saineolaithe chun na Bulgáire 
chun cuidiú le dréachtú dea-chleachtas agus treoirlínte 
inmheánacha a bhaineann le leithdháileadh na gcistí 
Tearmainn, Imirce agus Comhtháthaithe (AMIF)/AE+.



Tuarascáil Ghinearálta Bhliantúil EASO, 2017 — 27

4.1.4. Uirlisí tacaíochta a fhorbairt le haghaidh 
oibríochtaí, na dteophointí agus athlonnú

Príomhthorthaí	EASO	sa	bhliain	2017
Forbairt agus tástáil ar an gcéad leagan de EAIPS 

Cuireadh 3 ardán atá bunaithe ar an ngréasán ar 
fáil ar IDS agus iad cumaiscthe ag ICOP

Tugadh chun críche 1 treoir phraiticiúil do 
shaineolaithe in Oibríochtaí EASO

Eagraíodh 2 chruinniú AIP NCP

Forbraíodh 12 uirlis phraiticiúla, agus cuireadh barr 
feabhais ar 6 uirlis phraiticiúla eile

Forbraíodh 13 ábhar oiliúna ar athlonnú agus ar an 
gcur chuige teophointí

Reáchtáladh 55 sheisiún oiliúna ar athlonnú agus ar 
an gcur chuige teophointí

Ghlac 804 rannpháirtí páirt i seisiúin oiliúna maidir 
le hathlonnú agus cur chuige teophointí

Eisíodh 40 tuarascáil sheachtainiúil maidir le 
teophointí agus athlonnú

In 2017 rinne EASO obair shuntasach chun a chuid uirlisí 
agus ábhar oiliúna a úsáidtear in oibríochtaí a fhorbairt 
agus, más gá, a fheabhsú agus go háirithe iad siúd 
a úsáidtear chun scéim athlonnaithe an AE agus an cur 
chuige teophointí a chur chun feidhme.

Ó thús deireadh 2017 lean EASO ar aghaidh ag forbairt 
a róil, agus a chion féin á dhéanamh aige ar mhaithe 
le hacmhainn na n-údarás náisiúnta chun iarrthóirí ar 
chosaint idirnáisiúnta a athlonnú agus an cur chuige 
teophointí a chur chun feidhme go comhsheasmhach, 
trí líon suntasach seisiún oiliúna a reáchtáil.

Chomh maith leis seo, bíonn cruinnithe agus cumarsáid 
thráthrialta ag EASO leis na NCPanna chun comhar 
praiticiúil a bhaineann le saineolaithe Ballstáit in 
oibríochtaí EASO a éascú agus a fheabhsú.

Uirlisí teicneolaíochta faisnéise d’oibríochtaí 
a fhorbairt

Ar an gcéad dul síos, rinne EASO tuilleadh forbartha ar 
ardán comhtháite atá bunaithe ar an ngréasán chun 
acmhainní oibríochtúla a bhainistiú, eadhon EAIPS. In 
2017 forbraíodh an chéad leagan a tástáladh i gcomhar 
le NCPanna. Meastar go bhfuil forbairt ar an timpeallacht 
seo tacaithe le TFC ina chéim thábhachtach maidir le 
bainistiú leictreonach a dhéanamh ar na glaonna ar 
shaineolaithe, na hainmniúcháin, roghnú agus imlonnú 
shaineolaithe na mBallstát san AIP.

Ar an dara dul síos, feabhsaíodh IDS EASO sa bhliain 2017 
agus trí ardán nua gréasáin curtha ar fáil agus ina dhiaidh 
sin rinneadh iad a chumasc leis na hardáin oibríochtaí 

tíre IDS (ICOP), agus faisnéis oibríochtúil ar an nGréig, an 
Iodáil agus an Chipir á comhcheangal don fhoireann agus 
do shaineolaithe a imlonnaíodh sna ASTanna.

Ar an tríú dul síos, in 2017, chuir EASO bailchríoch ar 
fhorbairt uirlise meaitseála chun cuidiú leis an nGréig 
iarratasóirí ar chosaint idirnáisiúnta a bhí incháilithe le 
haghaidh athlonnú a mheaitseáil le háiteanna geallta. 
Molann na bogearraí meaitseáil le haghaidh gach 
gealltanais oscailte ó Bhallstát iarratasóir a athlonnú. 
Tá sé mar aidhm ag an bpróiseas meaitseála seo cuidiú 
le himeascadh iarratasóirí i sochaí óstach; dá bhrí sin, 
feidhmíonn sé ar mhaithe leis an iarrthóir agus leis 
mBallstát athlonnaithe araon. Tá an tairbhe bhreise ag 
baint leis an bpróiseas seo, is é sin an baol gluaiseachtaí 
tánaisteacha a laghdú i ndiaidh athlonnú.

Uirlisí praiticiúla nua eile i gcomhair oibríochtaí EASO

In 2017, d’fhorbair EASO nóta treorach maidir le 
hinghlacthacht agus maidir le measúnú inghlacthachta 
agus incháilitheachta (i.e. “luaíochtaí isteach”), 
agus tar éis cor nua maidir le hiarratais ar chosaint 
idirnáisiúnta a phróiseáil ar oileáin na Gréige, bhí ar 
EASO SOP a dhréachtú freisin i gcomhair nós imeachta 
comhcheangailte um measúnú inghlacthachta agus 
luaíochtaí isteach, arna fhorbairt i gcomhar leis GAS.

Ina theannta sin, dhréachtaigh EASO trí cháipéis treorach 
maidir le hagallaimh agus iad dírithe ar thíortha ar leith; 
bhí siad sin le húsáid in oibríochtaí i dteophointí na Gréige 
le náisiúnaigh de chuid na hAfganastáine, na hIaráice 
agus na Pacastáine, agus d’ullmhaigh EASO liosta de 
thagairtí COI do na daoine sin — na trí náisiúntacht is 
mó a bhí tagtha ar oileáin na Gréige. D’fhorbair EASO 
uirlisí argóinteachta freisin chun tacú le haonad Bhaile 
Átha Cliath sa Ghréig, agus d’ullmhaigh sé faisnéis 
maidir le beartais agus cleachtais na mBallstát maidir le 
teaghlaigh ón Tuirc a athaontú.

Mar thaca leis na measúnuithe leochaileachta, chuir 
EASO, i gcomhar le haireacht sláinte na Gréige, RIS agus 
GAS, bailchríoch ar theimpléad comhchoiteann faoi 
choinne scrúduithe leighis. Ina theannta sin, d’fhorbair 
EASO nóta treorach leochaileachta maidir le hoibríochtaí 
i gcomhthéacs nós imeachta teorann na Gréige, chomh 
maith le tograí a dhéanamh maidir le sainmhínithe ar 
chatagóirí leochaileachta, agus faisnéis a sholáthar ar 
a d’fhéadfadh a bheith i gceist le galar doleigheasta.

D’fhorbair EASO roinnt uirlisí fíoraithe bunaidh 
(OVTanna), (go háirithe maidir le bunadh Eiritréach 
agus bunadh Siriach) agus rinne iad a nuashonrú in 
2017 le hionchur a fuarthas ó ghréasán straitéiseach 
COI. D’fhorbair EASO uirlisí COI dírithe freisin i bhfoirm 
bileoga fíricí chun tacú le cur chun feidhme an ráitis 
AE-an Tuirc i dteophointí na Gréige, agus bhunaigh sé 
córas fiosruithe COI san Aithin. Ar an gcúis chéanna, 

chuir EASO deasc chabhrach ar bun, a fhreastalaíonn 
ar cheisteanna a chuireann saineolaithe allamuigh 
sna teophointí orthu agus d’eisigh EASO 21 tuarascáil 
aiseolais ar ardchaighdeán, ag athbhreithniú beagnach 
200 agallamh agus tuairimí a d’ullmhaigh saineolaithe 
agus cásoibrithe eatramhacha.

In 2017 chuir EASO bailchríoch ar an Treoir phraiticiúil do 
shaineolaithe in oibríochtaí EASO agus rinne é a phoibliú. 
Is lámhleabhar é seo a úsáidtear in oibríochtaí EASO agus 
cuimsítear ann, i measc nithe eile, codanna ar fheasacht 
idirchultúrtha, pleanáil agus tuairisciú.

Athbhreithniú agus barr feabhais leanúnach ar uirlisí 
praiticiúla

Bhí a nóta treorach maidir le scrúdú inghlacthachta agus 
incháilitheachta (“luaíochtaí isteach”) ar cheann de na 
táirgí a bhí le hathbhreithniú ag EASO in 2017.

D’athbhreithnigh agus nuashonraigh EASO na teimpléid 
don chlár athlonnaithe AST a úsáidtear san Iodáil mar 
aon leis na teimpléid agallaimh, na teimpléid don 
mheasúnú leochaileachta agus na teimpléid tuairimí 
a úsáideann cásoibrithe ar oileáin na Gréige.

Ar deireadh, le linn 2017, rinne EASO athbhreithniú 
agus barr feabhais a chur ar an script ceisteanna agus 
freagraí (Q&A)/an script don soláthar faisnéise sa Ghréig 
(tacaíocht don chlár athlonnaithe), pacáiste faisnéise na 
Tuirce agus SOP líne chabhrach na Gréige.

Seisiúin oiliúna i gcomhair athlonnú agus teophointí

D’eagraigh EASO 37 cúrsa oibríochtúil in 2017 (55 sheisiún 
oiliúna, agus 804 rannpháirtí ag glacadh páirte) chun tacú 
le cur chun feidhme scéim athlonnaithe an AE agus cur 
chuige na dteophointí sa Ghréig agus san Iodáil. Trí na 
seisiúin oiliúna oibríochtúla seo, chuir EASO oiliúint ar 
ghrúpaí éagsúla a bhí páirteach in athlonnú agus cur 
chuige na dteophointí a chur chun feidhme, mar shampla 
saineolaithe arna n-imlonnú ag EASO (cásoibrithe, 
ceannairí foirne, saineolaithe leochaileachta), cásoibrithe 
eatramhacha de chuid EASO, ateangairí arna n-imlonnú 
ag EASO, oifigigh tearmainn de chuid na Gréige agus 
na hIodáile, agus oifigigh fáiltithe. Déantar cur síos 
mionsonraithe ar an gcúrsa a tugadh do shaineolaithe 
nua-imlonnaithe de chuid EASO sa chuid den tuarascáil 
seo ar thacaíocht bhuan (féach 4.3.1 Oiliúint).

San Iodáil, d’eagraigh EASO an méid seo a leanas:

• dhá sheisiún oiliúna maidir le cásanna faoi nós 
imeachta Bhaile Átha Cliath a shainaithint agus an 
uirlis mheasúnaithe “leas an duine” de chuid EASO;

• dhá sheisiún oiliúna ar mhodúl rialála Bhaile Átha 
Cliath de churaclam oiliúna EASO;

• seisiún teagascach d’oiliúnóirí a bhfuil baint acu le 
hoiliúint caomhnóirí deonacha sa todhchaí;

• cúig chúrsa do chaomhnóirí sa todhchaí agus 
d’éascaigh sé ceithre sheisiún oiliúna maidir le 
fáiltiú leanaí gan tionlacan (sainoiriúnaithe d’oifigigh 
fáiltithe na hIodáile).

Ina theannta sin, sheol EASO dhá sheisiún mar chuid de 
chlár oiliúna EUNAVFOR MED do gharda chósta na Libia. 
Thug EASO tacaíocht do 10 seisiún faisnéise oibríochtúla 
de chuid Frontex trí uirlis EASO maidir le rochtain ar an 
nós imeachta a chur i láthair oifigigh chéadteagmhála 
(648 rannpháirtí san iomlán).

Sa Ghréig, d’eagraigh EASO an méid seo a leanas:

• dhá sheisiún faisnéise ar nós imeachta Bhaile Átha 
Cliath (ceann do chúntóirí clárúcháin agus ceann 
d’agallóirí EASO);

• seisiún oiliúna oibríochtúil do shaineolaithe 
i imlonnaíodh i ndeasc chabhrach na Gréige;

• dhá sheisiún oiliúna ad hoc ar theicnící agallaimh;

• dhá sheisiún oiliúna ar mhodúil oiliúna EASO maidir le 
cuimsiú agus COI do rapóirtéirí dlíthiúla cúnta;

• seisiún oiliúna amháin i gcomhair oiliúnóirí 
ateangaireachta agus trí mhórchlár oiliúna do 
cheithre ghrúpa cásoibrithe eatramhacha de chuid 
EASO.

Bhí trí chomhpháirt sa dara ceann, go háirithe 
croímhodúil de chuid EASO (cuimsiú, teicnící agallaimh, 
measúnú fianaise), oiliúint oibríochtúil agus oiliúint ar 
an láthair.

Sa Ghréig agus san Iodáil araon reáchtáil EASO seisiúin 
oiliúna agus gníomhaíochtaí comhoibrithe praiticiúla 
i ndáil le grúpaí leochaileacha: trí sheisiún oiliúna i dtaobh 
uirlis IPSN do RIS na Gréige (i dteophointí Lesbos, Chios 
agus Kos sa Ghréig) agus dhá sheisiún oiliúna san Iodáil.

Ghlac breis agus 800 rannpháirtí páirt sna seisiúin oiliúna 
go léir atá liostaithe thuas agus léirigh siad sástacht le 
hardchaighdeán agus éifeachtacht churaclam oiliúna 
agus ábhair oiliúna EASO.

Ábhair oiliúna a fhorbairt

Le linn na hoiliúna seo go léir in 2017, d’fhorbair EASO 
ábhair oiliúna, nótaí treorach, lámhleabhair oiliúnóirí 
agus cláir oiliúna ábhartha ar ábhair shonracha agus 
baineadh úsáid astu sin nuair a bhí gach aon seisiún 
oiliúna á n-ullmhú agus á seachadadh.

Mar shampla, is pacáiste cuimsitheach oiliúna é an 
pacáiste ionduchtaithe do shaineolaithe arna n-imlonnú 
sa Ghréig, ina bhfuil roinnt ábhair ábhartha cosúil le 
conclúidí ón gComhairle Eorpach, an ráiteas AE-an 
Tuirc, foirmeacha agus teimpléid, SOPanna, agus uirlisí 
agus treoracha praiticiúla arna bhforbairt ag EASO. 
(Le tuilleadh faisnéise a fháil maidir le hábhar oiliúna 
le haghaidh oiliúint oibríochtúil, féach an chuid den 
tuarascáil seo ar thacaíocht bhuan).

Comhar praiticiúil maidir le tacaíocht oibríochtúil

D’eagraigh EASO dhá chruinniú le gréasán AIP NCP 
in 2017 chun plé a dhéanamh ar oibríochtaí EASO, 
feabhsúcháin ar oibríochtú AIP, agus na huirlisí 

nuafhorbartha a bheadh le húsáid in oibríochtaí a chur 
i láthair agus a chur chun cinn.

Díreach cosúil leis an mbliain roimhe sin, in 2017 rinne 
EASO bailiú seachtainiúil sonraí i dtaobh athlonnú ón 
nGréig agus ón Iodáil, agus sholáthair sé tuarascálacha 
seachtainiúla ar dhul chun cinn an phróisis athlonnaithe, 
imlonnú saineolaithe agus réamhaisnéisí i dtaobh 
saineolaithe a bheadh de dhíth sna 6 seachtaine ina 
dhiaidh sin.

Chomh maith leis sin is díol suntais sa chomhthéacs seo 
gur roinn EASO faisnéis go rialta le NCPanna ar an staid 
slándála in áiteanna ina raibh oibríochtaí ag EASO agus 
ar an réamhaisnéis i dtaobh riachtanais fadtéarmacha 
imlonnaithe.

4.2. Faisnéis, anailís agus forbairt 
eolais

4.2.1. Faisnéis faoin tír thionscnaimh

Príomhthorthaí	EASO	sa	bhliain	2017
Foilsíodh 12 thuairisc COI rialta agus rinneadh 
10 dtáirge COI eile a chur ar fáil

Eagraíodh 24 chruinniú agus imeacht a bhain le COI

Rinneadh 920 íosódáil ar na 5 thuarascáil COI is mó 
éileamh ó thairseach COI EASO

Rinneadh	24	711	íosódáil	san	iomlán	ó	thairseach	
COI EASO i rith na bliana

Freagraíodh 59 bhfiosrú i dtaobh COI

Ag cur le cóineasú sa chinnteoireacht

Tá EASO ina ghníomhaí tábhachtach san Eoraip anois 
ó thaobh COI iontaofa, cruinn agus cothrom le dáta a chur 
ar fáil do chinnteoirí tearmainn agus do shaineolaithe 
beartais. Tá ról cinntitheach ag baint le húsáid cheart 
COI ar ardchaighdeán chun deimhin a dhéanamh de go 
mbíonn na forthorthaí céanna ar fud an AE ar iarratais 
den chineál céanna ar chosaint idirnáisiúnta.

Tá sé mar aidhm ag obair EASO i réimse COI córas 
cuimsitheach COI de chuid an AE a fhorbairt, rud mbeidh 
cinnteoireacht níos feasaí mar thoradh air. A bhuí le 
hiarrachtaí EASO mar aon le hiarrachtaí saineolaithe 
ó aonaid COI Eorpacha agus páirtithe leasmhara 
tábhachtacha eile, tá caighdeáin COI á n-ardú agus 
cleachtais á gcomhchuibhiú, rud a chuireann le CEAS 
láidir, dea-fheidhmitheach a bhaint amach.

Táirgeadh COI EASO a neartú

In 2017, d’fhoilsigh EASO ceithre thuairisc COI ar an 
Afganastáin, dhá cheann ar an Nigéir agus ceann in 
aghaidh gach tíre acu ar an mBanglaidéis, an Iaráic, 
an Phacastáin, an Rúis, an tSomáil agus an Ghaimbia. 
Rinneadh dréachtú ar gach tuairisc agus rinneadh 
athbhreithniú ar ardchaighdeán faoi mhodheolaíocht 
EASO tuarascáil COI foilsithe agus i gcomhar le haonaid 
náisiúnta COI agus, i gcásanna áirithe, saineolaithe 
seachtracha. De bhreis ar thuarascálacha rialta COI, 
tugadh tacaíocht COI do shaineolaithe de chuid 
EASO sna teophointí sa Ghréig, agus ullmhaíodh 10 
ndréachtbhileog faisnéise COI.

Táirge eile de chuid EASO is ea na freagraí ar fhiosruithe 
COI. Fuair   EASO 59 fiosrú COI in 2017 agus freagraíodh 
iad uile. Ina measc seo, bhí ocht bhfiosrúcháin COI 
rialta, arna scaipeadh sna gréasáin speisialtóireachta 
COI agus arna dtiomsú ag EASO, agus próiseáladh 51 
fiosrú COI chun tacú le cásoibrithe a bhí imlonnaithe 
sna teophointí.

Chun tacú le hathbhreithniú agus nuashonrú ar 
mhodheolaíocht tuarascála COI EASO, bhuail meitheal 
thiomnaithe le chéile faoi dhó in 2017, agus bhí 
comhairliúchán leathan ann le páirtithe leasmhara 
ina dhiaidh sin. Tá rún ag EASO an modheolaíocht seo 
a fhoilsiú in 2018. I gcomhthráth leis seo, d’fhorbair 
EASO treoir scríbhneoireachta agus tagairtí do tháirgí 
COI chun an próiseas dréachtaithe a éascú, go háirithe 
nuair a oibríonn dréachtóirí éagsúla ar an táirge céanna, 
agus chun comhsheasmhacht teanga agus stíle a éascú.

Malartú faisnéise agus giniúint eolais trí ghréasáin COI

D’eagraigh na gréasáin speisialtóirí COI um príomhthíortha 
tionscnaimh (arna mbunú ag EASO) cruinnithe agus 
comhdhálacha in 2017 maidir le príomhthíortha 
tionscnaimh agus príomhthéamaí, lena n-áirítear: an 
Afganastáin, an Eiritré, an Iaráin, an Iaráic, an Phacastáin, 
an Rúis, an tSomáil, an tSiria agus an Úcráin.

Reáchtáladh cruinnithe agus comhdhálacha um chomhar 
praiticiúil, a mbíonn lucht féachana níos leithne acu agus 
a mbíonn plé beartais ar siúl iontu go minic, ar an Iaráic, 
an Nigéir agus an Phacastáin.

D’eagraigh EASO dhá chruinniú de chuid Líonra 
Straitéiseach COI i mí Aibreáin agus i mí na Samhna 2017. 
Baintear leas as an ionchur straitéiseach a thugann baill 
an líonra seo i bhforbairt phlean oibre EASO i gcomhair 
COI agus tugann sé treoir maidir le gach gníomhaíocht 
COI de chuid EASO, go háirithe mar chuid de chur chuige 
líonra COI EASO.

Ina theannta sin, soláthraíonn an líonra straitéiseach 
fóram plé ar chomhordú agus pleanáil fheabhsaithe 
iarrachtaí náisiúnta COI.

Le himeacht ama, tá na líonraí thuasluaite tar éis 
breisluach suntasach a chur ar fáil maidir le malartú 
faisnéise agus giniúint eolais.

COI a chur ar fáil go poiblí

Bainistíonn EASO tairseach COI ar líne atá inrochtana go 
poiblí; is pointe iontrála comhchoiteann é seo chuig COI 
atá curtha ar fáil ag EASO, le haghaidh aonaid náisiúnta 
COI agus institiúidí agus ghníomhaireachtaí an AE. D’fhás 
líon úsáideoirí thairseach EASO go seasta ó 30 úsáideoir 
laethúil in Aibreán 2016 go 110 úsáideoir laethúil faoi 
mhí na Nollag 2017. In 2017, rinneadh 24 711 íosódáil 
ó thairseach COI EASO. Ba iad na tuarascálacha COI is mó 
a íoslódáladh ar thairseach COI EASO iad siúd a bhain leis 
an Afganastáin, an Phacastáin, an Iaráic agus an tSomáil. 
Tá tuilleadh doiciméad ar fáil anois i dteangacha éagsúla.

Ag ullmhú le COI leighis a tháirgeadh

In 2017, chuir EASO tionscadal ar bun chun glacadh le 
gníomhaíochtaí MedCOI de réir a chéile. Is tionscadal 
ilbhliantúil é MedCOI atá á chistiú ag an AE agus 
é á bhainistiú ag foirne MedCOI sa Bheilg agus san 
Ísiltír; tá de sprioc aige faisnéis a sholáthar maidir le 
hinfhaighteacht agus inrochtaineacht cóireála leighis 
i dtíortha tionscnaimh. Tionóladh an chéad chruinniú 
leis na príomhpháirtithe leasmhara i mí Mheán Fómhair, 
eagraíodh trí chruinniú theicniúla i mí Dheireadh 
Fómhair, agus tugadh cuireadh do bhall foirne tionscadail 
ón Ísiltír teacht chuig EASO chun feabhas a chur ar aistriú 
eolais. I mí na Samhna agus mí na Nollag tionóladh dhá 

chruinniú theicniúla eile agus cuireadh oiliúint sa Bheilg 
agus san Ísiltír ar bheirt bhall foirne de chuid EASO ar 
sheirbhísí faisnéise leighis.

4.2.2. Luathrabhadh agus ullmhacht

Príomhthorthaí	EASO	sa	bhliain	2017
Ghlac gach ceann de 30 tír AE+ páirt sa mhalartú 
sonraí míosúil don Chóras Luathrabhaidh & 
Ullmhachta (EPS, Céim III)
Rinne 21 tír de chuid AE+ obair ar son na dtáscairí 
fáiltithe	a	tugadh	isteach	i	mí	Feabhra	2017
Líonra EPS neartaithe le Téarmaí Tagartha nua
49 tuarascáil sheachtainiúil maidir leis an staid 
tearmainn san AE, ar ghníomhaíochtaí oibríochtúla 
EASO sa Ghréig agus ar an gcaoi a seasann 
athlonnú ón Iodáil agus ón nGréig
3 choimre anailíseacha de chuid EASO do 
chruinnithe de Chomhairle JHA
Spás oibre anailíseach coiteann do phobal EPS 
24 tuairisc faisnéise thíre (CIR) ar 20 tír 
thionscnaimh nó idirthurais
12 nuachtlitir phoiblí mhíosúla maidir leis na 
treochtaí tearmainn is déanaí 
1 nuachtlitir phoiblí bhliantúil agus preasráiteas 
gaolmhar 
3 uirlis léirshamhlaithe sonraí ar shuíomh gréasáin 
srianta EASO — táscairí seachtainiúla, táscairí 
míosúla agus táscairí de réir nós imeachta Bhaile 
Átha Cliath
12 thuarascáil mhíosúla ar anailís treochtaí
3 léirshamhlú sonraí bunaithe ar shonraí Eurostat 
agus foilsithe ar IDS
1 tuarascáil bhliantúil ar anailís treochtaí
10 dtuarascáil maidir le forléargas ar athlonnú
4 thuairisc ar chur chun feidhme nós imeachta 
Bhaile Átha Cliath agus 3 thuairisc ar fháiltiú
5 thuarascáil dhémhíosúla agus 1 tuarascáil 
bhliantúil maidir leis an Sásra Faireacháin um an 
Léirscaoileadh Iarvíosa (PVLMM)
2 chruinniú de líonra EPS
Tuarascálacha agus anailísí téamacha ad hoc eile 
Treoirlínte nua maidir le scaipeadh sonraí EPS agus 
táirgí anailíseacha

Sonraí a bhailiú ar imirce

Córas malartaithe sonraí is ea EPS EASO. Is é an aidhm atá 
leis an gcóras faisnéis agus anailísí atá cruinn agus tráthúil 
a thabhairt do thíortha AE+, an Coimisiún Eorpach, 
Comhairle an Aontais Eorpaigh agus Parlaimint na hEorpa 
maidir le sreafaí iarrthóirí tearmainn chuig an Aontas 

Eorpach agus laistigh de agus maidir leis an acmhainn atá 
ag tíortha AE+ chun déileáil leis na sreafaí sin. In 2017, chuir 
EASO feabhas breise ar a chóras EPS agus dhréachtaigh 
sé treoirlínte nua maidir le scaipeadh i gcomhar leis 
an bpobal EPS chun trédhearcacht a fheabhsú do 
na soláthraithe sonraí agus le hinfheictheacht táirgí 
anailíseacha EPS a mhéadú. Díríonn an malartú sonraí ar 
gach céim de CEAS, agus tá na céimeanna éagsúla á gcur 
i bhfeidhm de réir a chéile. Sa bhliain 2017, rinne EASO 
sonraí a bhailiú agus a anailísiú faoi tháscairí Chéim III, i.e. 
bailiú sonraí i dtaobh na dtáscairí seo a leanas:

• rochtain ar an nós imeachta;

• fáiltiú;

• cinneadh céadchéime;

• filleadh iarrthóirí tearmainn ar theip ar a n-iarratais;

• nós imeachta Bhaile Átha Cliath;

• athlonnú.

Phléigh cruinniú den ghrúpa comhairleach in 2017 
leathnú an bhailiúcháin EPS go dtí táscairí Chéim IV, ag 
díriú ar bhailiú sonraí ag an dara céim agus ag céimeanna 
níos airde den nós imeachta tearmainn. Le linn an 
chruinnithe, thángthas ar chomhaontú chun dréacht-
treoirlínte a tháirgeadh agus sonraí píolótacha a roinnt 
d’fhonn an bealach a réiteach le haghaidh roinnt sonraí 
níos cuimsithí sa todhchaí.

Tacú le ceapadh beartais agus freagairt beartais

Leis an gCóras Luathrabhaidh agus Ullmhachta, 
cuirtear leis an sásra luathrabhaidh, ullmhachta agus 
bainistíochta géarchéime dá bhforáiltear in Airteagal 
33 de rialachán Bhaile Átha Cliath III(2). Leanfaidh EASO 
de dheimhin a dhéanamh de go ndéantar an gcóras 
a fhorbairt i gcomhréir leis na sonraí arna mbailiú ag 
Eurostat agus Frontex, agus é mar aidhm aige léargas 
éifeachtach a thabhairt ar staid na himirce chun cabhrú 
le ceapadh beartas agus ullmhú freagairtí, faoi mar 
a mholtar sa Chlár Oibre Eorpach maidir leis an Imirce.

Maoirseacht a dhéanamh ar an malartú sonraí

Faigheann EASO sonraí arna roinnt ag gach ceann de 30 
tír AE+ (AE28 móide an Iorua agus an Eilvéis). Bhain an 
géilliúntas ag an bpobal EPS leibhéal éifeachtach amach 
agus bhí moilleanna i soláthar sonraí in 2017 gearr go 
leor i gcoitinne.

(2) Rialachán (AE) Uimh. 604/2013 ó Pharlaimint na hEorpa agus ón gComhairle 
an 26 Meitheamh 2013 lena mbunaítear na critéir agus na sásraí lena 
gcinntear cé acu Ballstát atá freagrach as scrúdú a dhéanamh ar iarratas ar 
chosaint idirnáisiúnta arna thaisceadh i gceann de na Ballstáit ag náisiúnach 
tríú tír nó ag duine gan stát (athmhúnlú), IO L 180, 29.06.2013, lch. 31.

D’eascair deacrachtaí maidir le sonraí a roinnt ar 
chuid de na táscairí i rith na bliana ach tá feabhas 
beag tagtha ar ghéilliúntas na soláthraithe sonraí. 
Tionóladh cruinniú de ghrúpa comhairleach an líonra 
EPS i mí Mheán Fómhair chun castacht na dtáscairí 
fillte agus rannpháirtíocht ionchasach Frontex a phlé, 
rannpháirtíocht a dhearbhaíodh ó shin.

Staitisticí, treochtaí agus anailísí tearmainn a chur 
ar fáil

D’ullmhaigh EASO tuarascálacha seachtainiúla ina 
soláthraítear anailís fhóirsteanach ar staid an tearmainn 
in AE+ mar chuid de mheicníochtaí bainistíochta 
géarchéime ar fud an Aontais Eorpaigh. Comhroinneadh 
na tuarascálacha sin le tíortha AE+ agus le lucht freagartha 
comhtháite polaitiúla do ghéarchéim (IPCR) sa Choimisiún 
mar ionchur sna tuarascálacha ar fheasacht agus anailís 
chomhtháite staide. Feabhsaíodh an anailís nuair 
a rinneadh cur chuige anailíseach líonraithe a chur leis 
d’fhonn na treochtaí ba láidre a léiriú i dtéarmaí an 
fhorléargais iomláin ar shaoránacht gach aon iarratasóir in 
aghaidh an Bhallstáit, tíortha a ghlacann le hiarrthóirí agus 
iarrthóirí a mhaíonn gur mionaoisigh gan tionlacan iad.

Foilsíonn EASO tuarascáil bhliantúil PVLMM freisin. 
Tugtar anailís mhionsonraithe sa tuarascáil seo ar 
chúrsaí tearmainn i gcás 23 thír a bhfuil rochtain saor 
ó víosa acu ar limistéar Schengen.

In 2017, thug EASO táirge nua isteach: coimre anailíseach 
EASO. Is táirge straitéiseach ardleibhéil é lena leagtar 
béim ar na príomhthreochtaí ar bhealach cáilíochtúil agus 
sothuigthe i gcomhair cinneadóirí sinsearacha. Foilsíodh 
trí eagrán le dáileadh ag cruinnithe comhairle JHA.

Sna tuarascálacha anailíse saincheaptha, rinneadh 
anailís ar an athrúchán sna rátaí aitheantais agus ar 
chomhaireamh dúbailte iarratas tearmainn san AE+ ar 
iarratas ó bhord bainistíochta EASO.

Úsáideann EASO conraitheoir chun faisnéis imirce 
a bhaineann le tearmann a ullmhú ó na príomhthíortha 
tionscnaimh agus idirthurais. Foilsíodh 24 CIR in 2017 
ar 20 tír thionscnaimh nó idirthurais. Bailíodh aiseolas 
ar na tuarascálacha ó gheallsealbhóirí trí shuirbhé agus 
úsáideadh é chun cáilíocht a fheabhsú tuilleadh.

4.2.3. Córas faisnéise agus cáipéisíochta (IDS)

Príomhthorthaí	EASO	sa	bhliain	2017
Bailíodh faisnéis ar chórais náisiúnta tearmainn in 
30 tír AE+, lena n-áirítear ar an gcásdlí náisiúnta
29 dtír de chuid AE+ sa líonra IDS, agus tháinig 8 
díobh	sin	isteach	in	2017
Tionóladh 2 chruinniú de chuid líonra IDS 
Méadú ar úsáideoirí gníomhacha ó 86 i mí Aibreáin 
go	497	i	mí	na	Nollag	2017



Tuarascáil Ghinearálta Bhliantúil EASO, 2017 — 33

Faisnéis maidir leis an nós imeachta agus an 
reachtaíocht maidir le tearmann

Is é EASO a bhainistíonn IDS, leabharlann inchuardaithe 
atá ar fáil ar líne d’úsáideoirí cláraithe, a sholáthraíonn 
forbhreathnú cuimsitheach ar an gcaoi a ndéantar gach 
céim den phróiseas tearmainn a láimhseáil i dtíortha 
aonair de chuid AE+ agus in AE+ i gcoitinne. Áirítear iad 
seo a leanas leis na príomhréimsí téamacha a bpléitear 
leo ar IDS: rochtain ar an nós imeachta, cinneadh ag 
an gcéad chéim, cinneadh ag an dara céim, nósanna 
imeachta Bhaile Átha Cliath, fáiltiú agus coinneáil, 
filleadh, agus inneachar maidir le cosaint/imeascadh. 
Cuimsíonn IDS faisnéis fosta maidir le reachtaíocht 
tearmainn, staitisticí tearmainn, agus cásdlí náisiúnta 
agus Eorpach i bpríomhréimsí CEAS.

Leathnaíodh é le tuilleadh faisnéise faoi CEAS

Tá EASO ag leathnú agus ag nuashonrú an inneachair in 
IDS i lear mór topaicí éagsúla. Le linn 2017 rinne EASO 
an leabharlann a mhéadú tuilleadh, ag tairiscint ionad 
ilfhreastail ar chleachtais náisiúnta ar nós eagrú córais 
tearmainn agus fáiltithe thíortha AE+, agus feidhmiú 
praiticiúil CEAS. De thoradh an t-eolas seo a bhailiú 
go córasach agus de thoradh an malartú faisnéise idir 
na geallsealbhóirí iomchuí a chomhordú agus a chur 
chun cinn, tá EASO ag dul i mbun a róil go gníomhach 
agus a chion féin á dhéanamh aige ar son chur chun 
feidhme comhsheasmhach CEAS agus cur i bhfeidhm 
aonfhoirmeach acquis tearmainn an AE a áirithiú aige, faoi 
mar atá leagtha amach sa chlár oibre Eorpach ar imirce.

Tháinig méadú de réir a chéile ar an bhfaisnéis atá ar 
fáil in IDS ar an gcásdlí náisiúnta i bpríomhréimsí CEAS 
i rith 2017; bailíodh cásdlí náisiúnta ó 30 tír de chuid 
AE+, ó Chúirt Bhreithiúnais an AE agus ón gCúirt Eorpach 
um Chearta an Duine. I mí na Nollag, seoladh acmhainn 
náisiúnta cásdlí ar IDS.

Faisnéis a fháil agus a bhailíochtú

Bailítear faisnéis tosaigh ó fhoinsí difriúla, lena n-áirítear 
tuarascálacha maitríse cáilíochta EASO, tuarascálacha 
ó ghréasán imirce na hEorpa, bunachair sonraí de chuid 
údarás riaracháin náisiúnta, ionchur ó bhaill de líonra 
IDS, agus sonraí arna mbailiú don Tuarascáil Bhliantúil 
ar staid an tearmainn san Aontas Eorpach.

Déantar faisnéis in IDS a bhailíochtú agus a nuashonrú le 
tacaíocht líonra IDS. Is éard atá i líonra IDS ná saineolaithe 
riaracháin tearmainn de chuid AE+; leathnaíodh é in 
2017 nuair a tháinig ocht dtír nua isteach in AE+, agus 29 
dtír san iomlán de chuid AE+ gníomhach sa líonra anois.

Leathnaíodh bonn úsáideoirí IDS i gcaitheamh na bliana. 
Rinne EASO optamú ar bhogearraí IDS in 2017 agus rinne 
sé suirbhé chun sástacht na n-úsáideoirí leis an ardán 

a mheas d’fhonn feabhas ar an inneachar agus ar an 
taobh teicniúil amach anseo a phleanáil.

4.2.4. An Tuarascáil bhliantúil ar staid an 
tearmainn san Aontas Eorpach

Príomhthorthaí	EASO	sa	bhliain	2017
Bhí 30 tír de thíortha AE+ páirteach 
An líon rannchuidithe ab airde riamh ón tsochaí 
shibhialta 
Bhí 160+ duine i láthair ag an ócáid lainseála — 
méadú 49�5 % ar fhigiúr 2016

Cuireadh feabhas a chur ar fheidhmiú CEAS

Gach uile bhliain, foilsíonn EASO tuarascáil bhliantúil ar 
staid an tearmainn; tugtar léargas cuimsitheach ar staid 
an tearmainn san Aontas Eorpach sa tuarascáil bhliantúil 
sin don lucht déanta beartas agus do gheallsealbhóirí ar 
leibhéal náisiúnta agus AE araon.

Is é aidhm na tuarascála cáilíocht, comhsheasmhacht 
agus éifeachtacht CEAS a fheabhsú.

Anailís ar shonraí ar bhonn fianaise a sholáthar

Soláthraítear sa tuarascáil anailís ar bhonn fianaise ar 
shonraí iarratas agus cinntí, treochtaí tearmainn (lena 
n-áirítear na dúshláin agus na freagraí ba thábhachtaí 
le linn na bliana), forbairtí móra institiúideacha agus 
dlíthiúla, agus tugtar léargas ginearálta inti ar fheidhmiú 
praiticiúil CEAS.

Mar chuid den tuarascáil, déanann EASO meastóireacht 
ar thorthaí na ngníomhaíochtaí oibríochtúla agus 
tacaíochta a dhéantar i gcomhréir lena shainordú.

Raon leathan foinsí

Tá an tuarascáil bunaithe ar fhaisnéis atá faighte ag 
EASO ó thíortha de chuid AE+, líonra na mball cúirte agus 
binse de chuid EASO, gníomhaireachtaí JHA, UNHCR, an 
tsochaí shibhialta, speisialtóirí faisnéise agus oifigigh 
allamuigh. Is ó Eurostat a fhaightear na sonraí staidrimh 
agus forlíontar iad le sonraí ábhartha arna mbailiú ag 
EASO laistigh de EPS.

Tuairisc 2016 a scaipeadh

Tar éis do bhord bainistíochta EASO í a ghlacadh i mí 
an Mheithimh 2017, sheol EASO an Tuarascáil Bhliantúil 
maidir le Staid an Tearmainn san AE, 2016 go poiblí ar an 
5 Iúil 2017 sa Bhruiséil i láthair ionadaithe mór le rá de 
chuid na meán cumarsáide agus páirtithe leasmhara eile. 
Dáileadh an tuarascáil freisin i bParlaimint na hEorpa, 
ag Comhairle an Aontais Eorpaigh, ag an gCoimisiún 
Eorpach agus i measc geallsealbhóirí ábhartha eile.

Cuireadh bailchríoch ar an gcuid den tuarascáil 
a bhaineann le nós imeachta Bhaile Átha Cliath i mí 
Mheán Fómhair mar gheall ar nach raibh fáil ar shonraí 
staidrimh tháscaire Eurostat i dtaobh nós imeachta 
Bhaile Átha Cliath tráth ar faomhadh an tuarascáil.

Cuireadh leagan ar líne ar fáil ar shuíomh gréasáin 
EASO. Aistríodh na príomhfhionnachtana sa tuarascáil 
go teangacha oifigiúla uile an AE agus foilsíodh iad ar 
shuíomh gréasáin EASO.

Rinneadh suirbhé meastóireachta maidir le húsáideacht 
agus luach breise na tuarascála bliantúla i dtreo 
dheireadh na bliana 2017, agus fuarthas barúlacha 
agus moltaí luachmhara do na chéad eagráin eile den 
tuarascáil dá thoradh.

4.2.5. Comhtháthú agus forbairt bhreise ar 
chórais faisnéise tearmainn

Príomhthorthaí	EASO	sa	bhliain	2017
Rinneadh obair ullmhúcháin chun feidhmeanna 
Thairseach COI a leathnú
Rinneadh córais a nascadh le Tairseach COI a phlé 
le dhá Bhallstát�
Cuireadh léirshamhluithe staitistiúla ar fáil ar IDS
Léarscáil Idirghníomhach den Domhan ar Lá 
Domhanda na nDídeanaithe agus an Léarscáil 
Idirghníomhach den Eoraip
Breis agus 20 000 amas ar na Meáin Shóisialta 

Fócas ar léirshamhluithe sonraí

In 2017 d’oibrigh EASO ar a chórais faisnéise tearmainn, 
lena n-áirítear tairseach COI, IDS, ardán EPS agus suíomh 
gréasáin EASO, a chomhtháthú agus a fhorbairt tuilleadh. 
Dhírigh EASO a chuid iarrachtaí ar an bhfaisnéis staitistiúil 
is déanaí a sholáthar ar bhealach níos dinimiciúla; chuige 
sin, baineadh úsáid as fothaí uathoibrithe i dtaobh 
míreanna nuachta agus doiciméid shainiúla nua ar an 
suíomh gréasáin.

Gineadh go leor cuairteanna ar shuíomh gréasáin EASO 
agus a lán amas ar mheáin shóisialta EASO de thoradh 
léirshamhluithe sonraí tearmainn ar léarscáileanna 
idirghníomhacha.

Córais faisnéise tearmainn a fhorbairt agus 
a chomhtháthú tuilleadh

Ceann de chuspóirí EASO maidir leis an ábhar seo ná 
méadú a chur ar fheidhmiúlachtaí thairseach COI. 
Chuige seo, rinne EASO iniúchadh ar réitigh ó thús 
deireadh 2017 chun ardán comhair a fhorbairt do 
líonraí speisialtóireachta COI, chomh maith le forbairt 
leathanach um fhorbhreathnú tíre — leathanaigh ar 

a léireofaí staitisticí ábhartha freisin, agus lena bhféadfaí 
nascleanúint gheografach a dhéanamh trí úsáid a bhaint 
as léarscáileanna dinimiciúla ar líne. Tá súil ag EASO tús 
a chur leis an obair forbartha seo in 2018.

Rinne EASO plé le dhá Bhallstát chun a fháil amach cé na 
hoiriúnuithe atá le déanamh ar a gcórais le gurbh fhéidir 
iad a nascadh le tairseach COI sa todhchaí.

Maidir le IDS, tá EASO tar éis feabhas a chur ar 
chomhéadan agus ar fheidhmiúlachtaí an chórais, e.g. 
sonraí Eurostat a léirshamhlú do thíortha aonair, agus tá 
sé beartaithe go ndéanfaidh sé tuilleadh oibre sa réimse 
seo.

I measc rudaí eile, chuir EASO na léarscáileanna agus na 
cairteacha ábhartha in oiriúint le go mbeidís so-úsáidte 
ag spriocghrúpaí éagsúla. Is é an mhóraidhm atá ann 
go mbeadh páirteanna de IDS inrochtana ag an bpobal 
i bhfad na haimsire. De thuras na huaire, tá sé fós 
inrochtana ach go bhfuil pasfhocal de dhíth chun é a 
rochtain ar feadh tréimhse thástála.

Mar chuid de na forbairtí ar IDS, tá EASO ag forbairt ardán 
ceisteanna; dá bharr seo, beifear in ann bainistiú láraithe 
a dhéanamh ar na ceisteanna éagsúla ar fad a bhainistíonn 
EASO, lena n-áirítear iad siúd a phróiseáiltear 
i gcomhthéacs líonraí sonracha. Beifear in ann an t-ardán 
seo a nascadh le tairseach COI agus a leithéidí.

4.2.6. Taighde ar luathrabhadh agus taighde 
ar bhunchúiseanna

Príomhthorthaí	EASO	sa	bhliain	2017
Athbhreithniú ar shuirbhéanna ar imircigh 
a bhaineann le tearmann
Staidéar féidearthachta do shuirbhé de chuid EASO
Staidéar féidearthachta rathúil maidir le faireachán 
leath-uathoibrithe ar olltiomsú sonraí agus 
faireachán ar theagmhais
Seoladh gairm tairiscintí don Tuarascáil maidir le 
tosca tarraingthe
Eagraíodh 2 imeacht faoi chuimsiú Chlár Taighde 
EASO

Taighde ar chóras luathrabhaidh feabhsaithe

In 2017, rinne EASO dul chun cinn breise ar a chlár taighde 
ar luathrabhadh agus ar thuiscint a fháil ar bhunchúiseanna. 
Rinne earnáil taighde EASO an obair ar an gclár taighde seo 
arb é is aidhm dó tuiscint níos fearr a fháil ar bhunchúiseanna 
na himirce chun córas ceart luathrabhaidh a fhorbairt le 
haghaidh sreafaí tearmainn sa todhchaí.

Rinne Ollscoil Siena agus an ghníomhaireacht 
sainchomhairle agus taighde Kantar Public Brussels, 

faoi chomhordú EASO, athbhreithniú faoi dheireadh na 
bliana ar shuirbhéanna ar imircigh thearmainn. Déantar 
athbhreithniú sa tuarascáil (atá le foilsiú ar shuíomh 
gréasáin EASO) ar 550 suirbhé ar imircigh a rinneadh 
san Eoraip, san Astráil, sa Nua-Shéalainn agus sna 
Stáit Aontaithe idir 2000 agus 2017. Comhlánaítear 
an t-athbhreithniú le leabharliosta anótáilte de 
shuirbhéanna cainníochtúla ar iarrthóirí tearmainn, ar 
dhídeanaithe agus ar imircigh dhíláithrithe. Chomh maith 
leis seo, tá tacar sonraí curtha le chéile ina gcuimsítear 
faisnéis maidir le suirbhéanna aonair, lena n-áirítear na 
modheolaíochtaí a bhain leo. Foilseofar an tacar sonraí 
freisin ar shuíomh gréasáin EASO.

Faoi dheireadh na bliana chuir EASO bailchríoch ar 
staidéar féidearthachta mar ullmhúchán do thionscadal 
píolótach de chuid EASO chun suirbhé a dhéanamh ar 
iarrthóirí tearmainn (sceidealta le haghaidh 2018).

Faireachán ar “olltiomsú sonraí”

Mar chuid dá chlár taighde, tá EASO ag forbairt uirlise 
le haghaidh faireachán leath-uathoibrithe ar olltiomsú 
sonraí agus ar imeachtaí sna meáin chumarsáide le 
haghaidh anailíse agus rabhaidh. Sa chomhthéacs 
seo, chomhoibrigh EASO le Gníomhaireacht Spáis na 
hEorpa ar thionscadal maidir leis na bealaí a bhféadfaí 
leas a bhaint as olltiomsú sonraí chun go mbeifí níos 
ullmhaithe don imirce agus in ann gníomhú go dearfach 
ina leith. Rinne EASO a staidéar féidearthachta féin 
chomh maith, agus torthaí dearfach air. Dá bhrí sin, 
tabharfaidh EASO faoi thionscadal píolótach in 2018 
go bhfaighfear amach cén leas a d’fhéadfaí a bhaint 

i ndáiríre as olltiomsú sonraí ó thaobh luathrabhadh 
i dtaobh imirce a bhaineann le tearmann.

An ceann scríbe a roghnaíonn iarrthóirí tearmainn 
a thuiscint

Chomh maith leis an méid thuasluaite, d’fhoilsigh EASO 
gairm tairiscintí i gcomhair tuarascáil atá le dréachtú 
ar thosca brú. Is é aidhm an tionscadail seo ná tuiscint 
níos fearr a fháil ar an bhfáth a roghnaíonn iarrthóirí 
tearmainn tír faoi leith mar cheann scríbe in AE+. Tá sé 
i gceist ag EASO tuiscint a fháil ar a mhéad atá an easpa 
comhchuibhithe i mbeartais tearmainn i dtíortha AE+ ina 
thoisc tharraingthe maidir le gluaiseachtaí a bhaineann 
le tearmann, go háirithe i gcomhthéacs gluaiseachtaí 
tánaisteacha, agus an féidir cainníochtú agus faireachán 
a dhéanamh air seo le himeacht ama.

Réamhaisnéis a dhéanamh ar mhaithe le 
réamhaíocht

I mí an Mheithimh, d’eagraigh EASO ceardlann 
comhpháirteach EASO-an Eagraíocht um Chomhar 
agus Forbairt Eacnamaíochta (OECD) i bPáras chun plé 
a dhéanamh ar conas ullmhúchán níos fearr a dhéanamh 
do dhúshláin amach anseo maidir le himirce. Bhí eagrú 
na ceardlainne mar chuid den chaidreamh comhair níos 
leithne idir an dá eagraíocht mar chuid de chlár taighde 
EASO agus i gcomhthéacs leas a bheith le baint ag an dá 
eagraíocht as modhanna oibre maidir le luathrabhadh 
agus réamhaisnéis imirce. Ba é príomhchuspóir an 
chruinnithe (ar ar fhreastail tuairim is 70 rannpháirtí) 
machnamh a dhéanamh ar na dea-chleachtais atá ann 

cheana féin chun go mbeifí in ann cineálacha éagsúla 
gluaiseachtaí imirce a thuar.

I mí Mheán Fómhair, reáchtáil EASO ceardlann ar 
shamhaltú imirce le haghaidh luathrabhaidh. Bhí 
an cheardlann dírithe go príomha ar bhaill de chuid 
EPS, ach bhí ionadaithe i láthair ann freisin ón Ard-
Stiúrthóireacht (DG) Imirce agus Gnóthaí Baile, an 
tIonad Comhpháirteach Taighde (JRC), OECD agus 
UNHCR. Ba é cuspóir an chruinnithe plé a dhéanamh ar 
na réamhthorthaí a bhain le cur i bhfeidhm modhanna 
chun luathrabhadh a chur chun feidhme ar shonraí EPS, 
taithí a thabhairt do na rannpháirtithe ar réamhaisnéis 
réad-ama a dhéanamh, agus na féidearthachtaí, na 
teorainneacha agus na dúshláin a bhaineann leis an gcur 
chuige beartaithe a phlé.

4.3. Tacaíocht bhuan
Is é an aidhm atá leis an tacaíocht bhuan a chuireann 
EASO ar fáil do na Ballstáit ná cabhrú le CEAS a chur 
chun feidhme agus feabhas a chur ar cháilíocht na 
bpróiseas agus na gcóras tearmainn. Go sonrach, tá 
sé mar aidhm léi cur chun feidhme comhsheasmhach 
CEAS a chur chun cinn laistigh den Aontas Eorpach agus 
eolas coiteann agus scileanna coiteanna, eagrú coiteann 
agus nósanna imeachta coiteanna, faisnéis choiteann, 
acmhainní coiteanna agus dea-chleachtais choiteanna 
a chomhroinnt.

4.3.1. Oiliúint

Príomhthorthaí	EASO	sa	bhliain	2017
32 sheisiún oiliúna le haghaidh oiliúnóirí, 16 díobh 
sin i gceannáras EASO, 15 sheisiún réigiúnacha i 6 
thír agus eagraíodh 1 seisiún amháin i gcomhthéacs 
na gné seachtraí
Cuireadh oiliúint ar 488 n-oiliúnóir san iomlán, 
248 díobh sin i Málta agus 240 sna réigiúin
Soláthraíodh 331 sheisiún náisiúnta oiliúna ar 
ardán ríomhfhoghlama EASO
Cuireadh oiliúint ar 5 459 nduine i seisiúin oiliúna 
náisiúnta
Chabhraigh EASO le 318 n-oiliúnóir náisiúnta 
seisiúin oiliúna náisiúnta a thabhairt
Rinneadh	17	leagan	teanga	a	uaslódáil	ar	ardán	
ríomhfhoghlama EASO
Forbraíodh 2 mhodúl oiliúna úrnua
Reáchtáladh	7	seisiún	oiliúna	oibríochtúla	do	
shaineolaithe a bhí imlonnaithe sa Ghréig agus 
4 sheisiún oiliúnaithe shainoiriúnaithe san Iodáil
4 sheisiún oiliúna d’fhoireann EASO agus méadú ar 
rannpháirtíocht fhoireann EASO i seisiúin oiliúna 
i gcomhair oiliúnóirí

Príomhthorthaí	EASO	sa	bhliain	2017
Fuair 1 Bhallstát amháin tacaíocht ar bhonn ad hoc
3 chuairt allamuigh/staidéir ar aonaid oiliúna 
i dtíortha de chuid AE+
Dul chun cinn maidir le teastasú agus creidiúnú 
Churaclam Oiliúna EASO

I dtreo caighdeáin chomhchoiteanna ar ardchaighdeán 
ar fud AE+

Agus oiliúint cháilíochtúil choiteann á cur ar fáil aige, 
tacaíonn EASO le tíortha AE+ forbairt a dhéanamh 
ar an eolas, na scileanna agus na hinniúlachtaí atá ag 
na bhfoireann atá freagrach as cúrsaí tearmainn. Trí 
thacaíocht a thabhairt do leibhéal comhchoiteann ar fud 
an Aontais Eorpaigh, cuidíonn oiliúint EASO le cur chun 
feidhme CEAS ar bhonn comhsheasmhach. Leanann 
EASO cur chuige dhá rian ina leith sin: ar thaobh amháin, 
forbraíonn sé ábhair oiliúna chuí agus, ar an taobh eile, 
eagraíonn sé agus seachadann sé cúrsaí atá bunaithe ar 
mhodheolaíocht na hoiliúna don oiliúnóir.

Saineolaithe oiliúna ar fud an Aontais Eorpaigh agus 
níos faide i gcéin

In 2017, dhírigh EASO agus chuir sé feabhas ar chur chun 
feidhme a churaclaim oiliúna, córas comhchoiteann 
gairmoiliúna do chásoifigigh agus oifigigh seirbhísí 
tearmainn agus imirce, trí 16 sheisiún oiliúna i gcomhair 
oiliúnóirí a reáchtáil ina cheanncheathrú i Málta. 
Cuireadh oiliúint ar fáil ar na modúil seo a leanas:

• “agallaimh a chur ar leanaí”,

• “fáiltiú”,

• “measúnú fianaise”,

• “Rialachán Bhaile Átha Cliath III”,

• “agallaimh a chur ar dhaoine leochaileacha”,

• ”deireadh le cosaint”,

• “ardchúrsa sa chuimsiú”, ”cearta bunúsacha agus 
cosaint idirnáisiúnta san AE”,

• “faisnéis faoin tír thionscnaimh”,

• “modúl do bhainisteoirí”

• “eisiamh”, “cur chuige teagascach”,

• “inscne, féiniúlacht inscne agus claonadh gnéasach” 
(seachadta faoi dhó),

• “gáinneáil ar dhaoine” (seachadta faoi dhó),

Chuir EASO an oiliúint seo a leanas ar fáil freisin.

• Seisiúin oiliúna i gcomhair oiliúnóirí ar bhonn 
réigiúnach san Aithin i gcás na modúl seo a leanas:
◦ “cuimsiú”,
◦ “teicnící agallaimh”,
◦ “fáiltiú”,
◦ “rialachán Bhaile Átha Cliath III”.

• Dhá sheisiún i Vín i gcás na modúl seo a leanas:
◦ “measúnú fianaise”,
◦ “agallaimh a chur ar dhaoine leochaileacha”,

• Seisiún amháin sa Róimh ar “rialachán Bhaile Átha 
Cliath III”.

• Seisiún amháin sa Bhruiséil ar an modúl “fáiltiú”.

• Dhá sheisiún san Eastóin ar na modúil “cuimsiú” agus 
“measúnú fianaise”.

Chomh maith leis an liosta thuas, d’eagraigh an 
Ghearmáin cúig sheisiún oiliúna i gcomhair oiliúnóirí ar 
bhonn réigiúnach ar na modúil “cuimsiú” agus “agallaimh 
a chur ar dhaoine leochaileacha”.

Chuir EASO oiliúint ar 488 oiliúnóir san iomlán i rith na 
32 sheisiún oiliúna i gcomhair oiliúnóirí in 2017 agus 
cuireadh oiliúint ar 5 459 nduine eile i rith 331 sheisiún 
oiliúna náisiúnta arna riaradh ag EASO.

Oiliúint ar shaineolaithe arna n-imlonnú ag EASO

Ina theannta sin, cinntíonn EASO oiliúint struchtúrtha do 
shaineolaithe atá mar chuid den díorma um idirghabháil 
tearmainn de chuid EASO. Maidir leis seo, reáchtáil 
EASO seacht seisiún oiliúna oibríochtúla in 2017 do 

shaineolaithe de chuid EASO a imlonnaíodh chun 
tacú le cur chun feidhme nósanna imeachta teorann 
na Gréige i gcomhthéacs chur chun feidhme an ráitis 
AE-an Tuirc. Is gníomhaíocht rialta é chun acmhainn agus 
fothú acmhainní a chothú le haghaidh ghníomhaíochtaí 
oibríochtúla EASO sna teophointí.

Ar an gcaoi chéanna, d’eagraigh EASO dhá sheisiún 
oiliúna san Iodáil maidir le cásanna a tháinig faoi rialachán 
Bhaile Átha Cliath a shainaithint agus measúnuithe “leas 
an duine” in athlonnú mar aon le dhá sheisiún oiliúna 
do shaineolaithe imlonnaithe de chuid EASO mar chuid 
d’oibríochtaí EASO san Iodáil.

Oiliúint a chur ar fhoireann EASO

In 2017, d’eagraigh EASO seisiúin oiliúna phíolótacha 
d’fhoireann EASO arb é a bhí iontu dhá sheisiún ar 
mhodúl CEAS agus dhá sheisiún ar an modúl um eolas 
tosaigh ar chosaint idirnáisiúnta. Thug 54 bhall foirne de 
chuid EASO faoi na seisiúin oiliúna seo.

Ábhair oiliúna a fhorbairt

Gníomhaíocht leanúnach de chuid EASO is ea ábhar 
oiliúna a fhorbairt. Oibríonn grúpaí saineolaithe 
inneachair (17 nduine) ar na modúil oiliúna a fhorbairt, 
a uasghrádú nó a thabhairt cothrom le dáta. Cuireadh 
bailchríoch ar fhorbairt dhá mhodúl nua oiliúna ar 
“ardchúrsa sa chuimsiú” agus “gáinneáil ar dhaoine” in 
2017. Lean EASO leis an obair ar mhodúl nua a fhorbairt 
— “modúl i gcomhair ateangairí” — agus thosaigh sé 
ag obair ar dhá réimse nua: “athlonnú” agus “fáiltiú do 
dhaoine leochaileacha”.

In 2017, chuir EASO bailchríoch ar a lámhleabhar ar 
“ardchúrsa sa chuimsiú”. Mar chuid de phróiseas 

uasghrádaithe an mhodúil, rinneadh athbhreithniú ar na 
lámhleabhair “teicnící agallaimh” agus “agallaimh a chur 
ar dhaoine leochaileacha”, agus tá lámhleabhair oiliúna 
do “agallaimh a chur ar leanaí” agus “deireadh le cosaint” 
á bhforbairt.

Ar deireadh, chuir EASO bailchríoch ar fhorbairt 
lámhleabhair na n-oiliúnóirí don oiliúint oibríochtúil le 
haghaidh “ateangairí”, “rochtain ar an nós imeachta 
tearmainn” agus “fáiltiú”, agus tá sé ag cur bailchríoch ar 
lámhleabhar oibríochtúil eile i gcomhair oiliúnóirí maidir 
le “clárú iarratasóirí um chosaint idirnáisiúnta san Iodáil”.

Comhar leis an ngrúpa tagartha

Chuir grúpa tagartha oiliúna EASO ionchur ar fáil nuair 
a bhíonn treoracha agus lámhleabhair á ndréachtú, 
á n-athbhreithniú agus á dtabhairt chun críche. Go 
háirithe, rinne an grúpa tagartha athbhreithniú ar an 
modúl “ardchúrsa sa chuimsiú” agus ba chuid dhílis 
é den ghrúpa forbartha modúl trí bheith rannpháirteach 
agus ag obair go gníomhach i gcomhar le saineolaithe 
inneachair de chuid na mBallstát maidir le forbairt an 
mhodúil seo. Chomh maith leis sin, thug an grúpa tagartha 
comhairle shaineolach maidir le forbairt / uasghrádú an 
mhodúil le haghaidh ateangairí agus na modúl ar “COI”, 
“athlonnú”, “teicnící agallaimh”, “agallaimh a chur ar 
dhaoine leochaileacha” agus “agallaimh a chur ar leanaí”.

I mí na Nollag, reáchtáil EASO a chruinniú bliantúil den 
ghrúpa tagartha; ghlac an Coimisiún Eorpach, UNHCR, 
ECRE, Odysseus agus an Ghníomhaireacht um Chearta 
Bunúsacha páirt sa chruinniú.

Meastóireacht ar churaclam oiliúna EASO

In 2017 cuireadh i gcrích an próiseas chun curaclam oiliúna 
EASO a mheas agus éifeachtacht ghníomhaíochtaí oiliúna 
EASO i dtíortha AE+ a mheas. Sheol sainchomhairleoirí 
ceistneoirí agus agallaimh dhoimhne le roinnt Ballstát agus 
páirtithe leasmhara eile agus chuir siad tuarascáil deiridh 
i láthair ag comhdháil i mí na Nollag 2017 inar pléadh moltaí 
agus ina ndearnadh plean gníomhaíochta a cheapadh.

Teastasaithe agus creidiúnaithe

Le linn 2017, rinne EASO tuilleadh dul chun cinn maidir 
le cur chun feidhme agus feabhsú theastasú agus 
chreidiúnú a churaclaim oiliúna. Go deimhin, is é aidhm 
EASO ná deimhin a dhéanamh de go bhfaighidh oifigigh 
thearmainn a oiltear faoi churaclam oiliúna EASO cáilíocht 
earnála idirnáisiúnta i gcomhair oifigigh tearmainn.

Roimh chur chun feidhme na modúl teastasaithe agus 
creidiúnaithe, rinneadh athbhreithniú agus modhnú ar 
na torthaí foghlama, na lámhleabhair oiliúna agus na 
hathscríbhinní a bhain leis na 13 mhodúl theastasaithe 
chun riachtanais Ollscoil Middlesex a chomhlíonadh, 

faoin gCreat Náisiúnta Cáilíochtaí rialáilte (CQF) do 
Shasana agus don Bhreatain Bheag (an Ríocht Aontaithe).

Bhronn Ollscoil Middlesex cúig chreidmheas ar leibhéal 
a cúig i gcomhair gach ceann de na 13 mhodúl oiliúna 
curaclaim de chuid EASO — an leagan Béarla. Ba air seo 
a bunaíodh an plé maidir le dámhachtain a dhearadh 
faoi NQF ina mbainfí úsáid as caighdeáin cheirde maidir 
le próifílí inniúlachta i gcomhair oifigigh thearmainn mar 
bhunús do na torthaí foghlama. Chuir sé seo bonn ceart 
faoi cháilíocht earnála i gcomhair oifigigh thearmainn.

In 2017, d’ullmhaigh EASO freisin don phróiseas chun 
mapáil a dhéanamh ar na nósanna imeachta um 
dhearbhú cáilíochta atá i bhfeidhm faoi láthair chun 
measúnú a dhéanamh ar churaclam oiliúna EASO, 
i gcomhréir le córas bainistíochta cáilíochta EASO.

Rinneadh na 13 mhodúl theastasaithe agus 
chreidiúnaithe a uaslódáil ar chóras foghlama agus 
bainistíochta EASO i rith 2017.

Thairg EASO an leagan teastasaithe agus creidiúnaithe 
in ocht seisiún oiliúna i gcomhair oiliúnóirí ar na modúil 
“COI”, “Baile Átha Cliath”, “measúnú fianaise”, “eisiamh” 
(2 sheisiún), “cuimsiú” agus “inscne, féiniúlacht inscne 
agus claonadh gnéasach”. As an 141 rannpháirtí 
cláraithe sna seisiúin theastasaithe, roghnaigh 97 díobh 
an measúnú deiridh a dhéanamh. As an 97 nduine 
a thug faoin measúnú deiridh, d’éirigh le 86 acu (89 %). 
Cuireadh seisiún teastasaithe agus creidiúnaithe amháin 
sa mhodúl “measúnú fianaise” ar fáil in oiliúint náisiúnta 
(an leagan Béarla).

Ábhair oiliúna a aistríodh

In 2017, uaslódáladh 17 leagan éagsúla (teangacha 
éagsúla) d’ábhair oiliúna ar an ardán ríomhfhoghlama:

• cúig cinn sa Bhéarla (na modúil ar: deireadh le cosaint, 
ardchúrsa sa chuimsiú, THB, eolas tosaigh ar chosaint 
idirnáisiúnta, agus cearta bunúsacha);

• ceithre cinn sa Rúisis (modúl do bhainisteoirí, inscne 
agus claonadh gnéasach agus féiniúlacht inscne 
(SOGI), fáiltiú, teagasc agus cuimsiú);

• ceann amháin sa Rómáinis (rialachán Bhaile Átha 
Cliath III);

• ceann amháin san Ollainnis (fáiltiú);

• ceann amháin sa Tuircis (measúnú fianaise);

• trí cinn sa Ghearmáinis (CEAS, rialachán Bhaile Átha 
Cliath III, inscne agus SOGI);

• ceann amháin sa Fhraincis (fáiltiú).

Pleananna oiliúna a fhorbairt

Le linn 2017 thug EASO tacaíocht do roinnt tíortha de 
chuid AE+ chun a gcuid riachtanas oiliúna a shainaithint 
agus pleananna oiliúna a dhearadh dóibh. Mar 
shampla, chabhraigh EASO le Málta chun plean oiliúna 
a fhorbairt d’oifigigh theorann Mhálta, cás-oifigigh in 
oifig an choimisinéara dídeanaithe agus baill den bhord 
achomharc dídeanaithe. Chuige seo, chabhraigh EASO 
leis na comhlachtaí seo le seisiúin oiliúna a eagrú maidir 
le croímhodúil éagsúla, ar líne agus ar bhonn duine le 
duine araon. Mar an gcéanna, thacaigh EASO leis an 
nGearmáin chun seisiúin oiliúna i gcomhair oiliúnóirí ar 
bhonn réigiúnach a eagrú maidir le hagallaimh a chur ar 
dhaoine leochaileacha agus maidir le heisiamh.

4.3.2. Próisis tearmainn

Príomhthorthaí	EASO	sa	bhliain	2017
Cruinniú Téamach ar “Cosaint Idirnáisiúnta 
a Tharraingt Siar”
Treoir Phraiticiúil a Fhorbairt maidir le Cáiliú do 
Chosaint Idirnáisiúnta
Tiomnaíodh	Lá	Eolais	EASO,	2017	d’uirlisí	praiticiúla
1 chruinniú bliantúil den Líonra Próiseas Tearmainn
5 tháirge promóisin/teagaisc ar uirlisí praiticiúla
1 chruinniú um Bainistíocht Cáilíochta amháin; 
obair ar Uirlis agus Tuarascáil Mhaitríse um 
Dhearbhú Cáilíochta

Caighdeáin chomhchoiteanna agus caighdeáin den 
scoth a chur ar aghaidh

Le linn na bliana 2017, lean EASO le feabhas a chur ar na 
gníomhaíochtaí comhair phraiticiúil a thionscain sé faoi 
Phróiseas Maitríse Cáilíochta EASO, agus é mar aidhm 
fhoriomlán aige caighdeáin choiteanna a bhaint amach 
de réir mar a éilíonn CEAS. Maidir leis seo, déanann 
EASO mapáil ar chleachtais agus ar bheartais reatha na 
mBallstát maidir le réimsí sonracha de CEAS agus ar an 
mbealach seo cabhraíonn sé le faireachán ar chur chun 
feidhme CEAS.

In 2017 dhírigh EASO ina bhailiú faisnéise ar chur chun 
feidhme CEAS go háirithe maidir le “cosaint idirnáisiúnta 
a tharraingt siar”, le cruinniú téamach i mí an Mhárta 
agus tuarascáil maitríse cáilíochta ar an téama seo le 
foilsiú ar ball, in 2018.

Uirlisí praiticiúla nua

D’fhorbair EASO raon uirlisí praiticiúla agus treoracha 
coitianta atá dírithe ar ghnéithe áirithe de na próisis 
tearmainn. Cuireann EASO iad ar fáil d’oifigigh na 
mBallstát chun tacú leo agus CEAS á chur chun feidhme 
acu go laethúil. D’fhorbair EASO Treoir phraiticiúil maidir 

le cáiliú le haghaidh cosaint idirnáisiúnta tar éis dul 
i gcomhairle le stáit AE+, an Coimisiún agus UNHCR; tá 
an treoir le foilsiú in 2018.

Cuireadh cruinniú bliantúil an líonra um próisis tearmainn 
ar siúl i mí na Samhna 2016. Ba dheis é machnamh 
a dhéanamh ar an méid a thit amach in 2017 agus plé 
a dhéanamh ar na topaicí i dtaobh uirlisí praiticiúla agus 
tuarascálacha téamacha agus pleanáil ghinearálta do 
2018. Ina theannta sin, bhí fócas téamach sa chruinniú 
ar uirlisí TF mar thaca le próisis tearmainn.

Cur le húsáid uirlisí praiticiúla EASO

Tugadh aird ar leith freisin ar fheasacht a chur chun cinn 
agus úsáid níos mó a bhaint as uirlisí praiticiúla EASO 
trí bhróisiúr, bileog agus físeán treorach/promóisin 
nuashonraithe, agus láithreoireachtaí ag ócáidí 
inmheánacha agus seachtracha.

Chuir EASO físeán amháin i dtaobh uirlis IPSN (daoine 
a bhfuil riachtanais speisialta acu a shainaithint) agus 
dhá fhíseán ar “rochtain ar an nós imeachta” ar fáil ar 
YouTube.

Thairis sin, rinne EASO a chuid Laethanta Eolais 2017 
a thiomnú go sonrach do théama (na hoiliúna agus) na 
n-uirlisí praiticiúla.

Ar deireadh, ag EASO CF, bhí seisiún ar leith dírithe ar 
rannpháirtíocht na sochaí sibhialta maidir le huirlisí agus 
treoracha praiticiúla a fhorbairt.

Caighdeán a chinntiú sa chinnteoireacht

Chomh tábhachtach céanna le cuidiú leis na Ballstáit 
caighdeáin choiteanna a bhaint amach, tacaíonn EASO 
leis na Ballstáit i mbainistíocht cáilíochta ar an bpróiseas 
náisiúnta cinnteoireachta tearmainn agus gnéithe eile 
de CEAS trí ghníomhaíochtaí a eagrú chun faisnéis agus 
dea-chleachtais a mhalartú, comhar a chur chun cinn 
agus uirlis a fhorbairt chun cáilíocht a áirithiú.

Maidir leis sin, reáchtáil EASO cruinniú bainistíochta 
cáilíochta i mí Dheireadh Fómhair 2017, d’fhorbair 
sé uirlis dearbhaithe cáilíochta de chuid EASO agus 
dhréachtaigh sé an Tuarascáil maitríse cáilíochta um 
bainistíocht cáilíochta, atá le foilsiú in 2018.

4.3.3. Líonra ar an eisiamh a thionól

Príomhthorthaí	EASO	sa	bhliain	2017
Bhí ionadaíocht ag 18 stát de chuid AE+ i Líonra 
Eisiaimh EASO
Forbhreathnú ar chórais agus próisis eisiaimh 
náisiúnta

In 2017 bhí EASO ag gabháil do chomhar praiticiúil agus 
malartú faisnéise a neartú maidir le hábhair a bhaineann 
le heisiamh; rinne sé é sin trí líonra tiomanta um an 
eisiamh a bhunú.

Tá líonra eisiaimh EASO comhdhéanta de phointí 
teagmhála laistigh de 18 n-údarás chinntitheacha 
náisiúnta a bhaineann le heisiamh ó chosaint idirnáisiúnta.

Eagraíodh an chéad chruinniú de líonra eisiaimh EASO 
i mí Feabhra agus ina dhiaidh sin bhí comhchruinniú ann 
de líonra eisiaimh EASO agus de líonra na speisialtóirí 
COI ar an Afganastáin i mí na Samhna. Go sonrach, 
déanann an líonra faisnéis a roinnt freisin ar a chuid ball 
trí nuashonruithe ráithiúla agus cruinnithe den líonra. 
Chuidigh an líonra freisin le EASO forbhreathnú a ullmhú 
ar chórais agus próisis eisiaimh náisiúnta.

Ina theannta sin, d’fhoilsigh EASO Treoir phraiticiúil maidir 
le heisiamh (Eanáir 2017), agus í dírithe go príomha ar 
thacaíocht a thabhairt do chásoifigigh lena gcuid oibre 
laethúla nuair a bhíonn daoine á gcur faoi agallamh acu 
agus cásanna féideartha eisiaimh á meas acu.

4.3.4. Gníomhaíochtaí i leith iarratasóirí 
leochaileacha

Príomhthorthaí	EASO	sa	bhliain	2017
4ú Comhdháil Bhliantúil EASO ar THB agus ar 
Chosaint Idirnáisiúnta
An 5ú Comhdháil Bhliantúil ar ghníomhaíochtaí 
EASO maidir le leanaí i bpróisis tearmainn
2 cheardlann théamacha ar ghrúpaí leochaileacha

Príomhthorthaí	EASO	sa	bhliain	2017
Tionóladh 2 chomhairliúchán agus cuireadh na 
torthaí ar fáil do na húdaráis náisiúnta 
Cuireadh bailchríoch ar Threoir Phraiticiúil EASO 
maidir le Measúnú Aoise
Leabhrán ar athlonnú agus leabhar dathúcháin de 
chuid EASO — soléite ag páistí
Forbairt déanta ar Threoir Phraiticiúil EASO um 
Measúnuithe “Leas an Duine”

Saineolas a roinnt agus uirlisí praiticiúla a fhorbairt

Ó thús deireadh 2017, lean EASO le tacaíocht a chur ar fáil 
agus le comhar praiticiúil a neartú i measc thíortha AE+ agus 
saineolaithe ábhartha eile ar shaincheisteanna a bhaineann 
le hiarratasóirí leochaileacha. Cuirtear an tacaíocht ar fáil 
maidir le faisnéis agus comhairle shaineolach a roinnt 
agus uirlisí praiticiúla coiteanna a fhorbairt chun cabhrú 
le hiarrthóirí leochaileacha sa phróiseas tearmainn 
a shainaithint níos fearr. Cuireann forbairt uirlisí praiticiúla 
caighdeáin chomhchoiteanna agus dea-chleachtais chun 
cinn i ndáil le daoine leochaileacha agus cuireann sé le cur 
chun feidhme na gné seo de CEAS dá thoradh sin.

Saineolas i dtaobh grúpaí leochaileacha a roinnt

Chun comhoibriú praiticiúil a fheabhsú sa réimse 
seo, d’eagraigh EASO comhdhálacha agus cruinnithe 
téamacha grúpaí oibre saineolaithe, rud a chuir le 
heolas níos doimhne ar chleachtais agus ar bheartais 
na mBallstát, chun riachtanais áirithe a shainaithint agus 
chun malartú dea-chleachtas a chur chun cinn maidir 
leis an réimsí a phléitear.

Mar shampla, d’eagraigh EASO an cúigiú comhdháil 
bhliantúil ar ghníomhaíochtaí EASO a bhaineann le 
leanaí sna próisis tearmainn. Díríodh sa seisiún téamach 
ar na saincheisteanna éagsúla a bhíonn ag na húdaráis 
a shainaithint agus iad ag láimhseáil iarratais cosanta 
idirnáisiúnta leanaí (tuiscintí difriúla, rud a fhágann nach 
gcaitear ar an gcaoi chéanna le cásanna den chineál 
céanna) agus dea-chleachtais a chuirtear i bhfeidhm 
chun déileáil le roinnt de na saincheisteanna seo.

Ina theannta sin, reáchtáladh ceardlann théamach 
maidir le scrúdú a dhéanamh ar iarratais ar chúinsí 
de chuid SOGI a bhaineann le cosaint idirnáisiúnta 
a neartú i mí na Bealtaine chun plé a dhéanamh ar na 
dea-chleachtais agus na dúshláin a bhíonn roimh na 
Ballstáit agus iarratais ar thearmann a bhaineann le SOGI 
á scrúdú acu agus chun cleachtais a roinnt i measc na 
mBallstát éagsúil.

I mí Dheireadh Fómhair, reáchtáil EASO cruinniú grúpa 
oibre ar mheasúnuithe “leas an linbh” chun tacaíocht 
bhreise a thabhairt don fhorbairt atá á déanamh ar 
shaintreoir phraiticiúil de chuid EASO a bhfuil bailchríoch 
le cur uirthi in 2018.

Chun na cleachtais atá ann faoi láthair a mhapáil ar na 
topaicí atá luaite, chuir EASO dhá cheistneoir chuig 
údaráis náisiúnta: bhain an chéad cheann le scrúdú ar 
iarratais ar chúinsí de chuid SOGI a bhaineann le cosaint 
idirnáisiúnta a neartú agus bhain an dara ceann le 
nósanna imeachta tearmainn do leanaí. Cuireadh torthaí 
na gcomhairliúchán seo i láthair sna cruinnithe faoi seach.

Íospartaigh na gáinneála ar dhaoine a chosaint

I mí na Bealtaine d’eagraigh EASO an ceathrú comhdháil 
bhliantúil de chuid EASO ar THB agus cosaint idirnáisiúnta. 
Rinneadh iarracht sa chomhdháil freagairt phraiticiúil 
agus chomhordaithe a aimsiú maidir le híospartaigh THB 
atá ag lorg tearmainn, ó thaobh oibleagáidí na mBallstát 
a chur chun feidhme sa réimse seo. I rith na comhdhála 
reáchtáladh dhá sheisiún théamacha ar an staid sa Libia 
mar thír idirthurais, áit a dtuairiscítear go bhfuil na 
líonraí gáinneála an-ghníomhach agus go bhféadfadh 
pósadh éigeantach á úsáid mar mhodh féideartha chun 
dúshaothrú a dhéanamh ar dhaoine.

Uirlisí praiticiúla a fhorbairt agus a chur chun cinn 
i leith grúpaí leochaileacha

Maidir le huirlisí agus treoracha coitianta nua a forbraíodh 
in 2017, chuir EASO bailchríoch ar an dara heagrán de 
Treoir phraiticiúil EASO maidir le measúnú aoise, agus 
rinne an-dul chun cinn ar fhorbairt Treoir phraiticiúil EASO 
maidir le measúnuithe leas an duine le tacaíocht ó líonra 
EASO ar gníomhaíochtaí ar leanaí agus eagraíochtaí de 
chuid na sochaí sibhialta. Ar an gcaoi chéanna, d’fhoilsigh 
agus scaip EASO leabhrán faisnéise, atá so-úsáidte ag 

páistí, maidir le hathlonnú i dteangacha éagsúla agus 
d’fhorbair leabhar dathúcháin do leanaí.

Mar a luadh i Roinn 4.3.2, d’oibrigh EASO maidir 
le feasacht a chur chun cinn agus úsáid a bhaint as 
a chuid uirlisí praiticiúla go léir (lena n-áirítear iad siúd 
a bhaineann le daoine leochaileacha amhail an uirlis 
IPSN) trí mhodhanna éagsúla.

4.3.5. Comhar le comhaltaí na gcúirteanna 
agus na mbinsí

Príomhthorthaí	EASO	sa	bhliain	2017
Foilsíodh 5 Anailís Bhreithiúnacha; cuireadh 
bailchríoch ar 3 cinn agus iad le foilsiú go luath
Eagraíodh 6 cheardlann um fhorbairt ghairmiúil 
d’oiliúnóirí
Reáchtáladh 4 sheisiún oiliúna náisiúnta do 
bhreithiúna
1 chruinniú bliantúil amháin le Líonra Comhaltaí 
Cúirteanna agus Binsí EASO
Rannpháirtíocht in 2 imeacht de chuid na 
gComhlachtaí Náisiúnta Oiliúna Breithiúnacha

Comhar praiticiúil a threisiú leis na cúirteanna

Ó thús deireadh 2017, lean EASO ar aghaidh lena chomhar 
le cúirteanna agus le binsí i dtíortha AE+, agus é mar 
chuspóir ginearálta aige cabhrú le cur chun feidhme 
comhleanúnach CEAS agus comhar praiticiúil a chur chun 
cinn i measc thíortha AE+ ar chúrsaí tearmainn. Tugadh 
faoi ghníomhaíochtaí comhair phraiticiúil EASO in 2017 
i gcomhréir leis an gcreat bunaithe, agus meas iomlán 
á thabhairt ar neamhspleáchas na gcúirteanna agus na 
mbinsí. Áirítear orthu seo ábhair forbartha gairmiúla, 
ceardlanna gairmiúla d’oiliúnóirí breithiúnacha, seisiúin 
oiliúna bhreithiúnacha náisiúnta agus cruinnithe de 
líonra comhaltaí cúirte agus binse EASO.

Treoracha praiticiúla agus anailísí breithiúnacha

Áirítear na nithe seo a leanas sna hábhair forbartha 
gairmiúla a d’fhorbair EASO do chomhaltaí cúirteanna 
agus binsí le linn 2017.

• Treoir phraiticiúil bhreithiúnach EASO maidir le 
faisnéis tíre tionscnaimh, agus ábhar dlí-eolaíochta 
a thiomsú ar fhaisnéis tíre tionscnaimh.

• Anailís bhreithiúnach de chuid EASO, tiomsú 
ábhair dlí-eolaíochta agus nóta treorach i gcomhair 
oiliúnóir breithiúnach ar fhianaise agus measúnú 
inchreidteachta i gcomhthéacs CEAS.

• Anailís bhreithiúnach de chuid EASO, bailiúchán 
ábhair dlí-eolaíochta agus nóta treorach i gcomhair 

oiliúnóir breithiúnach ar nósanna imeachta tearmainn 
agus prionsabal an neamh-refoulement.

• Anailís bhreithiúnach de chuid EASO, tiomsú dlí-
eolaíochta agus nóta treorach oiliúnóra Breithiúnach 
maidir le cáilíocht le haghaidh cosanta idirnáisiúnta 
(foilsithe).

• Anailís bhreithiúnach de chuid EASO ar eisiamh: 
Airteagal 12 agus Airteagal 17 agus Nótaí treorach 
an oiliúnóra bhreithiúnaigh ar eisiamh: Airteagal 12 
agus Airteagal 17 (foilsithe).

• Anailís bhreithiúnach de chuid EASO ar Airteagal 15(c) 
den Treoir maidir le Cáilíochtaí agus na nótaí treorach 
don oiliúnóir breithiúnach ar Airteagal 15(c) den Treoir 
maidir le Cáilíochtaí (foilsithe).

• Anailís bhreithiúnach de chuid EASO maidir le heolas 
tosaigh ar CEAS agus Nótaí treorach don oiliúnóir 
breithiúnach maidir le heolas tosaigh ar CEAS 
(foilsithe).

Forbairt ghairmiúil na mbreithiúna a chur chun cinn

Chomh maith le forbairt ábhar forbartha gairmiúla, 
eagraíodh sé cheardlann forbartha gairmiúla d’oiliúnóirí 
breithiúnacha in 2017.

• Cáiliú do chosaint idirnáisiúnta (dhá sheisiún oiliúna).

• Cosaint choimhdeach, Airteagal 15(c) den Treoir 
maidir le Cáilíochtaí.

• Deireadh a chur le cosaint idirnáisiúnta.

• Measúnú fianaise agus inchreidteachta;

• Eolas tosaigh ar CEAS.

D’eagraigh EASO roinnt seisiúin oiliúna bhreithiúnacha 
náisiúnta agus gníomhaíochtaí forbartha acmhainne do 
na breithiúna. Áirítear leis seo ceithre cheardlann oiliúna 
bhreithiúnacha do choistí achomhairc neamhspleácha 
na Gréige agus dhá cheardlann do bhreithiúna na Seirbia 
agus aon cheardlann amháin do bhreithiúna na mBalcán 
thiar. Ina theannta sin, eagraíodh dhá chuairt staidéir 
faoi shainordú na gné seachtraí. Thug breithiúna ón 
Túinéis cuairt ar choistí achomhairc neamhspleácha 
de chuid na Gréige agus thug breithiúna de chuid na 
mBalcán thiar cuairt ar chúirt riaracháin uachtarach na 
Polainne.

Cumarsáid den scoth a choinneáil leis na breithiúna

Seachas an tsraith agus na ceardlanna forbartha 
gairmiúla, lean EASO freisin ag spreagadh idirphlé 
le geallsealbhóirí breithiúnacha i gcúrsaí tearmainn. 

D’eagraigh EASO cruinniú bliantúil pleanála agus 
comhordaithe le líonra EASO de chomhaltaí cúirte 
agus binse agus scaipeadh dhá nuachtlitir ina raibh 
nuashonruithe a bhí ábhartha don líonra. Níor tháinig 
athrú ar líon na ngeallsealbhóirí a bhí rannpháirteach sa 
líonra agus áirítear ann AE-28, an Eilvéis, an Iorua, Cúirt 
Bhreithiúnais an Aontais Eorpaigh, an Chúirt Eorpach um 
Chearta an Duine, Cumann Idirnáisiúnta na mBreithiúna 
Dlí Dídine, Cumann na mBreithiúna Riaracháin Eorpacha, 
Líonra Oiliúna Breithiúnaí na hEorpa, Acadamh Dlí na 
hEorpa agus UNHCR. Ar deireadh, ghlac EASO páirt in dhá 
imeacht a d’eagraigh na comhlachtaí náisiúnta oiliúna 
breithiúnaí, lena bhfuil comhoibriú agus comhphlé 
láidir bunaithe ag EASO maidir le malartú feabhsaithe 
faisnéise agus dea-chleachtais.

4.3.6. Líonra EASO d’aonaid Bhaile Átha Cliath

Príomhthorthaí	EASO	sa	bhliain	2017
4 chruinniú a eagrú
Bhí 30 Aonad de chuid Bhaile Átha Cliath 
rannpháirteach i Líonra EASO d’Aonaid Bhaile Átha 
Cliath
Freagraíodh 4 cheist ó Aonaid Bhaile Átha Cliath 
agus ullmhaíodh 4 thuarascáil
4 thuarascáil nuashonraithe thréimhsiúla
Seoladh an obair ar Threoir Phraiticiúil ar Bhaile 
Átha Cliath

Tá Ballstáit an AE freagrach as córas Bhaile Átha Cliath 
a chur chun feidhme agus ní mór dóibh na clásail dlí 
a bhaineann le hathaontú teaghlaigh agus na clásail 
lánroghnacha — lena gcuirtear ar chumas na mBallstát 
cinneadh a dhéanamh maidir le hiarratas tearmainn 
a scrúdú agus an brú ar na Ballstáit ag a bhfuil 
teorainneacha seachtracha de chuid an AE a mhaolú dá 
réir — a chur i bhfeidhm go comhsheasmhach.

Chun tacú leis na Ballstáit córas Bhaile Átha Cliath 
a chur chun feidhme go hiomlán, bhunaigh EASO Líonra 
d’Aonaid Bhaile Átha Cliath i gcomhréir leis an gClár 
Oibre Eorpach maidir leis an Imirce. Tá gach ceann de 
30 tír AE+ ag glacadh páirt sa líonra agus tá gach ceann 
acu tar éis cinneadh a dhéanamh i dtaobh NCP de chuid 
chóras Bhaile Átha Cliath.

D’eagraigh EASO dhá chruinniú den Ghrúpa Stiúrtha 
in 2017, agus eagraíodh cruinniú saineolaithe amháin 
i gcomhpháirt leis an nGníomhaireacht Eorpach um 
Bainistiú Oibríochtúil a Dhéanamh ar Chórais Mhórscála 
TF sa Limistéar Saoirse, Slándála agus Ceartais (eu-LISA). 
Feidhmíonn na cruinnithe líonra seo mar fhóram chun 
plé a dhéanamh ar riachtanais agus ar thosaíochtaí 
reatha laistigh de chomhthéacs chóras Bhaile Átha Cliath 
agus bearta comhair a thionscnamh, a phlé agus a thacú. 
Feabhsaíonn siad an comhar agus roinnt na faisnéise 

https://www.era.int/

i measc na 30 aonad de chuid chóras Bhaile Átha Cliath 
atá rannpháirteach sa líonra.

Ina theannta sin, chuir EASO grúpa oibre ar bun chun 
treoir phraiticiúil a fhorbairt maidir le cur chun feidhme 
rialachán Bhaile Átha Cliath, le foilsiú in 2018.

Ceithre fhiosrú, trí thuarascáil thréimhsiúla

Ina theannta sin, tá ról comhordúcháin agus éascaithe 
ag EASO chun tuairisciú rialta agus malartú faisnéise 
a áirithiú maidir le feidhmiú rialachán Bhaile Átha Cliath. 
Chuige sin, scaip EASO ceithre fhiosrú arna iarraidh sin 
ag aonaid náisiúnta de chuid chóras Bhaile Átha Cliath 
chun faisnéis a fháil ó bhaill an líonra, agus mar thoradh 
air sin, ullmhaíodh ceithre thuairisc maidir le fiosruithe.

In 2017, d’ullmhaigh EASO ceithre thuarascáil 
nuashonraithe thréimhsiúla (ráithiúil) ar fhorbairtí 
a bhaineann le córas Bhaile Átha Cliath, lena n-áirítear 
faisnéis cháilíochtúil agus chainníochtúil (sonraí 
staidrimh agus nuashonruithe ó na Ballstáit agus ón 
gCoimisiún).

4.3.7. Fáiltiú

Príomhthorthaí	EASO	sa	bhliain	2017
4 chruinniú ar phleanáil theagmhasach le haghaidh 
fáiltiú 
Cuireadh bailchríoch ar 1 Treoir amháin maidir 
le pleanáil theagmhasach le haghaidh fáiltiú 
críochnaithe
1 cheardlann théamach amháin ar Leanaí gan 
Tionlacan i gcomhthéacs fáiltiú
1 cheardlann théamach amháin ar fháiltiú agus an 
tsochaí
2 chruinniú de phointí teagmhála náisiúnta don 
fháiltiú
Aistriúchán ar Threoir EASO maidir le cúinsí 
fáiltithe: caighdeáin agus táscairí oibríochtúla 
i 22 theanga
Seoladh forbairt Threoir EASO maidir le caighdeáin 
fáiltithe do leanaí gan tionlacan

I dtreo fáiltiú oiriúnach

Ó thús deireadh 2017, rinne EASO tuilleadh forbartha ar 
an acmhainn inmheánach atá aige tacú le tíortha AE+ 
maidir le gníomhaíochtaí arb é is aidhm dóibh cúinsí 
fáiltithe oiriúnacha a chur chun cinn.

D’aistrigh EASO Treoir EASO maidir le cúinsí fáiltithe: 
caighdeáin agus táscairí oibríochtúla (2016) go 
22 theanga bhreise.

Rinne EASO tuilleadh forbartha ar líonra na n-údarás 
fáiltithe (a bunaíodh in 2016) chun comhoibriú praiticiúil 
a fheabhsú agus an dea-chleachtas a chur chun cinn 
i réimse an fháiltithe, agus d’oibrigh sé i gcomhar leis 
na comhpháirtithe lena mbaineann, go háirithe Ardán 
Eorpach na nÚdarás Fáiltithe (EPRA). Tionóladh trí 
chruinniú comhordúcháín le EPRA.

Ina theannta sin, d’eagraigh EASO dhá chruinniú fáiltithe 
NCF, agus dhá cheardlann de líonra EASO i gcomhar 
le EPRA ar “fáiltiú agus an tsochaí” i bPáras i mí na 
Bealtaine agus ar “fáiltiú leanaí gan tionlacan” i Stócólm 
i mí Dheireadh Fómhair.

Tionóladh an chéad chruinniú den ghrúpa oibre maidir 
le caighdeáin fáiltithe do leanaí gan tionlacan, tráth ar 
seoladh forbairt doiciméid treorach de chuid EASO ar an 
ábhar seo agus atá le foilsiú faoi dheireadh 2018.

Ullmhacht a neartú

Reáchtáil EASO ceithre chruinniú grúpa oibre in 2017 
maidir le pleanáil theagmhasach i gcomhthéacs an 
fháiltithe agus chuir sé bailchríoch ar an Treoir don 
phleanáil teagmhasach i gcomhthéacs an fháiltithe, 
agus cuireadh an treoir sin faoi bhráid an líonra fáiltithe. 
Foilsíodh an treoir i mí an Mhárta 2018 agus déanfar é a 
aistriú go 22 theanga.

Feidhmíonn an treoir mar chabhair d’údaráis fáiltithe 
do phleanáil agus bainistíocht mhionsonraithe na 
ndreamanna éagsúla atá gníomhach i staid ina bhfuil 
líon ard imirceach ag teacht isteach; tá sé d’aidhm leis 
an treoir ullmhacht a neartú agus gníomhaíocht luath 
a éascú chun aghaidh a thabhairt ar staid a d’fhéadfadh 
a bheith tromchúiseach.

Dírítear sa treoir ar na príomhghnéithe den phleanáil 
teagmhasach maidir le fáiltiú, trí chur chuige comhtháite, 
go háirithe maidir le faireachán agus meastóireacht, 
anailís riosca, bainistíocht, agus an próiseas 
cinnteoireachta. Na caighdeáin atá leagtha amach sa 
treoir, is léiriú iad ar an gcleachtas atá ann faoi láthair 
agus atá comhaontaithe i bpáirt lena chéile ag Ballstáit 
an AE, chomh maith le dea-chleachtais a sainaithníodh 
ar fud an AE.

4.3.8. Treoir thíre maidir le cóineasú

Príomhthorthaí	EASO	sa	bhliain	2017
Anailís dhomhain ar na difríochtaí i rátaí 
aitheantais i bhforbairt phíolótach ar threoir thíre 
ar an Afganastáin
Dul chun cinn ar an mhodheolaíocht chun Treoir 
Thíre a fhorbairt
Críochnaíodh 2 chaibidil den chéad nóta treorach 
faoin Afganastáin
2 chruinniú den Líonra Treorach Tíre 
7	gcruinniú	den	Fhoireann	Dréachtaithe	Treorach	
Tíre faoin Afganastáin

Staidéar ar dhibhéirseachtaí mar chéad chéim chun 
teacht ar chóineasú

Is é cuspóir deiridh na ngníomhaíochtaí treorach tíre 
cóineasú a chothú sa scrúdú a dhéantar ar iarratais ar 
chosaint idirnáisiúnta. Is é an chéad chéim chun an aidhm 
seo a bhaint amach ná dibhéirseachtaí atá ann faoi láthair, 
agus na cúiseanna atá leo, a thuiscint. I gcomhthéacs 
an líonra treorach tíre, bíonn EASO ag déileáil leis na 
Ballstáit i ndíospóireachtaí beartais ardleibhéil agus in 
anailís dhomhain ar bheartais agus cleachtais reatha, 
agus tugann sé níos gaire iad do chóimheasúnú ar an 
staid i dtíortha sonracha tionscnaimh.

An chéad treoir thíre a dhréachtú

Leanann an líonra treorach tíre, a bunaíodh in 2016, 
dá chuid oibre sa chleachtadh píolótach treorach tíre 
faoin Afganastáin. As stáit AE+, tá 23 díobh páirteach 
sa phróiseas, le tacaíocht ó fhoireann dréachtaithe 
saineolaithe ó 5 Bhallstát den Aontas Eorpach. 
I gcruinnithe agus comhairliúcháin rialta, rinne an 
fhoireann dréachtaithe agus an líonra treorach tíre dul 
chun cinn suntasach i dtreo anailís agus nóta treorach 
comhchoiteann ar cheann de na tíortha tionscnaimh is 
tábhachtaí agus is casta, an Afganastáin.

Díríodh sa chéad chaibidil a forbraíodh sa chleachtadh 
píolótach ar infheidhmeacht Airteagal 15(c) agus 
Airteagal 8 den treoir maidir le cáilíocht. Faoi dheireadh 
2017, rinneadh tuilleadh dul chun cinn maidir le forbairt 
na gcaibidlí atá fanta a bheadh   ina nóta treorach iomlán 
agus ina gcomhanailís ar an Afganastáin.

Treoir chothrománach agus táirgeadh leanúnach COI 
mar réamhriachtanas

Tá dhá rud ríthábhachtach maidir le treoir thíre 
a fhorbairt: treoir chothrománach chun tuiscint 
choiteann a áirithiú ar na céimeanna atá ag teastáil 
don anailís dhlíthiúil, agus an COI comhchoiteann atá 
cothrom le dáta chun a chinntiú go bhfuil an treoir 

bunaithe ar thuiscint fhíorasach chruinn ar an staid sa 
tír thionscnaimh.

In 2017, d’fhorbair EASO an Treoir phraiticiúil: cáiliú le 
haghaidh cosaint idirnáisiúnta chun aghaidh a thabhairt 
ar riachtanais treorach cothrománaí an chleachtaidh 
phíolótaigh.

Cuireadh roinnt tuarascálacha COI ar fáil freisin chun 
treoir thíre a fhorbairt go sonrach, ag tairiscint bonn 
faisnéise le haghaidh plé leanúnach san fhoireann 
dréachtaithe agus sa líonra treorach tíre. Rinneadh 
an tuarascáil An Afganastáin — príomhtháscairí 
socheacnamaíocha, cosaint stáit agus soghluaisteacht 
i gCathair Chabúl, Mazar-e Sharif, agus Cathair Herat 
i mí Lúnasa 2017. I mí na Nollag 2017, d’fhoilsigh EASO 
trí thuarascáil COI eile faoin Afganastáin: An Afganastáin 
— daoine aonair a bhfuil gníomhaithe armtha sa 
choimhlint ag díriú orthu, An Afganastáin — Daoine 
aonair a ndírítear orthu faoi noirm shochaíocha agus 
dhlíthiúla agus An Afganastáin —an staid slándála.Tá 
tuarascálacha breise beartaithe le foilsiú in 2018, chun 
bailchríoch a chur ar an gcéad treoir thíre a maidir leis 
an Afganastáin.

Ag ullmhú don todhchaí

Chomh maith le treoir thíre a fhorbairt ar an Afganastáin, 
is é is aidhm don chleachtadh píolótach forbairt agus 
tástáil a dhéanamh ar an modheolaíocht agus na téarmaí 
tagartha caighdeánacha le haghaidh forbairtí ar anailísí 
agus nótaí treorach comhchoiteanna amach anseo 
maidir le tíortha tionscnaimh shonracha.

Ach a gcríochnófar an cleachtadh píolótach i mí 
an Mheithimh 2018 tabharfar faoi chleachtadh 
meastóireachta ina dhiaidh sin, arb é is aidhm leis an 
próiseas forbartha treorach tíre a mheas, a fheabhsú 
agus a shruthlíniú.

Is í an Nigéir an chéad tír eile dá bhforbrófar treoir thíre 
ina dhiaidh sin, agus treoir thíre ina dhiaidh sin arís le 
forbairt ar an Iaráic.

4.3.9. Uirlisí eile le haghaidh tacaíocht bhuan

Córas fiosruithe EASO

Tacaíonn EASO leis na Ballstáit ar bhonn buan trí 
fhaisnéis agus sonraí a bhailiú agus a thiomsú mar 
fhreagra ar fhiosruithe ó údaráis tearmainn náisiúnta. 
Baineann ceisteanna dá leithéid le speictream 
leathan ábhar, beartas agus cleachtas a bhaineann le 
tearmann. Bunaithe ar iarraidh ar leith ó thír áirithe de 
chuid AE+, scaipeann EASO an fiosrú agus bailíonn sé 
freagraí ó thíortha eile de chuid AE+ agus forlíonann na 
freagraí sin le sonraí agus faisnéis ábhartha eile. Ansin 
cuirtear tuarascálacha fiosruithe ar fáil do riaracháin 

tearmainn, ag soláthar ionchur tráthúil úsáideach ar 
shaincheisteanna tráthúla i gcleachtais thíortha AE+.

In 2017, d’fhorbair EASO a chóras fiosruithe a thuilleadh 
chun freagairt níos fearr a dhéanamh ar riachtanais 
faisnéise tíortha de chuid AE+, ag athchóiriú na 
dteimpléad agus ag cur an phróisis dréachtaithe ar 
aghaidh trí chomhairliúcháin dhíreacha leis na freagróirí. 
Cuireadh cartlann chuimsitheach de gach fiosrú de chuid 
EASO roimhe seo ar fáil ar EASO IDS le go bhféadfadh 
páirtithe leasmhara ábhartha é a rochtain gan stró.

Fuair   EASO 23 fiosrú in 2017 agus phróiseáil sé gach 
fiosrú díobh. Úsáideadh iad seo chun cleachtais nua 
a bhunú a chabhraigh linn CEAS a chur chun feidhme ar 
bhealach níos fearr.

Tacaíocht don ateangaireacht

Bealach eile ina soláthraíonn EASO tacaíocht bhuan do 
na Ballstáit ná trí fheabhas a chur ar an rochtain atá acu 
ar sheirbhísí ateangaireachta ar fud an AE trí EASO LAL.

Cé go raibh an úsáid fhoriomlán a baineadh as an uirlis 
fós íseal in 2017 mar gheall ar an ábharthacht íseal agus 
an infheidhmeacht phraiticiúil íseal, d’éascaigh EASO 
teagmháil idir dhá Bhallstát iarrthacha agus tíortha 
foinseacha de chuid AE+ faoi seach ar raon leathan 
teangacha tar éis dul i gcomhairle le LAL.

In 2017, thionscain EASO nuashonrú ar an liosta i gcomhar 
leis na AIP NCPanna. Le linn cruinniú i mí an Mheithimh, 
chuir EASO seisiún ar fáil freisin maidir le húsáid, 
nuashonrú agus staid fheidhmiú LAL, chomh maith le 
huirlisí agus réitigh theicniúla atá ar fáil a d’fhéadfadh 
cur le héifeachtúlacht na seirbhísí ateangaireachta agus 
an chainéil cumarsáide.

4.4. An ghné sheachtrach
Tacaíonn EASO le gné sheachtrach CEAS i gcomhaontú 
leis an gCoimisiún Eorpach, ag gníomhú dó faoi chuimsiú 
bheartas an Aontais Eorpaigh um chaidreamh seachtrach 
agus i gcomhréir le Straitéis Gníomhaíochta Seachtraí 
EASO.

4.4.1. Tacaíocht do thríú tíortha

Tacaíocht a leathnú amach thar theorainneacha na 
hEorpa

In 2017, mar chuid d’obair sheachtrach EASO maidir le 
tearmann agus le cosaint idirnáisiúnta, lean EASO ar 
aghaidh ag soláthar tacaíocht um fhorbairt acmhainne 
do réigiún na mBalcán thiar (WB) agus don Tuirc go 
príomha, ach sholáthair sé freisin é d’áiteanna áirithe 
sa chomharsanacht theas.

Tacú leis na Balcáin thiar

Cuireadh cuid den obair seo chun feidhme faoin 
tionscadal réigiúnach arna mhaoiniú faoi IPA II 
“Tacaíocht réigiúnach do bhainistíocht imirce atá 
íogair ó thaobh cosanta sna Balcáin thiar agus sa Tuirc” 
(2016-2018). Is é aidhm fhoriomlán an tionscadail ná 
sreafaí athraitheacha imirce a bhainistiú agus córais 
fheabhsaithe tearmainn agus cosanta idirnáisiúnta 
a fhorbairt de réir riachtanais an AE. Tá an tionscadal 
á chur chun feidhme ag EASO i gcomhpháirtíocht le 
Frontex, UNHCR agus IOM.

Cuirtear tacaíocht EASO chun feidhme ar leibhéal 
réigiúnach ach freisin mar chuid de na treochláir 
a comhaontaíodh le Poblacht Iar-Iúgslavach na 
Macadóine agus leis an tSeirbia. Cuireadh go leor 
gníomhaíochtaí i gcrích in 2017, agus lean EASO ag obair 
go dlúth leis na tíortha comhpháirtíochta sa réigiún. Mar 
shampla, le linn cuairt a thug siad ar EASO i mí Eanáir 
2017, léirigh ionadaithe ó aireacht gnóthaí baile na 
Seirbia a spéis i bhforbairt acmhainne threisithe agus 
i dtacaíocht oibríochta threisithe agus i socrú oibre le 
EASO sa todhchaí.

I mí Eanáir, thug ionadaithe ón Tionscnamh Réigiúnach 
Imirce, Tearmainn, Dídeanaithe (MARRI) cuairt ar EASO 
agus léirigh siad a spéis i gcomhar níos fadtéarmaí le 
EASO. Níos déanaí in 2017, ghlac EASO páirt i bhfóram 
réigiúnach MARRI i mBéalgrád, agus ar iarratas ó chúirt 
riaracháin na Seirbia, thosaigh EASO ar a Anailís 
bhreithiúnach maidir le cáiliú le haghaidh cosaint 
idirnáisiúnta a aistriú agus chuir sé bailchríoch ar an 
aistriúchán ar a Anailís bhreithiúnach ar Airteagal 15(c) 
den Treoir maidir le Cáiliú; dá thoradh sin leathnaíodh 
a chuid uirlisí praiticiúla chuig breithiúna na Seirbia.

Treochláir náisiúnta a fhorbairt do thíortha na 
mBalcán thiar

Tar éis cruinnithe, cuairteanna allamuigh agus 
comhairliúcháin le Poblacht Iar-Iúgslavach na Macadóine 
agus leis an tSeirbia, comhaontaíodh forthoradh 
an-tábhachtach i ndlúthchomhar leis an dá thír sin, 
eadhon forbairt a dhéanamh ar threochláir ina leagtar 
amach an comhar teicniúil atá le cur i gcrích idir EASO 
agus na húdaráis náisiúnta, i gcomhar le toscaireachtaí 
an Aontais Eorpaigh, UNHCR agus IOM.

D’fhonn machnamh a dhéanamh ar na héachtaí atá 
déanta go dtí seo agus gníomhaíochtaí atá pleanáilte 
a scrúdú, tionóladh an cruinniú bliantúil de choiste 
stiúrtha réigiúnach thionscadail IPA i mí Aibreáin le 
gach comhpháirtí de chuid an tionscadail agus le tíortha 
comhpháirtíochta. Le linn an chruinnithe seo, chuir na 
rannpháirtithe fáilte roimh fhorbairt na dtreochlár 
náisiúnta mar thacaíocht luachmhar ó EASO.

Oiliúint agus forbairt a eagrú

Rinne EASO maoiniú agus cur chun feidhme ar 
roinnt gníomhaíochtaí forbartha acmhainne eile 
a chomhlánaíonn tionscadal IPA II, lena n-áirítear dhá 
cheardlann forbartha gairmiúla ar CEAS do 40 breithiúna 
ón tSeirbia, le tacaíocht ó shaineolaithe ón Iorua agus ón 
tSlóivéin. Ina theannta sin, d’eagraigh EASO dhá sheisiún 
oiliúna náisiúnta maidir le Teicnící Agallaimh i gcomhair 
oifigigh ón Albáin, ón gCosaiv(3) agus ó Mhontainéagró. 
Thug saineolaithe ón nGearmáin agus ón tSualainn 
tacaíocht dóibh siúd.

Thug an tionscadal IPA thuasluaite tacaíocht fosta do 
rannpháirtíocht oifigigh ó Phoblacht Iar-Iúgslavach 
na Macadóine agus ón tSeirbia i modúil oiliúna 
i gcomhair oiliúnóirí de chuid EASO ar fháiltiú agus ar 
COI, a reáchtáladh faoi seach i Málta agus sa Bhruiséil. 
Eagraíodh oiliúint náisiúnta ar mhodúl EASO ar chuimsiú 
san Albáin.

D’eagraigh EASO ceardlann freisin ar CEAS agus ar an 
treoir maidir le nósanna imeachta tearmainn, chun 
malartú taithí idir údaráis ó Phoblacht Iar-Iúgslavach 
na Macadóine agus ón tSeirbia a chur chun cinn. 
Reáchtáladh oiliúint ar an láthair ar COI sa dá thír. Sa 
tSeirbia, d’eagraigh EASO ceardlann freisin ar eolas 
tosaigh ar an modheolaíocht a úsáideadh chun daoine 
le riachtanais speisialta a shainaithint mar aon le heolas 
tosaigh ar uirlis IPSN.

Chomh maith le hoiliúint réigiúnach agus forbairt 
acmhainne, reáchtáil EASO a mhodúl oiliúna i gcomhair 
oiliúnóirí do bhainisteoirí mar aon lena mhodúl oiliúna 
i gcomhair oiliúnóirí maidir le hagallamh a chur ar dhaoine 
leochaileacha, i Montainéagró. Ghlac oifigigh ó gach tír 
de chuid na mBalcán thiar agus ón Tuirc páirt ann.

Ina theannta sin, d’éascaigh EASO cuairt staidéir ar 
an bPolainn le haghaidh 13 bhreitheamh riaracháin 
ó Phoblacht Iar-Iúgslavach na Macadóine agus ón 
tSeirbia.

Reáchtáladh trí imeacht réigiúnacha i Málta, lena 
n-áirítear cruinniú de líonra réigiúnach cleachtóirí, 
ceardlann ar uirlisí EASO agus treoracha praiticiúla, agus 
cruinniú beartais i gcomhar le MARRI.

Forbairt acmhainne sa Tuirc

Ba é an cor ba thábhachtaí maidir le tacaíocht don 
fhorbairt acmhainne ag EASO don Tuirc in 2017 ná an 
malartú oifigiúil litreacha i mí Mheán Fómhair idir EASO 
agus aireacht gnóthaí baile na Tuirce. Bhí an comhaontú 

(3) Rinneadh an t-ainmniú seo gan dochar do sheasaimh maidir le stádas, agus 
tá sé i gcomhréir le UNSCR 1244/1999 agus le Tuairim na Cúirte Breithiúnais 
Idirnáisiúnta ar dhearbhú neamhspleáchais na Cosaive.

maidir le comhar amach anseo agus ar shonraí an 
chomhair seo mar thoradh ar chuairt staidéir ardleibhéil 
a thug oifigigh de chuid na Tuirce ar EASO (arna maoiniú 
ag tionscadal de chuid UNHCR), cuairt staidéir theicniúil 
ar COI agus ríomhfhoghlaim, agus cuairt ar leibhéal 
teicniúil agus stiúrthóra feidhmiúcháin ar Ankara.

Mar thoradh air sin, comhaontaíodh doiciméad treochláir 
phíolótaigh inar leagadh amach gníomhaíochtaí 
forbartha acmhainne comhaontaithe i gceithre 
réimse, i.e. COI, oiliúint, anailísiú sonraí agus pleanáil 
theagmhasach, agus grúpaí leochaileacha agus tacaíocht 
d’ionad próiseála Ankara, le linn na tréimhse ó Mheán 
Fómhair 2017 go Feabhra 2018 agus rinneadh breis agus 
15 ghníomhaíocht a chur chun feidhme.

I measc na ngníomhaíochtaí a cuireadh chun feidhme 
in 2017 bhí dhá cheardlann le haghaidh oifigigh DGMM 
a oiriúnaíonn croímhodúil EASO ar chuimsiú, teicnící 
agallaimh agus measúnú fianaise don chreat dlí 
idirnáisiúnta agus do chreat dlí na Tuirce le haghaidh 
oiliúint náisiúnta. Tá roinnt uirlisí agus treoracha 
praiticiúla de chuid EASO á n-aistriú go Tuircis, lena 
n-áirítear uirlis IPSN, treoirlínte agallaimh tíre don Iaráic 
agus don Phacastáin agus foilseacháin COI eile.

Tacú le tíortha an chomhshocraithe

Anuas ar a ghníomhaíochtaí sna Balcáin thiar agus sa Tuirc, 
tá sé mar aidhm ag EASO forbairt acmhainne a chur ar 
fáil i réigiún na hAfraic Thuaidh agus, nuair is cuí, cabhrú 
le cur chun feidhme an chláir forbartha agus cosanta 
réigiúnaigh (RDPP). Déanann EASO obair iardain freisin 
ar phlean gníomhaíochta chruinniú mullaigh Vaileite i mí 
na Samhna 2015 agus is féidir leis oiliúint agus tacaíocht 
a sholáthar, nuair is cuí, chun cáilíocht na gcóras agus 
na gcleachtas náisiúnta tearmainn a fheabhsú chun 
iad sin a thabhairt i gcomhréir le caighdeáin an Aontais 
Eorpaigh agus caighdeáin idirnáisiúnta.

Chuige sin, ghlac EASO páirt in dhá chruinniú de choiste 
stiúrtha RDPP na hAfraice Thuaidh agus i gcruinniú na 
n-oifigeach sinsearach a tionóladh i Vaileite, Málta.

Rinne EASO obair iardain freisin ar thionscadal 
na hIonstraime um an mbeartas Eorpach um 
Chomharsanacht agus um Chomhpháirtíocht (ENPI), 
a chríochnaigh in 2016. D’eagraigh EAS cuairt staidéir 
ar an nGréig le haghaidh cúigear breithiúna riaracháin 
ón Túinéis agus thacaigh sé le rannpháirtíocht 15 
bhreitheamh ó Mharacó agus ón Túinéis i gcomhdháil 
dhomhanda Chumann Idirnáisiúnta na mBreithiúna 
Dlí um Dhídeanaithe (IARLJ) san Aithin. Maidir le 
gníomhaíochtaí san Iordáin, phléigh EASO leis an Iordáin 
pleanáil fhéideartha seimineáir ar fháiltiú agus ar ghrúpaí 
leochaileacha, b’fhéidir i gcomhar le Poblacht na Seice 
mar chuid den chomhpháirtíocht soghluaisteachta. 
Scrúdaigh EASO freisin in 2017 gníomhaíochtaí nua 

a d’fhéadfaí a chur chun feidhme i dtíortha tábhachtacha 
den chomhshocrú, arna iarraidh sin ag institiúidí an AE 
agus i gcomhar leis na hinstitiúidí sin.

An t-idirphlé a choinneáil le tríú tíortha

D’eagraigh EASO roinnt ceardlanna agus cruinnithe 
comhair phraiticiúil in 2017, lena n-áirítear dhá 
chruinniú de líonra na gné seachtraí, áit ar roinneadh 
nuashonruithe ar ghníomhaíochtaí EASO le hoifigigh 
ó Bhallstáit an AE.

Eagraíodh ceardlann scileanna cumarsáide chun 
scileanna cumarsáide idirchultúrtha a chothú do 
shaineolaithe atá le himlonnú i ngníomhaíochtaí 
gné seachtraí. Díríodh i gceardlann eile ar scileanna 
idirbheartaíochta agus de chuspóir leis sin scileanna 
agus straitéisí saineolaithe ó EASO agus ó Bhallstát an 
AE a threisiú chun spriocanna idirbheartaíochta a bhaint 
amach i gcaibidlíocht le húdaráis náisiúnta tríú tír maidir 
le hinneachar treochlár agus gníomhaíochtaí áirithe.

4.4.2. Athlonnú

Mar chuid dá ghníomhaíochtaí gné seachtraí, 
cabhraíonn EASO le cur chun feidhme feabhsaithe na 
scéimeanna athlonnaithe Eorpacha. Maidir leis seo, 
is féidir le EASO gníomhú má fhaigheann sé iarrataí 
chun gníomhaíochtaí tacaíochta déthaobhacha a chur 
chun feidhme i mBallstáit den AE agus i dtíortha 
comhlachaithe rannpháirteacha nach bhfuil ach taithí 
theoranta acu roimhe seo ar Athlonnú. Is é an aidhm 
atá leis seo deimhin a dhéanamh de go n-éireoidh go 
maith leis an athlonnú de réir spriocanna comhaontaithe 
agus comhordú agus malartú faisnéise idir tíortha de 
AE+ a fheabhsú.

In 2017, bhí EASO ag déileáil leis an gCipir, le Málta agus 
leis an tSlóivéin maidir le tacaíocht athlonnaithe ag 
céimeanna difriúla i gcás na dtrí thír.

Lean obair EASO ar athlonnú ón Tuirc ar aghaidh in 2017, agus 
saineolaí athlonnaithe de chuid EASO á óstáil i dtoscaireacht 
an AE in Ankara, in éineacht leis an bhfoireann beartais 
imirce ansin. D’eagraigh EASO ceardlann i mí Dheireadh 
Fómhair chun tasc mapála a chur i gcrích ar thíortha de 
chuid AE+ atá ag ullmhú le haghaidh athlonnú ón Tuirc, agus 
chuir sé tús le measúnú féidearthachta maidir le soláthar 
féideartha tacaíochta lóistíochtúla do thíortha AE+ le 
haghaidh athlonnú ón Tuirc.

Tá EASO ina bhall gníomhach freisin de thionscadal 
EU-FRANK, faoi stiúir ghníomhaireacht imirce na 
Sualainne. I ndlúthchomhar le tionscadal EU-FRANK, 
d’oibrigh EASO ar fhorbairt uirlisí agus modúl oiliúna 
athlonnaithe chun cumas tíortha AE+ a neartú chun 
dídeanaithe a athonnú agus comhar a chur chun cinn 
faoin scéim athlonnaithe Eorpach.

Lean EASO lena bhailiúchán sonraí míosúil maidir le 
hathsholáthar ar feadh 2017, agus chuir 27 dtír as 30 tír 
AE+ faisnéis ar fáil lena aghaidh seo.

Ina theannta sin, ar iarratas ón gCoimisiún Eorpach, in 
2017, thosaigh EASO ag obair ar thionscadal píolótach 
ar chláir urraíochta phríobháideacha.

4.5. Gníomhaíochtaí 
cothrománacha

4.5.1. An tsochaí shibhialta agus an Fóram 
Comhairliúcháin

Príomhthorthaí	EASO	sa	bhliain	2017
Breis agus 160 gníomhaíocht agus cruinniú le 
dreamanna den tsochaí shibhialta 
9 gcomhairliúchán leis an tsochaí shibhialta 
i dtaobh doiciméid de chuid EASO; fuarthas 
332 aighneacht
1 Fhóram Comhairliúcháin Bliantúil amháin sa 
Bhruiséil	agus	227	rannpháirtí	i	láthair
15 theagmhálaí nua i mballraíocht sochaí sibhialta 
EASO; 135 eagraíocht atá anois ann
Eagraíodh 1 cheardlann théamach amháin, 
1 chruinniú pleanála neamhfhoirmiúil amháin, 
1 chruinniú téamach réigiúnach amháin

In 2017, neartaigh EASO a rannpháirtíocht le CSOnna 
ábhartha a bhfuil leas dílsithe acu san obair atá 
á bainistiú ag EASO.

Choinnigh EASO idirphlé sa dá threo le CSOnna trí 
chruinnithe den Fhóram Comhairliúcháin (CF) a eagrú, 
comhairliúcháin maidir le heochaircháipéisí de chuid 

EASO, agus rannpháirtíocht dhíreach i réimsí éagsúla 
d’obair EASO. Chuir EASO barr feabhais ar chur chun 
feidhme gníomhaíochtaí CF trí ról a thabhairt don 
tsochaí sibhialta in eagrú na ngníomhaíochtaí.

Thairis sin, neartaigh EASO a chaidreamh le heagraíochtaí 
neamhrialtasacha áitiúla agus leag sé béim bhreise ar 
chruinnithe téamacha réigiúnacha CF ar scála níos lú 
a eagrú.

Cuireadh “Fóram Comhairleach EASO” ar bun faoi 
Airteagal 51 de rialachán EASO mar mheicníocht chun 
faisnéis a mhalartú agus eolas a roinnt, d’fhonn dlúthphlé 
a choinneáil le CSOnna ábhartha agus le comhlachtaí 
inniúla atá ag feidhmiú i réimse an bheartais tearmainn.

Ballraíocht agus cruinnithe Fhóram Comhairliúcháin 
EASO

Neartaigh caidreamh EASO leis an tsochaí shibhialta 
in 2017 agus leathnaíodh bonn ballraíochta CF nuair 
a tháinig 15 theagmhálaí nua isteach ann, agus 135 
eagraíocht anois ar líon iomlán na mball.

Tionóladh an seachtú cruinniú iomlánach bhliantúil de CF 
sa Bhruiséil an 17 Samhain agus mealladh réimse leathan 
páirtithe leasmhara ann a raibh an-éagsúlacht go deo le 
sonrú ina measc. B’ionann agus an líon ab airde riamh — 
227 rannpháirtí — an slua a tháinig i láthair, agus léirigh 
siadsan ardleibhéal sástachta leis an bhfóram.

Díríodh sa chruinniú bliantúil ar ghníomhaíochtaí 
oibríochtúla EASO do na Ballstáit túslíne agus cineálacha 
comhair neartaithe leis an tsochaí shibhialta faoin EUAA 
amach anseo.

Den chéad uair, ullmhaíodh an cruinniú i ndlúthchomhar 
leis an tsochaí shibhialta trí ghrúpa oibre ad hoc de bhaill 

leasmhara CF a bhunú; thug siadsan comhairle agus 
cúnamh ar fhormáid agus ar chlár an chruinnithe.

D’eagraigh EASO Cruinniú Téamach Réigiúnach freisin 
in Trapani an 29 Meán Fómhair ar “Oibríochtaí EASO: 
ceachtanna a foghlaimíodh agus dearcadh faoin todhchaí”. 
D’éirigh leis an gcruinniú comhoibriú a neartú le dreamanna 
den tsochaí shibhialta a bhí ag obair i dteophointí na 
hIodáile agus ina gcóngar, agus rannpháirtithe ag plé conas 
a d’fhéadfaí comhoibriú ar an talamh a chur i riocht níos 
inbhuanaithe agus níos éifeachtúla.

D’fhonn barr feabhais a chur ar chur chun feidhme 
chruinnithe agus ghníomhaíochtaí CF, d’eagraigh 
EASO cruinniú pleanála neamhfhoirmiúil den Fhóram 
Comhairliúcháin an 5 Iúil. Tugadh nuashonrú ar 
ghníomhaíochtaí (beartaithe) agus tugadh deis do bhaill 
CF a gcion féin a dhéanamh ó thaobh shocrú chlár oibre 
na n-imeachtaí atá le teacht i gcomhair CF (go háirithe an 
cruinniú téamach réigiúnach agus an cruinniú iomlánach).

Comhairliúcháin leis an tsochaí shibhialta

Chuaigh EASO i gcomhairle le heagraíochtaí den tsochaí 
sibhialta maidir le heochairdhoiciméid éagsúla de chuid 
EASO. Trí naoi gcomhairliúchán oscailte a sheoladh, chuir 
EASO fáilte roimh thuairimí ón tsochaí shibhialta ar seo 
a leanas:

• dréachtchlár oibre 2018;

• an tuarascáil bhliantúil maidir le staid tearmainn san 
AE (agus suirbhé sástachta oscailte ar an gcáipéis 
chéanna);

• Tuarascáil ghinearálta bhliantúil 2016;

• dréacht-treoir bhreithiúnach phraiticiúil ar COI;

• dréacht-anailís bhreithiúnach ar nósanna imeachta 
tearmainn;

• dréacht-mhodúl oiliúna EASO maidir le ateangaireacht 
sa chomhthéacs tearmainn;

• dréacht-treoir EASO maidir le pleanáil theagmhasach;

• treoir a fhorbairt maidir le caighdeáin fáiltithe do 
leanaí faoi thionlacan/gan tionlacan.

Rannpháirtíocht dhíreach na sochaí sibhialta in obair 
EASO

Thug EASO rannpháirtíocht do CSOnna faoi leith freisin 
i réimsí éagsúla dá chuid oibre.

Mar shampla, tugadh cuireadh do roinnt CSOnna páirt 
a ghlacadh i gcruinnithe sonracha tíre a bhain le COI EASO, 

i roinnt tuairiscí COI a dhréachtú agus a athbhreithniú, 
i gcruinnithe a bhí tiomanta do phlé ar mhodheolaíocht 
EASO COI, COI leighis agus cur chuige líonra COI, agus faoi 
ghníomhaíochtaí gné seachtraí EASO agus clár taighde 
EASO maidir le tosca brú agus tarraingthe.

Ó Bhealtaine 2017, tá EASO tar éis a sheisiúin oiliúna 
i gcomhair oiliúnóirí a chur ar fáil freisin do CSOnna maidir 
leis na modúil sin a bhaineann leis an tsochaí shibhialta. 
Ghlac ionadaithe éagsúla den tsochaí sibhialta páirt 
i ngníomhaíochtaí oiliúna de chuid EASO lena n-áirítear 
a chruinniú i dtaobh “pointí teagmhála náisiúnta” agus 
na seisiúin oiliúna i gcomhair oiliúnóirí ar na modúil 
“ardchúrsa sa chuimsiú”, “gáinneáil ar dhaoine”, “faisnéis 
tíre tionscnaimh”, “cearta bunúsacha agus cosaint 
idirnáisiúnta san AE”, ”eisiamh”, “inscne, féiniúlacht inscne 
agus claonadh gnéis” agus an “modúl do bhainisteoirí”.

Chomh maith leis sin, ghlac roinnt CSOnna páirt in oiliúint 
oibríochtúil EASO sa Ghréig le haghaidh saineolaithe 
imlonnaithe de chuid EASO agus san oiliúint oibríochtúil 
le haghaidh ateangairí sa Bhulgáir agus sa Chipir.

Chuathas i gcomhairle tuilleadh le CSOnna faoi leith sa 
phróiseas chun roinnt “uirlisí praiticiúla” de chuid EASO 
a fhorbairt nó a uasghrádú, e.g. an Treoir phraiticiúil 
maidir le cáiliú le haghaidh cosaint idirnáisiúnta, eagrán 
nua d’fhoilseachán EASO maidir le measúnú aoise, treoir 
maidir le pleanáil theagmhasach le haghaidh fáiltiú, agus 
an uirlis dearbhaithe cáilíochta.

Maidir le comhoibriú leis an tsochaí shibhialta mar chuid 
de ghníomhaíochtaí oibríochtúla EASO, reáchtáil EASO 
cruinnithe seachtainiúla nó coicísiúla leis na páirtithe 
leasmhara go léir, lena n-áirítear CSOnna, sna teophointí 
sa Ghréig, cruinnithe ad hoc le hacadóirí (i.e. taighdeoirí) 
agus le heagraíochtaí neamhrialtasacha iomadúla atá ag 
obair i réimse an tearmainn agus an fháiltithe sa Ghréig 
agus san Iodáil araon.

Comhoibriú leis an tsochaí shibhialta a mheas agus 
a fheabhsú

In 2017, rinne EASO faireachán inmheánach ar obair CF; 
lean an faireachán sin ó Aibreán go hIúil 2017.

Áiríodh san fhaireachán inmheánach roinnt uirlisí 
bailithe sonraí cosúil le taighde deisce, suirbhéanna, 
agallaimh duine le duine, chomh maith le ceardlann 
páirtithe leasmhara. Sa cheardlann sin tháinig 15 ionadaí 
le chéile ó eagraíochtaí idirnáisiúnta agus ó eagraíochtaí 
neamhrialtasacha, lena n-áirítear eagraíochtaí 
neamhrialtasacha oibríochtúla atá ag obair sa réimse 
ar bhonn allamuigh. Rinneadh triantánú ar an aschur 
ó na modhanna bailithe sonraí éagsúla agus cuireadh 
isteach sa tuarascáil deiridh é. Beidh an tuarascáil seo 
mar bhunús le forbairt togra le haghaidh formáid agus 
comhdhéanamh athbhreithnithe CF faoi EUAA.

An tsochaí shibhialta ag dul i gcomhairle le EASO

Ar feadh na bliana, choinnigh EASO idirphlé ar bun le 
heagraíochtaí sochaí sibhialta trí fhaisnéis ábhartha 
a chur ar fáil mar fhreagra ar cheisteanna.

Rannpháirtíocht i líonraí eile de chuid na sochaí 
sibhialta

Chuidigh EASO le gníomhaíochtaí CF de chuid 
gníomhaireachtaí eile JHA trína rannpháirtíocht i dtrí 
chruinniú CF Frontex agus trína rannpháirtíocht i bhfóram 
imirce na hEorpa. Chuir EASO ionchur rialta ar fáil do 
dhoiciméid a cuireadh ar fáil mar chuid den phróiseas 
comhairliúcháin. Mar shampla, ghlac EASO páirt sa 
chomhairliúchán réigiúnach le geallsealbhóirí ar UNHCR.

Ghlac EASO páirt i líonraí sochaí sibhialta i réimse an 
tearmainn ar leibhéal AE agus ar leibhéal náisiúnta araon, 
agus é ag sainaithint forbairtí a bhí ábhartha d’obair EASO 
agus ag rannchuidiú leo nuair ba chuí. Mar shampla, ghlac 
EASO páirt i gcruinniú líonra sochaí sibhialta de chuid 
na Polainne maidir le cosaint tearmainn agus i gcruinniú 
líonra sochaí sibhialta de chuid na hIodáile maidir le 
hathlonnú agus an cur chuige teophointí. Ina theannta 
sin, bhí EASO i measc rannpháirtithe an líonra cleachtóirí 
ar idirphlé shibhialta — comhthionscnamh arna eagrú ag 
Coiste Eacnamaíoch agus Sóisialta na hEorpa agus ag an 
gCoimisiún Eorpach i mí Dheireadh Fómhair sa Bhruiséil, 
cruinniú Chomhdhálacha Easpag an Aontais Eorpaigh 
i mí na Nollag sa Bhruiséil; agus an Éisteacht den Choiste 
Idirphlé den Líonra Taighde Acadúil ar Ghníomhaireachtú 
Rialachais Feidhmiúcháin an AE.

Ar deireadh, chinntigh EASO a rannpháirtíocht 
i gcomhdhálacha, cruinnithe, ceardlanna agus imeachtaí 
eile a raibh baint acu le CSOnna.

4.5.2. Cumarsáid agus caidreamh EASO 
le geallsealbhóirí

Príomhthorthaí	EASO	sa	bhliain	2017
4 chruinniú den Bhord Bainistíochta agus 
1 chruinniú den Ghrúpa Ullmhúcháin
Rannpháirtíocht i +/– 190 cruinniú seachtrach agus 
eagrú +/– 140 cruinniú le páirtithe leasmhara
Eagraíodh 1 Lá Eolais EASO i mbreis agus 15 thír 
agus níos mó ná 350 rannpháirtí iontu
Eagraíodh 1 chruinniú amháin de Líonra na 
nIriseoirí
Eagraíodh 1 chruinniú amháin de na hIolraitheoirí 
Cumarsáide
D’óstáil EASO 11 chuairt staidéir
3 chuairt phreasa san Iodáil agus 9 gcruinniú 
a bhain leis an bpreas
170	agallamh	preasa

Príomhthorthaí	EASO	sa	bhliain	2017
166 rannpháirtí ag an gcruinniú de líonra na 
n-iriseoirí agus ag lainseáil na Tuarascála Bliantúla 
ar an Staid Tearmainn san AE
11 eagrán de nuachtlitir EASO
85	thuarascáil	sheachtainiúil	agus	7	dtuarascáil	
mhíosúil maidir le faireacháin ar na meáin 
shóisialta 
39 bhfoilseachán nua de chuid EASO agus 116 
aistriúchán ar fhoilseacháin de chuid EASO
Méadú	78	%	ar	an	trácht	ar	shuíomh	gréasáin	
EASO:	930	000	féachaint	suímh	gréasáin	in	2017	
agus os cionn 9 400 cuairteoir seachtainiúil
17	000	“is	maith	liom”	ar	leathanach	Facebook	
EASO (méadú 250 %)
4	700	“is	maith	liom”	ar	leathanach	Facebook	EASO	
ar Athlonnú 
178	000	leantóir	ar	Twitter	(méadú	385	%)
2	200	leantóir	ar	LinkedIn	agus	700	leantóir	ar 
Instagram

Ghéaraigh EASO ar a chuid iarrachtaí maidir le 
caidreamh den scoth a bhainistiú agus a chothú le 
príomhgheallsealbhóirí in 2017, de réir na gcuspóirí 
atá leagtha amach sa Phlean Cumarsáide agus 
Geallsealbhóirí, 2017 .

Chuir EASO a chuid oibre chun cinn go poiblí agus 
mhéadaigh sé feasacht ar a chuid éachtaí, cuspóirí 
agus breisluacha, agus rinne sé úsáid uirlisí praiticiúla 
agus curaclaim oiliúna EASO a chur chun cinn go poiblí. 
Bhí rannpháirtíocht EASO le páirtithe leasmhara agus 
a chuid gníomhaíochtaí cumarsáide ríthábhachtach arís 
maidir le cur i gcrích rathúil agus éifeachtach chlár oibre 
EASO agus rannchuidigh sé go díreach le tosaíochtaí 
straitéiseacha EASO a bhaint amach in 2017.

Le linn a chuid gníomhaíochtaí cumarsáide uile in 
2017, chuir EASO a cháil ar aghaidh agus neartaigh sé 
a chreidiúnacht lena chuid páirtithe leasmhara agus 
leis an bpobal i gcoitinne. Choinnigh EASO idirphlé 
leanúnach agus dea-chomhar leis na geallsealbhóirí uile, 
rud a chabhraigh go héifeachtach chun comhchuspóirí 
a bhaint amach.

Ag tuairisciú dá chomhlacht pleanála agus faireacháin

Tá ról ríthábhachtach ag bord bainistíochta EASO maidir 
le maoirseacht a dhéanamh ar éifeachtacht EASO 
ó thaobh a shainordú reachtúil a chur i gcrích. Thairis sin, 
is fóram tábhachtach é chun gníomhaíochtaí a phleanáil 
agus a chomhordú, faisnéis a roinnt, tuairimí a mhalartú 
agus cinntí comhpháirteacha a dhéanamh le Ballstáit an 
AE, tíortha comhlachaithe, an Coimisiún Eorpach agus 
UNHCR. Leagann bord bainistíochta EASO an cur chuige 
atá le leanúint agus na tascanna atá le cur i gcrích ag 

foireann EASO. Tá rún daingean ag EASO dul i gcomhairle 
le gach ball den bhord bainistíochta agus tugann sé san 
áireamh aon iarratas ó aon chomhalta ar thacaíocht nó 
tuairisciú feabhsaithe.

In 2017, reáchtáil EASO trí chruinniú lena bhord 
bainistíochta agus cruinniú breise amháin i gcomhpháirt 
le Frontex d’fhonn teacht ar dheiseanna nua comhair 
agus an comhoibriú a neartú idir an dá ghníomhaireacht. 
I measc na n-ábhar a pléadh in 2017 bhí:

• an staid tearmainn san AE;

• oibríochtaí EASO;

• ról EASO ó thaobh tús a chur an athuair le haistrithe 
chun na Gréige faoi nós imeachta Bhaile Átha Cliath;

• gnéithe den chomhoibriú le Frontex;

• na héagsúlachtaí sna rátaí aitheantais;

• an tionscadal píolótach treorach tíre ar an Afganastáin.

Ag an am céanna, thosaigh bord bainistíochta EASO ag 
cur le hullmhacht EASO agus an bhoird dá ról agus dá 
chúraimí amach anseo faoi shainordú nua EASO, atá 
á chaibidliú ag na comhreachtóirí. Ag an gcomhchruinniú 
idir bord bainistíochta EASO agus Frontex, shínigh an 
dá ghníomhaireacht comhaontú maidir le straitéis um 
chomhar athnuaite don bhliain 2017-2018, ag díriú ar 
dhá réimse tosaíochta den chomhoibriú, go háirithe 
maidir le foirne tacaíochta bainistíochta imirce sna 
teophointí agus sonraí a roinnt d’fhonn staidphictiúr 
comhchoiteann a fhorbairt.

Chinn bord bainistíochta EASO i mí Mheán Fómhair trí 
chomhthoil go mbunófaí grúpa ullmhúcháin le haghaidh 
tréimhse phíolótach (go dtí deireadh 2018). Bhí aon 
chruinniú amháin ag an ngrúpa seo faoina fhormáid 
srianta in 2017 chun an cruinniú deiridh den bhliain den 
bhord bainistíochta a ullmhú d’fhonn rannchuidiú le 
cinnteoireacht agus plé straitéiseach a éascú le linn an 
chruinnithe.

Caidreamh gníomhach le páirtithe leasmhara

Mar a tharla sna blianta roimhe seo, lean EASO in 2017 
dá iarrachtaí caidreamh gníomhach a dheimhniú leis 
na páirtithe leasmhara go léir ionas gur féidir leis cinntí 
eolasacha a dhéanamh agus chun deimhin a dhéanamh 
de go bhfuil an t-eolas is fearr is féidir ag na páirtithe 
leasmhara i dtaobh obair EASO agus an deis acu a gcion 
féin a dhéanamh san obair sin.

Chuige sin, reáchtáil EASO tuairim is 140 cruinniú le 
príomhgheallshealbhóirí, agus ghlac páirt i 190 cruinniú 
seachtrach in 2017. D’óstáil EASO os cionn 60 cuairt 
ó thoscaireachtaí ardleibhéil agus 14 chuairt staidéir ag 
mic léinn agus lucht acadúil ina cheanncheathrú. D’óstáil 
sé níos mó ná 1 300 rannpháirtí san iomlán i gcruinnithe 
déthaobhacha éagsúla agus i gcruinnithe eile, seisiúin 
faisnéise lóin agus cuairteanna ar cheanncheathrú EASO.

I measc na rannpháirtithe sin bhí stiúrthóirí, oifigigh 
ardleibhéil, airí, ambasadóirí, ionadaithe agus baill, e.g. ó:

• Ghníomhaireachtaí an Aontais Eorpaigh;

• Pharlaimint na hEorpa;

• Chomhairle an Aontais Eorpaigh;

• Choiste na mBuanionadaithe (Coreper (Comité des 
représentants permanents)) agus a ghrúpa Antici;

• ionadaithe buana ó na Ballstáit, parlaimintí náisiúnta;

• thoscaireachtaí ardleibhéil eile;

• eochairúdaráis áitiúla agus náisiúnta i mBallstáit 
(go háirithe iad siúd ina bhfuil láithreacht ag EASO), 
chomh maith le tíortha nach bhfuil san AE.

Go háirithe, bhuail EASO ar bhonn déthaobhach le 
roinnt airí ceartais agus gnóthaí baile de Bhallstáit an 
AE ar shlata na comhairle neamhfhoirmiúla JHA i Málta 
i mí Eanáir 2017. Chomh maith leis seo, ghlac ionadaithe 
ó uachtaránachtaí Mhálta agus na hEastóine ar Chomhairle 
an Aontais Eorpaigh mar aon leis an gCoimisiún (an Ard-
Stiúrthóireacht Imirce agus Gnóthaí Baile) páirt i roinnt 
cruinnithe agus comhdhálacha físeáin rialta.

Comhar le gníomhaireachtaí eile den AE

Fóram eile ina bhfuil ról gníomhach ag EASO ná líonra 
na ngníomhaireachtaí JHA. Rannchuidigh EASO go 
gníomhach leis na díospóireachtaí ag sé chruinniú leis 
na gníomhaireachtaí eile JHA, go háirithe cruinnithe 
líonra agus cruinnithe téamacha ar oiliúint, TFC agus 
an ghné sheachtrach. As na teagmhálacha sin d’eascair 
caidreamh oibre níos láidre, comhar níos dlúithe agus 
comhoibriú níos fearr idir na gníomhaireachtaí, ar bhonn 
déthaobhach agus ar bhonn iltaobhach araon.

Bhí tairbhe le baint as an líonra freisin don mhéid seo 
a leanas.

• Faisnéis a mhalartú, go háirithe maidir le hathruithe 
laistigh de na gníomhaireachtaí de thoradh forbairtí 
beartais.

• Dea-chleachtas a roinnt.

• Réimsí reatha comhair a mhapáil agus réimsí comhair 
sa todhchaí a shainaithint.

Cuirtear príomhghnóthachtálacha an líonra agus 
na tosaíochtaí don bhliain atá le teacht faoi bhráid 
Bhuanchoiste na Comhairle Eorpaí um an gComhar 
Oibríochtúil sa tSlándáil Inmheánach (COSI) ar bhonn 
bliantúil, agus faoi bhráid Choiste Pharlaimint na hEorpa 
um Shaoirsí Sibhialta, um Cheartas agus um Ghnóthaí 
Baile (LIBE).

In 2017 d’óstáil EASO cruinniú neamhfhoirmiúil líonra de 
cheannairí na ngníomhaireachtaí gnóthaí baile i Málta; 
pléadh sa chruinniú sin an comhar idirghníomhaireachta 
agus na tosaíochtaí ina gcomhoibriú in 2017, go háirithe 
maidir le tearmann, imirce agus bainistíocht teorann. 
Bhí na hítimí seo ar an gclár oibre:

• comhoibriú na ngníomhaireachtaí gnóthaí baile 
i gcomhthéacs na dteophointí;

• tascanna sa ghné sheachtrach;

• díospóireacht ar athrú ón bhfreagairt éigeandála 
i dtreo dul i ngleic le dúshláin chomhpháirteacha trí 
bhearta inbhuanaithe, réamhghabhálacha;

• díospóireacht maidir le scrogaill a athrú ina 
ndeiseanna ó thaobh an idirlín de tráthanna a mbíonn 
dúshláin imirce agus slándála ann.

Ar leibhéal níos leithne, ghlac EASO páirt i gcruinnithe 
líonra ghníomhaireachtaí an AE, agus an tÚdarás 
Eorpach um Shábháilteacht Bia (EFSA) ag feidhmiú 
mar chathaoirleach ar an líonra in 2017. Thug sé seo 
deis do EASO leas a bhaint as dea-chleachtais arna 
roinnt ag gníomhaireachtaí eile, go háirithe maidir le 
riarachán, forbairt feidhmíochta agus cumarsáid, agus 
deis gníomhaíochtaí for-rochtana a eagrú i gcomhpháirt 
agus na gníomhaíochtaí sin dírithe ar aird a tharraingt ar 
bhreisluach ghníomhaireachtaí an AE.

Rannpháirtíocht in iarrachtaí le heagraíochtaí 
idirnáisiúnta

In 2017, d’oibrigh EASO go mór i gcomhar le UNHCR, agus 
go háirithe lena Oifig Idirchaidrimh EASO (LO) i Málta. 
Tionóil UNHCR LO cruinnithe coicísiúla i gceanncheathrú 
EASO agus cruinnithe rialta ag leibhéal allamuigh. D’éirigh 
leis na cruinnithe sin ó thaobh an comhar reatha a phlé 
agus a chomhordú agus réimsí nua comhair a leathnú.

Ina theannta sin, tionóladh cruinnithe téamacha ar 
bhonn ad hoc agus tionóladh cruinniú ag leibhéal 
oibríochtúil agus teicniúil san Aithin. De thoradh an 
dara cruinniú sin bhí ar chumas ionadaithe de chuid 
EASO agus UNHCR a chéile a nuashonrú ar a gcuid 
gníomhaíochtaí, pleananna agus dúshlán faoi seach ar 
mhórthír na Gréige agus ar oileáin na Gréige, chun teacht 
ar bhealach níos struchtúrtha chun faisnéis a mhalartú, 
agus an comhordú atá ann cheana a mhapáil agus 
teacht ar chomhordú breise, d’fhonn comhoibriú agus 
tacaíocht oibríochtúil a neartú tuilleadh leis an nGréig.

Ina theannta sin, deis a bhí sa chruinniú róil, freagrachtaí 
agus comhlántacht idir an dá ghníomhaireacht 
a phlé agus a shoiléiriú tuilleadh i réimsí áirithe agus 
teachtaireachtaí comhchoiteanna a fhorbairt.

For-rochtain tríd an bpreas, an gréasán domhanda 
agus na meáin shóisialta

Tá EASO tar éis cur go mór le iarrachtaí obair EASO 
a mhíniú agus a phoibliú don phreas agus ar an idirlíon 
agus sna meáin shóisialta. Léiríodh é seo sa láithreacht 
mhéadaithe agus sna tagairtí dearfacha do EASO sa 
phreas, an méadú ar líon na gcuairteoirí ar shuíomh 
gréasáin EASO agus an méadú suntasach ar lucht 
leanúna EASO ar na meáin shóisialta.

Comhlíonann EASO beartas lántrédhearcachta ina chuid 
próiseas agus gníomhaíochtaí oibre, agus uaslódálann 
sé cáipéisí tábhachtacha, lena n-áirítear pleananna 
oibríochtúla, cláir oibre, treoracha praiticiúla agus 
tuarascálacha cruinnithe, ar an doiciméadlann ar 
shuíomh gréasáin EASO, rud a fhágann go mbíonn 
rochtain dhíreach ag an bpobal orthu. Léirigh an trácht 
méadaithe ar shuíomh gréasáin EASO in 2017 freisin go 
raibh luach breise agus so-úsáidteacht ag baint leis an 
suíomh gréasáin.

I measc rudaí eile, cothaíodh caidreamh dearfach leis 
na meáin in 2017 de thoradh preasagallamh agus bhí 
ar chumas na heagraíochta gníomhaíochtaí agus cláir 
EASO a chur i láthair, mar aon le soiléiriú a dhéanamh 
ar mhíthuiscintí agus béim a chur ar an tábhacht 
a bhaineann le breisluach na bhforthorthaí uile a bhíonn 
ar obair EASO. I mí Eanáir, d’óstáil EASO cuairt phreasa 
ardleibhéil agus tháinig líon suntasach iriseoirí thar 
ceann mór-áisíneachtaí preasa AE, náisiúnta agus 
idirnáisiúnta. Reáchtáladh roinnt comhdhálacha eile 
le hionadaithe de na meáin ó thíortha áirithe, chomh 
maith le cuairteanna preasa ar thascfhórsa réigiúnach 
an AE in Catania (an Iodáil), áit ar thug EASO faisnéis don 
phreas faoina chuid oibre cúpla babhta, lena n-áirítear 
i gcomhthéacs cuairteanna ardleibhéil.

D’fhonn na teachtaireachtaí is tábhachtaí a bhaineann le 
gníomhaíochtaí agus cláir EASO a chur in iúl, tugadh 150 
agallamh preasa in 2017. Mar shampla, rinne an stiúrthóir 
feidhmiúcháin agallamh eisiach leis an bhfoilseachán 
ardphróifíle AE, EU Observer, agus dá bharr sin foilsíodh 
alt an-dearfach i dtaobh EASO agus a bhfuil i ndán 
dó. Sampla eile ba ea agallamh straitéiseach a rinne 
urlabhraí EASO le craoltóir stáit na hIodáile. Thug sé 
seo deis do EASO, i measc nithe eile, míniú a thabhairt 
ar a chuid oibre sna teophointí agus ar a chomhoibriú 
le hombudsman na hIodáile do leanaí agus d’ógánaigh.

Curaclam oiliúna agus uirlisí praiticiúla EASO a chur 
chun cinn

Eagraíonn EASO Lá Eolais bliantúil, a reáchtáladh in 
2017, i mbreis agus 15 thír ar fud na hEorpa; ghlac le cois 
350 duine san iomlán páirt ann, agus is gaisce é seo ag 
gníomhaíochtaí for-rochtana EASO. Cuimsíodh i Lá Eolais 
EASO freisin gníomhaíochtaí speisialta a eagraíodh sa 
Ghréig, san Iodáil, i Málta agus i bParlaimint na hEorpa 
sa Bhruiséil.

Ba iad príomhthéamaí Lá Eolais 2017 modúil curaclaim 
oiliúna EASO agus uirlisí praiticiúla EASO mar gheall 
ar an tábhacht atá le hoiliúint agus le gníomhaíochtaí 
tacaíochta praiticiúla chun CEAS a chur chun feidhme 
agus mar gheall ar an méadú suntasach a tháinig ar a líon 
in 2016.

Le linn an Lae Eolais, bhí deis ag foireann EASO agus ag 
saineolaithe náisiúnta obair EASO a phlé, eolas a roinnt, 
dea-chleachtais a mhalartú agus cuspóirí sa todhchaí 
a chíoradh. Eagraíodh roinnt gníomhaíochtaí, lena 
n-áirítear seimineáir faisnéise, ceardlanna, quizeanna, 
imeachtaí preasa agus imeachtaí do leanaí scoile agus do 
mhic léinn i gcomhar le líonra pointí teagmhála náisiúnta 
agus cumarsáide EASO.

Comhphobal cleachtais maidir le cumarsáid 
tearmainn

Den chúigiú bliain as a chéile, d’eagraigh EASO 
cruinniú “iolraitheoirí cumarsáide” i Málta. Chuidigh 
an cruinniú le dea-chleachtais a roinnt sa chumarsáid 
agus ó thaobh feachtais chumarsáide a chur chun 
feidhme. Chuidigh sé freisin le EASO a chuid iarrachtaí 
cumarsáide a shruthlíniú leis na ranna cumarsáide sna 
seirbhísí náisiúnta tearmainn, sa Choimisiún Eorpach, 
i ngníomhaireachtaí JHA eile agus in UNHCR. Chuir EASO 
na forbairtí is déanaí in iúl ina fheachtais chumarsáide 
agus de thoradh seisiún ransaithe smaointe thángthas 
ar bhealaí nuálacha chun cumarsáid a dhéanamh sna 
teophointí sa Ghréig agus san Iodáil.

Caifé an athlonnaithe

Eagraíonn EASO cruinniú líonra iriseoirí gach bliain. In 
2017, den tríú bliain as a chéile, chinn EASO an cruinniú 
líonra seo a reáchtáil in éineacht le seoladh Thuarascáil 
bhliantúil EASO maidir leis an staid tearmainn san AE toisc 
gur díol spéise agus nuachta d’iriseoirí iad fionnachtana 
na tuarascála bliantúla. Ag an ócáid seo, a tionóladh an 
5 Iúil 2017 sa Bhruiséil, tháinig 166 dhuine le chéile; ina 
measc siúd bhí 26 thuairisceoir a dhíríonn go háirithe 
ar scéalta tearmainn, ó ghníomhaireachtaí nuachta, 
na meáin chlóite, na meáin chraolta agus na meáin ar 
líne. Ba mhéadú 49.5 % é seo ar líon na rannpháirtithe 
i gcomparáid leis an mbliain roimhe sin. Léiríonn sé seo 

an tábhacht a bhaineann le hobair EASO agus go bhfuil 
méadú ag teacht ar an spéis atá inti.

Den chéad uair, d’oscail EASO, i gcomhar le húdaráis 
tearmainn na Beilge, “caifé athlonnaithe” ag an 
ócáid, áit arbh fhéidir le rannpháirtithe faisnéis a fháil 
ó shaineolaithe tearmainn EASO maidir le tacaíocht 
EASO don Ghréig agus don Iodáil i gcomhthéacs chlár 
athlonnaithe an AE, agus an deis acu labhairt le daoine 
ar éirigh go maith lena n-athlonnú ón nGréig agus ón 
Iodáil go dtí an Bheilg.

Mearscaipeadh teachtaireachtaí

Cuid lárnach den chaidreamh gníomhach atá aige le 
páirtithe leasmhara ó 2017 i leith is ea idirghníomhaíocht 
EASO lena lucht leanúna ar na meáin shóisialta. Tá 
láithreacht ag EASO ar na meáin shóisialta agus dhá 
leathanach Facebook aige, ceann acu ag díriú ar chlár 
athlonnaithe an AE, mar aon le próifílí ar Twitter, 
Instagram, LinkedIn, YouTube agus Flickr. Baineadh úsáid 
as na hardáin meán sóisialta seo in 2017 chun cruinnithe, 
nuacht, imeachtaí, foilseacháin agus nithe eile de chuid 
EASO a chur chun cinn go poiblí. Faoi dheireadh na 
bliana, shroich líon an lucht leanúna ar na hardáin seo 
breis agus 17 000 duine ar leathanach Facebook EASO, 
agus 178 000 ar Twitter.

Mar fhreagra ar an líon suntasach Eiritréach a tháinig 
isteach san Iodáil le blianta beaga anuas, d’fhorbair EASO 
feachtas ar na meáin shóisialta ag díriú ar Eiritréaigh san 
Iodáil a d’fhéadfadh a bheith incháilithe le haghaidh 
chlár athlonnú an AE. Ba chuid é seo den fheachtas 
cumarsáide níos leithne a reáchtáil EASO maidir le clár 
athlonnaithe an AE agus i gcomhthéacs na tacaíochta 
oibríochtúla a chuir EASO ar fáil d’údaráis na hIodáile. 
Chuir EASO faisnéis shonrach agus chruinn ar fáil dóibh 
maidir le tearmann san AE, a gcearta, a n-oibleagáidí, 
chomh maith leis na rioscaí a bhaineann le neamhaird 

a thabhairt ar na bealaí dlíthiúla. Cuireadh an fhaisnéis 
ar fáil trí úsáid a bhaint as ábhair chumarsáide a bhí ann 
cheana féin agus a aistríodh go Tigrinis, teistiméireachtaí 
físe inar léiríodh fíorscéalta a bhain le hEiritréaigh ar 
éirigh thar cionn lena n-athlonnú ón Iodáil go dtí an 
Ghearmáin, an Liotuáin, agus an Phortaingéil, chomh 
maith le meirgí agus fógráin a forbraíodh go sonrach chun 
na críche sin agus a scaipeadh trí na meáin shóisialta. Ina 
theannta sin, bhí an feachtas dírithe ar a gcuid feasachta 
a mhéadú maidir le clár athlonnaithe an AE.

Bhí dhá chruinniú faisnéise ag EASO freisin le diaspóra 
na nEiritréach san Iodáil d’fhonn deimhin a dhéanamh 
de go sroichfeadh a theachtaireachtaí spriocphobal 
níos fairsinge. Bhunaigh EASO beolíne theileafóin 
thiomanta freisin inarbh fhéidir le hidirghabhálaithe 
cultúir a labhraíonn Tigrinis tacaíocht a thabhairt 
d’Eiritréaigh trí threoir a sholáthar maidir leis na critéir 
incháilitheachta agus an nós imeachta iarratais do chlár 
athlonnaithe an AE, agus ar stádas a n-iarratais.

I mí Dheireadh Fómhair 2017, chrom EASO ar fheachtas 
píolótach a chur chun feidhme sna meáin shóisialta chun 
eolas a thabhairt d’imircigh nó d’imircigh ionchasacha 
ón Nigéir (dírithe go príomha ar dheisceart na Nigéire) 
faoi thearmann san AE agus i dtaobh cé atá incháilithe. 
Tugadh faisnéis san fheachtas freisin ar na contúirtí 
a bhaineann le taisteal chuig an Eoraip trí bhíthin 
smuigleoirí, mar shamplaí, gáinneáil ar dhaoine, 
striapachas éigeantais, gáinneáil ghnéis, céasadh, 
sclábhaíocht nua-aimseartha, obair éigeantais, daoirse 

tí agus bá ar muir. Go ginearálta, cuireann an feachtas 
leanúnach i gcoinne an scéil a insíonn na smuigléirí; 
cuirtear scéal réalaíoch ina áit agus moltar slite eile 
de rogha ar an imirce mhídhleathach. Maidir leis an 
bhfeachtas seo, rinneadh cúig chuairt taighde in 2017 
chun bualadh le hiarrthóirí tearmainn ón Nigéir agus le 
daoine de phobal diaspóra na Nigéire san Iodáil, i Málta 
agus sa Ríocht Aontaithe, d’fhonn tuiscint a fháil ar 
na príomhbhealaí cumarsáide a bhíonn ag imircigh 
ionchasacha, chun “lucht tionchair” ionchasach a aimsiú, 
agus d’fhonn teachtaireachtaí a chur in oiriúint don 
fheachtas. Bhailigh EASO teistiméireachtaí ó Nigéirigh 
agus ó íospartaigh THB agus chuir sé roinnt físeán ar fáil 
ar a shuíomh gréasáin agus ar a leathanaigh Facebook.

Ag féachaint ar dhioscúrsa na ndídeanaithe agus na 
n-imirceach

In 2017, thosaigh EASO ag déanamh faireacháin ar na 
meáin shóisialta agus é ag iarraidh teacht ar threochtaí 
agus forbairtí ar shaincheisteanna a bhain le himirce 
agus teitheadh in Araibis, Paistis, Dairis, Urdúis, Sorani, 
Tigrínis, Amáiris agus teangacha eile. Go sonrach, 
d’ullmhaigh foireann speisialaithe in EASO tuarascálacha 
seachtainiúla agus tuarascálacha anailíseacha míosúla ar 
an dioscúrsa ginearálta ar líonraí sóisialta a bhaineann 
le teitheadh agus imirce, líonraí smuigleála, calaois 
doiciméad, saincheisteanna imeasctha agus topaicí 
gaolmhara. Déanann an fhoireann taighde ar thopaicí 
sonracha freisin arna iarraidh sin ag Bhallstát ar leith.

Bíonn teagmháil agus comhoibriú leanúnach ar siúl 
idir EASO agus Gníomhaireacht an Aontais Eorpaigh 
i ndáil le Comhar i bhForfheidhmiú an Dlí (Europol), an 
Coimisiún Idirnáisiúnta Póilíneachta Coiriúil (Interpol), 
gníomhaireachtaí eile den AE chomh maith le ranna 
slándála baile de Bhallstáit an AE chun cumarsáid 
éifeachtach a áirithiú agus obair iardain a dhéanamh ar 
na fionnachtana. Tá na tuarascálacha sin tar éis aiseolas 
an-dearfach a thuilleamh ó na páirtithe leasmhara 
éagsúla maidir le cáilíocht agus luach na faisnéise 
a sholáthraítear iontu.

Foilseacháin agus nuachtlitir EASO

In 2017, rinne EASO 39 bhfoilseachán nua de chuid EASO 
a fhoilsiú agus rinne sé 116 aistriúchán ar ardchaighdeán 
d’fhoilseacháin EASO a chur ar fáil.

D’fheabhsaigh EASO an nuachtlitir le formáid agus 
dearadh níos soléite agus d’éirigh leis scaipeadh níos 
leithne ar an nuachtlitir a áirithiú. Ghin an nuachtlitir 
nua trácht breise ar shuíomh gréasáin EASO freisin.

Mar chuid d’iarrachtaí EASO sa Ghréig, lean EASO 
d’ábhair bhreise bhrandáilte a tháirgeadh dá fheachtas 
cumarsáide maidir le hathlonnú, i gcomhar le GAS, agus 
mar chuid de thacaíocht oibríochtúil EASO d’ombudsman 
na hIodáile rinneadh raon ábhar cumarsáide nua 
a tháirgeadh agus a scaipeadh.

Ar deireadh, in 2017 d’fhostaigh EASO sainchomhairleoirí 
seachtracha chun féiniúlacht fhísiúil nua EASO a fhorbairt 
mar fhreagra ar an bplé a bhí ag teacht chun cinn faoin 
rialachán nua lena bhfuil EUAA le cur ar bun.

Iarrataí faisnéise agus preasa

Caitheadh an-chuid dua le freagra a thabhairt ar an 
1 400 iarraidh ar fhaisnéis scríofa a fuarthas ón tsochaí 
shibhialta agus iarrataí a fuarthas ón bpreas le linn 2017 
trí bhoscaí ríomhphoist info@easo.europa.eu agus 
press@easo.europa.eu.

Chomh maith leis seo, tháinig méadú ar líon na n-iarrataí 
ón bpobal i gcoitinne in 2017 chun rochtain a fháil ar 
dhoiciméid faoi Rialachán (CE) Uimh. 1049/2001.

file:///D:/AO10658/temp/2018.3312/main/rtf/../info@easo.europa.eu
file:///D:/AO10658/temp/2018.3312/main/rtf/../press@easo.europa.eu

Iarscríbhinní

A.I. Struchtúr eagrúcháin EASO
Tá struchtúr riaracháin agus bainistíochta EASO comhdhéanta den bhord bainistíochta chomh maith leis an stiúrthóir 
feidhmiúcháin agus foireann EASO.

Le linn dó na freagrachtaí a leagtar síos in Airteagal 31 de Rialachán EASO a chomhlíonadh, faigheann an stiúrthóir 
feidhmiúcháin tacaíocht ón oifig feidhmiúcháin, lena n-áirítear an t-oifigeach cuntasaíochta, ón aonad cumarsáide 
agus geallsealbhóirí, ó na hoifigigh idirchaidrimh le hInstitiúidí an AE agus le Frontex, agus ón gcomhairleoir beartais.

Cuireann an Roinn um Thacaíocht Tearmainn le CEAS a chur chun feidhme trí thacaíocht a chur ar fáil. Is é aidhm na 
tacaíochta sin feabhas a chur ar acmhainn thíortha AE+ chun CEAS a chur chun feidhme trí oiliúint choiteann a chur 
ar fáil, tabhairt faoi chomhar praiticiúil comhordaithe, agus forbairt agus faireachán a dhéanamh ar chaighdeáin 
agus treoir oibríochtúil.

Déanann an roinn oibríochtaí forbairt agus cur chun feidhme ar chur chuige cuimsitheach le haghaidh ghníomhaíochtaí 
EASO i réimse na n-oibríochtaí. Lena linn sin, déanann sí faisnéis faoin staid agus faoin tír thionscnaimh, pleanáil 
oibríochtúil agus tacaíocht oibríochtúil laistigh den AE agus lasmuigh de a thabhairt le chéile faoi chreat comhordaithe 
amháin. Tá prótacail oibríochtúla agus uirlisí agus sásra pleanála agus meastóireachta mar bhonn taca ag an roinn 
oibríochtaí chun na torthaí is fearr a chinntiú.

Cuireann an roinn riaracháin córais agus seirbhísí tacaíochta ar fáil do na príomhréimsí oibre.

Cuireann EASO a chuid gníomhaíochtaí i gcrích ina cheanncheathrú i gCuan Vaileite, Málta, in dhá oifig oibríochtúla 
sa Róimh agus san Aithin, agus in oifig idirchaidrimh sa Bhruiséil.

Fíor A�1: Cairt eagrúcháin EASO

Bord Bainistíochta

DAS
An Rannóg Tacaíochta do Chúrsaí 
Tearmainn

An tAonad Oiliúna An tAonad Faisnéise agus Anailíse An tAonad um Acmhainní Daonna

An tAonad Cumarsáide agus 
Geallsealbhóirí

An tAonad Tacaíochta Tearmainn An tAonad um Oibríochtaí An tAonad TFC

An Oifig Feidhmeannach

Cuntasóir

An tAonad Pleanála agus 
Meastóireachta An tAonad Airgeadais agus Soláthair

Oifigigh Idirchaidrimh FRONTEX 
Institiúidí AE

An tAonad Gnóthaí Ginearálta

DOP
An Rannóg Oibríochtaí

DOA
An Rannóg Riaracháin

Stiúrthóir Feidhmiúcháin

A.II. Buiséad EASO sa bhliain 2017
Tábla	A.1:	Feidhmiú	buiséid	na	leithreasuithe	ceangaltais	(CA)	de	réir	foinse	cistí

Teideal buiséid Foinse 
Cistí

CA a buiséadaíodh (EUR) CA a cuireadh chun 
feidhme (EUR)

CA (%)

Teideal 1 — Caiteachas 
foirne

C1 16 345 514�13 15	971	138.07 97.71
C8 437	208.40 337	442.99 77.18
R0 216 220�94 146 481�34 67.75

Iomlán Theideal 1 16	998	943.47 16 455 062�40 96�80
Teideal 2 — Caiteachas 
bonneagair agus 
oibríochtúil

C1 7	888	229.12 7	380	070.65 93�56
C4 1	555.07 1	476.91 94.97
C8 2 484 820�40 2	243	396.78 90�28
R0 1	797	838.36 1	437	961.43 79.98

Iomlán Theideal 2 12	172	442.95 11	062	905.77 90�88
Teideal 3 —Caiteachas 
oibríochtúil

C1 58	756	246.27 57	052	930.70 97.10
C4 7	938.30
C5 2 820�00 2 820�00 100�00
C8 16	694	507.79 15 345 451�43 91�92
R0 3 623 069�58 1	064	214.27 29.37

Iomlán Theideal 3 79	084	581.94 73	465	416.40 92�89
Teideal 4 — 
Tionscadail 
sheachtracha eile

R0 2	561	238.73 2 451 451�98 95.71

Iomlán Theideal 4 2	561	238.73 2 451 451�98 95.71
CA Iomlán 110	817	207.09 103 434 836�55 93�34

Tábla	A.2:	Feidhmiú	buiséid	na	leithreasuithe	íocaíochta	de	réir	foinse	cistí

Teideal buiséid Foinse 
Cistí

PA a buiséadaíodh (EUR) PA a caitheadh (EUR) PA ( %)

Teideal 1 — Caiteachas 
foirne

C1 16 345 514�13 14 999 104�89 91.76
C8 437	208.40 337	442.99 77.18
R0 216 220�94 79	982.24 36�99

Iomlán Theideal 1 16	998	943.47 15 416 530�12 90�69
Teideal 2 — Caiteachas 
bonneagair agus 
oibríochtúil

C1 7	888	229.12	 4 641 149�26 58�84
C4 1	555.07
C8 2 484 820�40 2	243	396.78 90�28
R0 1	797	838.36 685	501.07 38�13

Iomlán Theideal 2 12	172	442.95 7	570	047.11 62�19
Teideal 3 — Caiteachas 
oibríochtúil

C1 51	146	246.27	 49	735	496.53 97.24
C4 7	938.30 1	879.05 23.67
R0 3 623 069�58 485	554.87 13�40

Iomlán Theideal 3 54	777	254.15	 50 222 930�45 91�69
Teideal 4 — 
Tionscadail 
sheachtracha eile

R0 2	561	238.73 2	181	147.45 85�16

Iomlán Theideal 4 2	561	238.73 2	181	147.45 85�16
PA Iomlán 86	509	879.30	 75	390	655.13	 87.15

A.III. Foireann EASO
An 31 Nollaig 2017, bhí 215 bhall foirne ceaptha agus i mbun seirbhíse ag EASO. Díobh sin, bhí 86 bhall foirne ina 
ngníomhairí sealadacha (TAnna), bhí 72 bhall foirne ina ngníomhairí ar conradh (CAnna) agus bhí seachtar ball foirne 
ina saineolaithe náisiúnta ar iasacht (SNEnna).

Tábla	A.3:	Plean	bunaíochta	EASO,	2017

Catagóir 
agus grád

Arna nÚdarú faoi 
Bhuiséad an Aontais 

Eorpaigh,	2017

Buiséad Leasaitheach 
1/2017

Buiséad Leasaitheach 
2/2017

Plean ag deireadh na 
bliana	2017	(1)

Oifigigh Gníomhairí 
Sealadacha

Oifigigh Gníomhairí 
Sealadacha

Oifigigh Gníomhairí 
Sealadacha

Oifigigh Gníomhairí 
Sealadacha

AD 16 — 0 — — — — — 0
AD 15 — 1 — — — — — 1
AD 14 — 0 — — — — — 0
AD 13 — 0 — — — — — 0
AD 12 — 4 — — — — — 4
AD 11 — 1 — — — — — 1
AD 10 — 9 — — — — — 9
AD 9 — 5 — — — — — 5
AD 8 — 11 — — — — — 11
AD	7 — 41 — — — — — 41
AD 6 — 11 — — — — — 11
AD 5 — 24 — — — — — 24
Iomlán AD — 107 — — — — — 107
AST 11 — 0 — — — — — 0
AST 10 — 0 — — — — — 0
AST 9 — 0 — — — — — 0
AST 8 — 0 — — — — — 0
AST	7 — 0 — — — — — 0
AST 6 — 0 — — — — — 0
AST 5 — 3 — — — — — 3
AST 4 — 10 — — — — — 10
AST 3 — 26 — — — — — 26
AST 2 — 5 — — — — — 5
AST 1 — 4 — — — — — 4
Iomlán AST — 48 — — — — — 48
Iomlán 0 155 0 0 0 0 0 155

Grád Cúnta (AST), grád riarthóra (AD), oifigeach: ball foirne buan.

(1) Níor leasaíodh an plean bunaíochta le leasuithe buiséid; ní dhearnadh modhnuithe ar bith sa bhliain 2017 le cur i bhfeidhm na rialach solúbthachta.

Cairt	A.1:	Dáileadh	fhoireann	EASO	de	réir	inscne	an	31.12.2017

36.8 %

63.2 %

Mná Fir

Cairt	A.2:	Dáileadh	fhoireann	EASO	de	réir	náisiúntachta	an	31.12.2017

AT 0.8 %
BE 12.0 %

BG 4.0 %

CZ 2.4 %

DE 3.2 %

DK 2.4 %

EL 8.0 %

ES 4.0 %

FI 0.8 %

FR 5.6 %
HU 1.6 %

IE 1.6 %
IT 19.2 %

LT 1.6 %
LV 0.8 %

MT 9.6 %

NL 1.6 %

PL 8.0 %

PT 3.2 %

RO 4.0 %
SE 2.4 %

SK 2.4 % UK 0.8 %



Teagmháil a dhéanamh le hinstitiúidí an Aontais Eorpaigh

Dul ann tú féin
Tá na céadta Ionad Eolais Europe Direct ann ar fud an Aontais Eorpaigh. Is féidir leat seoladh an ionaid is gaire 
duit a fháil anseo: https://europa.eu/european-union/contact_ga

Ar an bhfón nó le ríomhphost
Seirbhís is ea Europe Direct a thabharfaidh freagra duit ar cheisteanna faoin Aontas Eorpach: Is féidir leat dul i 
dteagmháil leis an tseirbhís sin:
— ag uimhir shaorghlao: 00 800 6 7 8 9 10 11 (d’fhéadfadh oibreoirí áirithe táille a ghearradh as na glaonna sin),
— ag an ngnáthuimhir seo a leanas: +32 22999696, nó
— le ríomhphost, tríd an suíomh: https://europa.eu/european-union/contact_ga

Eolas a fháil faoin Aontas Eorpach

Ar líne
Tá eolas faoin Aontas Eorpach ar fáil i ngach ceann de theangacha oifigiúla an Aontais Eorpaigh ar an suíomh 
gréasáin Europa ag: https://europa.eu/european-union/index_ga

Foilseacháin de chuid an Aontais
Is féidir leat foilseacháin de chuid an Aontais Eorpaigh, idir cinn saor in aisce agus cinn a bhfuil praghas orthu, 
a íoslódáil nó a ordú ag: https://publications.europa.eu/ga/publications. Más mian leat a lán cóipeanna de na 
foilseacháin saor in aisce a fháil, is féidir dul i dteagmháil le Europe Direct nó le d’ionad eolais áitiúil chun é sin a 
dhéanamh (féach https://europa.eu/european-union/contact_ga).

Dlí an Aontais Eorpaigh agus doiciméid ghaolmhara
Chun teacht ar eolas dlíthiúil ón Aontas Eorpach, dlí an Aontais Eorpaigh ón mbliain 1952 ar aghaidh sna 
teangacha oifigiúla san áireamh, téigh chuig EUR-Lex ag: http://eur-lex.europa.eu

Sonraí oscailte ón Aontas Eorpach
Is féidir teacht ar thacair shonraí ón Aontas Eorpach ag Tairseach Sonraí Oscailte an Aontais 
(http://data.europa.eu/euodp/ga). Is féidir sonraí a íoslódáil agus a athúsáid saor in aisce, ar bhonn tráchtála nó 
ar bhonn neamhthráchtála

https://europa.eu/european-union/contact_ga
https://europa.eu/european-union/contact_ga
https://europa.eu/european-union/index_ga
https://publications.europa.eu/ga/publications
https://europa.eu/european-union/contact_ga
http://eur-lex.europa.eu
http://data.europa.eu/euodp/ga

